
पेज 1 एंकर स्टोरी

सरुक्षा कारणों स ेफिलहाल बदं रहगेा करतारपरु साहिब कॉरिडोर 
एजेंसी  |  नई दिल्ली

पाकिस्तान स्थित गुरुद्वारा श्री करतारपुर 
साहिब के दर्शन के लिए भारत से जाने 
वाले श्रद्धालुओं के लिए करतारपुर साहिब 
कॉरिडोर फिलहाल बंद रहेगा। केंद्र सरकार ने 
लोकसभा में स्पष्ट किया कि मौजूदा सुरक्षा 
परिस्थितियों को देखते हुए कॉरिडोर को फिर 
से खोलने का निर्णय अभी नहीं लिया गया है। 
   विदेश राज्य मंत्री कीर्तिवर्धन सिंह ने 
सदन में बताया कि सरकार को सिख धार्मिक 
संगठनों और संस्थाओं की ओर से कॉरिडोर 
को जल्द खोलने के अनुरोध मिले हैं, लेकिन 
सुरक्षा स्थिति को ध्यान में रखते हुए फिलहाल 
सेवाएं निलंबित हैं। करतारपुर साहिब कॉरिडोर 
भारत के गुरदासपुर जिले के डेरा बाबा नानक 
को पाकिस्तान के नारोवाल जिले में स्थित 
गुरुद्वारा दरबार साहिब से जोड़ता है। यह 

व्यवस्था भारतीय श्रद्धालुओं को बिना वीजा 
पाकिस्तान में स्थित इस महत्वपूर्ण सिख 
धार्मिक स्थल तक पहुंचने की सुविधा देती है। 
भारत सरकार के आधिकारिक पोर्टल पर भी 
मौजूदा सुरक्षा परिस्थितियों के कारण कॉरिडोर 
की सेवाएं अगले आदेश तक निलंबित होने 
की जानकारी दी गई है।

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिपोर्टर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके नाम 
के साथ प्रकाशित की जाएगी। 
अपनी खबर इस फोन नंबर 
8699221114 या ईमेल  
infosummerexpress@
gmail.com पर भेजें।

न्यूज ब्रीफ

नई दिल्ली| केंद्रीय मंत्रिमंडल ने 
प्रधानमंत्री किसान सम्मान निधि 
योजना को अगले पांच वर्षों के 
लिए जारी रखने को मंजूरी दी है। 
योजना के तहत 2027 से 2031 
तक करीब 3.16 लाख करोड़ 
रुपये खर्च किए जाएंगे। किसानों 
को सालाना छह हजार रुपये की 
सहायता तीन किस्तों में सीधे बैंक 
खातों में मिलती रहेगी। 23वीं 
किस्त में 9.44 करोड़ से अधिक 
किसान परिवारों को लाभ मिला।

नई दिल्ली | वर्षा अशोक अगलावे 
ने भारतीय भूवैज्ञानिक सर्वेक्षण 
(जीएसआई) के 54वें महानिदेशक 
के रूप में पदभार संभाल लिया है। 
वह 176 साल पुराने इस संस्थान 
की पहली महिला महानिदेशक 
बन गई हैं। उन्होंने असित साहा 
का स्थान लिया है। वर्षा अगलावे 
के नेतृत्व में जीएसआई देश 
में भूवैज्ञानिक सर्वेक्षण, खनिज 
संसाधनों की खोज संबंधी कार्यों 
को आगे बढ़ाएगा। 

नई दिल्ली| सुप्रीम कोर्ट ने सड़कों 
पर आवारा पशुओं के कारण होने 
वाले हादसों पर चिंता जताते हुए 
केंद्र और राज्य सरकारों से पीड़ितों 
को मुआवजा देने के लिए नियम 
बनाने को कहा है। न्यायमूर्ति संजय 
करोल व न्यायमूर्ति एन. कोटिश्वर 
सिंह की पीठ ने कहा कि पशुओं 
को सड़कों और राजमार्गों पर खुला 
नहीं छोड़ा जा सकता। अदालत 
ने जरूरत पड़ने पर कानूनों में 
संशोधन का सुझाव भी दिया।

किसान निधि योजना 
पांच साल जारी रहेगी

जीएसआई में पहली 
महिला महानिदेशक

लावारिस पशुओं से 
हादसों में दें मुआवजा

संगरूर में कांग्रेस वर्कर िभड़े, कुर्सियां चलीं 
पटियाला में वड़िंग के खिलाफ नारेबाजी
चन्नी समर्थकों ने प्रदेश प्रभारी व प्रधान का विरोध किया, खींचतान पर फिर उठे सवाल

अगस्त में बदलेंग ेकई नियम, कॉमर्शियल सिलेंडर 
सस्ता; तत्काल टिकट और केवाईसी में भी बदलाव

अमृतसर में 20 किलो हेरोइन बरामद, सीमा 
पार से संचालित ड्रग्स नेटवर्क का भंडाफोड़

एजेंसी | नई दिल्ली

अगस्त की शुरुआत के साथ देश में आम 
लोगों और कारोबारियों से जुड़े कई नियमों 
में बदलाव हुए हैं। इनमें वाणिज्यिक रसोई 
गैस सिलेंडर की कीमत में कटौती, रेलवे 
के तत्काल टिकट की बुकिंग व्यवस्था में 
बदलाव और केंद्रीय केवाईसी प्रणाली के 
नए संस्करण का लागू होना प्रमुख है। 
    इन बदलावों का असर होटल-रेस्तरां 
संचालकों, रेल यात्रियों और बैंकिंग तथा 
वित्तीय सेवाओं का इस्तेमाल करने वाले 
ग्राहकों पर पड़ सकता है। तेल विपणन 
कंपनियों ने 19 किलोग्राम वाले वाणिज्यिक 

एलपीजी सिलेंडर की कीमत में करीब 200 
रुपये की कटौती की है। नई दरें अगस्त से 
लागू हो गई हैं। इससे होटल, ढाबे, रेस्तरां 
और अन्य व्यावसायिक प्रतिष्ठानों को 
राहत मिलने की उम्मीद है। हालांकि, घरेलू 
रसोई गैस सिलेंडर की कीमत में कोई बड़ा 
बदलाव नहीं किया गया है।
  {तत्काल टिकट में नई व्यवस्था: 
रेल यात्रियों के लिए तत्काल टिकट बुकिंग 
की प्रक्रिया में बदलाव किया गया है। 
तत्काल टिकट की मांग अधिक होने के 
कारण रेलवे की ओर से बुकिंग प्रक्रिया 
को अधिक व्यवस्थित बनाने के लिए 
नए उपाय लागू किए जा रहे हैं। यात्रियों 

को टिकट बुक कराने से पहले पहचान 
संबंधी आवश्यकताओं और उपलब्ध नई 
व्यवस्था की जानकारी रखने की सलाह दी 
गई है। इससे टिकटों की पारदर्शी बुकिंग 
और दलालों पर नियंत्रण में मदद मिलने 
की उम्मीद है।
{सीकेवाईसी 2.0 का अपग्रेडेड 
सिस्टम: वित्तीय क्षेत्र में केंद्रीय केवाईसी 
व्यवस्था के नए संस्करण सीकेवाईसी 
2.0 को भी लागू किया जा रहा है। 
इसका उद्देश्य ग्राहकों की पहचान संबंधी 
जानकारी को एक केंद्रीकृत व्यवस्था के 
तहत अधिक सुरक्षित और व्यवस्थित 
तरीके से उपलब्ध कराना है।

समर न्यूज | अमृतसर

पंजाब पुलिस की काउंटर इंटेलिजेंस विंग ने 
सीमा पार से संचालित किए जा रहे ड्रग्स 

त स ्क र ी 
नेटवर्क का 
भं ड ाफ ोड़ 
क र ते 
हुए एक 
आरोपी को 
गि  र फ ् ता र 
क ि य ा 

पुलिस ने उसके कब्जे से 20 किलो हेरोइन 
बरामद की है। बरामद नशीले पदार्थ की 

अंतरराष्ट्रीय बाजार में अनुमानित कीमत 
करीब 140 करोड़ रुपये बताई गई है। 
प्रारंभिक जांच के अनुसार, गिरफ्तार 
आरोपी विदेश में बैठे एक हैंडलर के निर्देश 
पर काम कर रहा था। 
   पुलिस को संदेह है कि हैंडलर के सीमा 
पार सक्रिय ड्रग्स तस्करों से संपर्क हैं। 
आरोपी की भूमिका भारत-पाकिस्तान सीमा 
के पास पहुंचाई जाने वाली हेरोइन की खेप 
हासिल करने और उसे पंजाब के अलग-
अलग जिलों में आगे पहुंचाने की थी। 
मामले में स्टेट स्पेशल ऑपरेशन सेल 
(एसएसओसी), अमृतसर थाने में 
एनडीपीएस अधिनियम के तहत प्राथमिकी 

दर्ज की गई है। पुलिस गिरफ्तार आरोपी से 
पूछताछ कर नेटवर्क से जुड़े अन्य लोगों 
की पहचान और गिरफ्तारी के प्रयास कर 
रही है।
   जांच एजेंसियां यह भी पता लगाने में जुटी 
हैं कि बरामद खेप का संबंध पहले पकड़े 
गए किसी तस्करी मॉड्यूल से तो नहीं है। 
पंजाब पुलिस ने कहा कि राज्य को 
नशामुक्त बनाने के अभियान के तहत 
सीमा पार से संचालित तस्करी नेटवर्क 
के खिलाफ कार्रवाई जारी रहेगी। पुलिस 
का लक्ष्य नशीले पदार्थों की आपूर्ति रोकने 
के साथ नेटवर्क के मुख्य संचालकों तक 
पहुंचना है।

समर न्यूज । संगरूर/पटियाला

पंजाब कांग्रेस में नेताओं के बीच 
चल रही खींचतान का असर अब 
कार्यकर्ताओं के स्तर पर भी दिखाई 
देने लगा है। संगरूर में कांग्रेस वर्करों 
में झड़प हो गई और भूपेश बघेल के 
विरोध में नारे लगे। वर्करों ने एक-
दूसरे पर कुर्सियां भी मारीं। चरणजीत 
चन्नी के समर्थन में नारे लगाए गए। 
एक रिजॉर्ट में आयोजित कार्यक्रम 
में वड़िंग, भट्‌ठल और विजयइंदर 
सिंगला भी मौजूद थे।
   वहीं, पटियाला में कांग्रेस के एक 
कार्यक्रम के दौरान पूर्व मुख्यमंत्री 
चरणजीत सिंह चन्नी के समर्थकों 
ने प्रदेश कांग्रेस अध्यक्ष अमरिंदर 
सिंह राजा वड़िंग के खिलाफ विरोध 
जताया। प्रदर्शनकारियों ने ‘चन्नी 

लियाओ-कांग्रेस बचाओ’ के नारे 
लगाए। घटना के बाद पार्टी के भीतर 
गुटबाजी को लेकर चर्चा तेज हो गई है। 
बताया जा रहा है कि कार्यक्रम में 
मौजूद कुछ कांग्रेस कार्यकर्ताओं ने 
चन्नी के समर्थन में नारे लगाए और 
प्रदेश नेतृत्व के प्रति नाराजगी जताई। 
  प्रदर्शन के दौरान पार्टी संगठन 
में कार्यकर्ताओं की अनदेखी और 
नेतृत्व की कार्यशैली को लेकर 
भी सवाल उठाए गए। हालांकि, 
कांग्रेस के दूसरे नेताओं ने इसे 
पार्टी के अंदरूनी मतभेदों का 
सार्वजनिक प्रदर्शन बताया है। 

चन्नी समर्थक माने जाने वाले 
कार्यकर्ताओं की ओर से लगातार यह 
संदेश देने की कोशिश की जा रही है 
कि पार्टी को जमीनी स्तर पर मजबूत 
करने के लिए नेतृत्व में बदलाव और 
कार्यकर्ताओं को अधिक महत्व देने 
की जरूरत है। दूसरी ओर, वड़िंग 
समर्थक खेमे का कहना है कि कांग्रेस 
एकजुट है और ऐसे विरोध को पार्टी 
की व्यापक स्थिति का पैमाना नहीं 
माना जाना चाहिए।
  {चुनाव से पहले चुनौती: पंजाब 
में आगामी चुनावों को देखते हुए 
कांग्रेस के लिए अंदरूनी गुटबाजी 
बड़ी चुनौती बन सकती है। पार्टी में 
चन्नी, वड़िंग और अन्य नेताओं के 
समर्थकों के बीच मतभेद समय-समय 
पर सामने आते रहे हैं। कार्यकर्ताओं 
को एकजुट रखना चुनौती बन गया है।

कॉरिडोर बंद रहने से उन श्रद्धालुओं को निराशा हुई 
है जो गुरुद्वारा श्री करतारपुर साहिब के दर्शन के लिए 
यात्रा की योजना बना रहे थे। सिख धार्मिक संगठनों 
और संस्थाओं की ओर से सरकार से इसे जल्द 
खोलने की मांग की गई है। हालांकि, केंद्र का कहना है 
कि श्रद्धालुओं की सुरक्षा सर्वोच्च प्राथमिकता है और 
परिस्थितियां अनुकूल होने के बाद ही आगे का फैसला 
लिया जाएगा।

शिरोमणि गुरुद्वारा प्रबंधक कमेटी 
(एसजीपीसी) ने केंद्र सरकार 
से करतारपुर साहिब कॉरिडोर को 
जल्द खोलने की मांग दोहराई है। 
एसजीपीसी अध्यक्ष हरजिंदर सिंह 
धामी ने कहा कि करोड़ों सिखों 
की धार्मिक भावनाओं को ध्यान में 
रखते हुए सरकार को इस तीर्थ मार्ग 
को बहाल करने के लिए आवश्यक 
कदम उठाने चाहिए। यह मांग 
ऐसे समय उठी है, जब केंद्र ने 
लोकसभा में कहा है कि मौजूदा 
सुरक्षा परिस्थितियों के कारण 
कॉरिडोर की सेवाएं फिलहाल 
निलंबित हैं। कॉरिडोर मई 2025 
से बंद है।

एसजीपीसी ने कॉरिडोर 
जल्द खोलने मांग उठाई 

सरकार के रुख से साफ है कि कॉरिडोर को दोबारा 
खोलने का निर्णय मौजूदा सुरक्षा परिस्थितियों के 
आकलन के आधार पर होगा। फिलहाल कोई निश्चित 
तारीख घोषित नहीं की गई है। ऐसे में श्रद्धालुओं को 
कॉरिडोर खुलने के अगले आदेश का इंतजार करना 
होगा। सुरक्षा स्थिति में सुधार होने पर सरकार यात्रा 
सुविधा बहाल करने पर निर्णय ले सकती है।

आखिरी बड़ा वादा भी हमने पूरा कर दिया 

सामान्य वर्ग की महिलाओं को तीन हजार और अनुसूचित जाति की लाभार्थियों को 4,500 रुपये मिले  

मुख्यमंत्री मावां-धीयां सत्कार योजना: 40 
लाख महिलाओं के खातों में पहली किस्त

23 साल बाद घर लौटा, पंजाब 
में बंधुआ मजदूर बनकर रहा 
तमिलनाडु के प्राकासम को जिंदा पाकर भावुक हुई मां

एजेंसी  | पटियाला। 

तमिलनाडु का एक युवक करीब 
23 साल बाद अपने घर लौट 
गया। युवक प्रकाश (प्राकासम) 
को पंजाब के अमृतसर जिले के 
अजनाला इलाके से 2022 में 
मुक्त कराया गया था। वह वहां 18 
साल से अधिक समय तक कथित 
तौर पर बंधुआ मजदूर के रूप में 
रहा। उसे मवेशियों के साथ रखा 
जाता था और रात में चारपाई से 
जंजीर से बांधने की बात सामने 
आई थी। रेस्क्यू के बाद पटियाला 
की अपना फर्ज सेवा सोसायटी 
ने उसे अपने आश्रय गृह में 
रखा और उसकी देखभाल की। 
  धीरे-धीरे लौटी याददाश्त: 
संस्था से जुड़े लोगों के मुताबिक, 
जब प्रकाश को लाया गया था, 
तब उसकी मानसिक स्थिति बेहद 
खराब थी। वह बहुत कम बोलता 
था और दूसरे लोगों की कही बातें 
दोहराता था। लगातार देखभाल और 
इलाज के बाद उसकी स्थिति में 
सुधार हुआ। 
   संस्था से जुड़े सेवानिवृत्त  
हरियाणा सचिवालय कर्मचारी  
सुभाष चंद्र ने उसकी घर वापसी 
में अहम भूमिका निभाई। उन्होंने 
तमिलनाडु से जुड़े एक पत्रकार 

की मदद से प्रकाश के परिवार की 
तलाश शुरू की।
एक जुलाई को प्रकाश की मां सुंदरी 
का पता चलने के बाद उन्हें बताया 
गया कि उनका बेटा जीवित है। 
मां ने इतने वर्षों से उसे मृत मान 
लिया था। परिवार ने तमिलनाडु के 
कोयंबटूर जिला प्रशासन से संपर्क 
किया। इसके बाद पंजाब प्रशासन 
और पटियाला के जिला प्रशासन के 
समन्वय से प्रकाश को घर पहुंचाने 
की प्रक्रिया पूरी की गई। आखिरकार 
वह अपने गृह क्षेत्र पहुंच गया। 
  उसकी मुस्कान याद आएगी: 
प्रकाश की देखभाल करने वाले 
स्वयंसेवकों ने कहा कि कठिन 
परिस्थितियों के बावजूद उसके 
चेहरे पर अक्सर मासूम मुस्कान 
रहती थी। संस्था के सदस्यों ने कहा 
कि उसकी घर वापसी उनके लिए 
बेहद संतोष का क्षण है, लेकिन वे 
उसकी मुस्कान और सरल स्वभाव 
को हमेशा याद रखेंगे। इस मामले ने 
बंधुआ मजदूरी और मानव तस्करी 
जैसी समस्याओं पर भी गंभीर 
सवाल खड़े किए हैं।

समर न्यूज  | चंडीगढ़

पंजाब सरकार की ‘मुख्यमंत्री 
मावां-धीयां सत्कार योजना’ के 
तहत करीब 40 लाख महिलाओं 
को पहली वित्तीय सहायता सीधे 
बैंक खातों में मिली है। तीन महीने 
की राशि एक साथ जारी किए जाने 
से सामान्य वर्ग की पात्र महिलाओं 
के खाते में 3,000 रुपये और 
अनुसूचित जाति की महिलाओं को 
4,500 रुपये मिले। 
  योजना के तहत सामान्य वर्ग 
को हर महीने 1,000 रुपये और 
अनुसूचित जाति की महिलाओं को 
1,500 रुपये देने का प्रावधान है। 
मुख्यमंत्री भगवंत मान ने संगरूर के 
धूरी में योजना की शुरुआत करते 
हुए कहा कि सरकार ने महिलाओं से 
किया वादा पूरा किया है। 
  उन्होंने अपने अंदाज में कहा कि 
जब लोगों ने उन्हें मुख्यमंत्री बनाया 
है तो उन्हें भी जनता के लिए काम 
करना चाहिए। उन्होंने कहा कि 
सरकार का उद्देश्य सहायता राशि 

सीधे लाभार्थियों तक पहुंचाना है, 
ताकि बीच में किसी तरह की रुकावट 
या बिचौलिये की भूमिका न रहे। 
सरकार के अनुसार, पहली किस्त में 
जुलाई, अगस्त और सितंबर की तीन 
महीने की सहायता एक साथ दी गई 
है। इस व्यवस्था से लाभार्थियों को 
बार-बार भुगतान का इंतजार नहीं 
करना पड़ेगा। 
  सरकार ने प्रत्यक्ष लाभ अंतरण 
के जरिये राशि खातों में भेजी 
है। शुरुआत में करीब 40 लाख 
महिलाओं को भुगतान के लिए 
पंजीकृत किया गया था, जबकि 
योजना के तहत आगे पात्र लाभार्थियों 
की संख्या बढ़ने की उम्मीद है।
   इस योजना से पहली बार लाभार्थी 
महिलाओं को 3 महीने की रकम एक 
साथ मिली है। इससे पहले 32 लाख 
महिलाओं के खाते में रकम ट्रांसफर 
की जा चुकी है। इस कार्यक्रम के 
बाद आप सरकार 2027 के चुनाव 
से पहले अपनी सबसे बड़ी गारंटी 
में करीब 98 लाख में से 72 लाख 
महिलाओं को कवर कर लिया।

सीएम मान ने कहा कि 2022 
विधानसभा चुनाव में महिलाओं से 
किया गया आखिरी बड़ा वादा भी 
हमने पूरा कर दिया है। सीएम ने 
कहा कि महिलाओं को दी जा रही 
आर्थिक सहायता किसी पर एहसान 
नहीं, बल्कि उन्हें आर्थिक रूप से 

मजबूत और आत्मनिर्भर बनाने 
का प्रयास है।1500 की मासिक 
सहायता से कोई अमीर नहीं हो 
जाएगा, लेकिन यह राशि महिलाओं 
के सम्मान, आत्मनिर्भरता और 
आर्थिक सशक्तीकरण की दिशा में 
सरकार का एक कदम है। सीएम 
ने कहा कि- अब भी जो महिला 
रजिस्ट्रेशन करवाएगी, उसे 3 महीने 
के पैसे मिलेंगे। जो भी महिला 
आज के बाद भी रजिस्ट्रेशन 
करवाएगी उसको भी 3 महीने के 
पैसे एक साथ मिलेंगे। पैसे की 
कोई कमी नहीं है। महिलाओं को 
अधिकार जरूर दिया जाएगा 
{योजना को लेकर  
राजनीतिक बहस...
महिलाओं को सीधे आर्थिक 
सहायता देने की इस योजना को 
आम आदमी पार्टी सरकार अपने 
प्रमुख चुनावी वादों में से एक पूरा 
करने के रूप में पेश कर रही है। 
सरकार का कहना है कि आर्थिक 

मदद से महिलाओं की वित्तीय 
सुरक्षा और आत्मनिर्भरता मजबूत 
होगी। वहीं, विपक्ष पहले इस वादे 
को पूरा करने में देरी को लेकर 
सरकार पर सवाल उठाता रहा है। 
अब भुगतान शुरू होने के बाद 
योजना की वित्तीय लागत और 
राज्य की आर्थिक स्थिति को लेकर 
राजनीतिक बहस फिर तेज होने की 
संभावना है। 
{आगे भी जारी रहेगा भुगतान... 
सरकार के अनुसार, पात्र 
महिलाओं को निर्धारित नियमों के 
तहत आगे भी मासिक सहायता 
मिलती रहेगी। जिन महिलाओं 
का पंजीकरण पहली भुगतान 
प्रक्रिया तक पूरा नहीं हुआ था, 
उन्हें अगले चरण में शामिल किए 
जाने की बात कही गई है। इस 
योजना के माध्यम से सरकार का 
लक्ष्य बड़ी संख्या में महिलाओं 
को नियमित आर्थिक सहायता 
उपलब्ध कराना है।

कॉमनवेल्थ खेल: भारत को अब तक आठ गोल्ड, प्रीति-जैस्मिन ने बॉक्सिंग में रचा इतिहास 
सोमन राणा ने पैरा शॉटपुट में जीता स्वर्ण; नीरज चोपड़ा को भाला फेंक में रजत और यशवीर सिंह को कांस्य, पदक तालिका में भारत की स्थिति हुई और मजबूत 

एजेंसी  | ग्लासगो

राष्ट्रमंडल खेलों में भारतीय 
खिलाड़ियों का शानदार प्रदर्शन जारी 
है। भारत ने शनिवार को बॉक्सिंग में 
दो स्वर्ण पदक जीतकर पदकों की 
संख्या में बड़ा इजाफा किया। 
  प्रीति पवार ने महिलाओं के 54 
किग्रा वर्ग और जैस्मिन लाम्बोरिया 
ने 57 किग्रा वर्ग में स्वर्ण पदक 
जीता। दोनों ने अपने-अपने फाइनल 
मुकाबले 5-0 के अंतर से जीते। 
इसके साथ ही भारत के स्वर्ण 
पदकों की संख्या आठ हो गई। 
प्रीति ने कनाडा की स्कारलेट 

डेलगाडो को हराकर खिताब जीता, 
जबकि जैस्मिन ने आयरलैंड की 
माइकेला वॉल्श को मात दी। दोनों 
की जीत भारतीय मुक्केबाजी के लिए 
बड़ी उपलब्धि मानी जा रही है। 
  इससे पहले सेमीफाइनल में भारत 
के पांच मुक्केबाजों ने जीत दर्ज 
कर फाइनल में जगह बनाई थी। 
पैरा एथलेटिक्स में सोमन राणा ने 
पुरुषों के एफ-57 शॉटपुट में स्वर्ण 
पदक जीतकर भारत का गौरव 
बढ़ाया। इसी स्पर्धा में शुभम जुयाल 
ने रजत पदक हासिल किया, जिससे 
भारत ने स्वर्ण और रजत दोनों अपने 
नाम किए। ट्रिपल जंप में प्रवीण 

चित्रवेल ने रजत और सेल्वा प्रभु 
थिरुमारन ने कांस्य पदक जीता। 
   शुक्रवार को भाला फेंक के 
फाइनल में नीरज चोपड़ा ने 85.83 
मीटर के सर्वश्रेष्ठ प्रयास के साथ 

रजत पदक जीता। यशवीर सिंह 
ने 85.41 मीटर के व्यक्तिगत 
सर्वश्रेष्ठ प्रदर्शन के साथ कांस्य 
हासिल किया। श्रीलंका के रुमेश 
थरंगा पथिरगे ने 89.75 मीटर के 

प्रयास से स्वर्ण जीता। पाकिस्तान 
के अरशद नदीम 78.63 मीटर के  
थ्रो के साथ फाइनल में जगह  
बनाने के बाद पदक की दौड़ में नहीं 
आ सके।

बठिंडा के हर्ष ने जूडो में जीता 
गोल्ड: राष्ट्रमंडल खेलों में बठिंडा 
के हर्ष सिंह के प्रदर्शन ने पंजाब के 
खेल प्रेमियों का ध्यान खींचा है। हर्ष 
सिंह ने जूडो में पुरुष 60 किग्रा में 

स्वर्ण पदक जीता। हर्ष ने फाइनल 
में ऑस्ट्रेलिया के जोशुआ कैट्ज को 
10-0 से हराकर भारत को स्वर्ण 
दिलाया। हर्ष राष्ट्रमंडल खेलों में 
स्वर्ण जीतने वाले दूसरे और पहले 
पुरुष जूडोका हैं।
   प्रीति, जैस्मिन और सोमन के 
स्वर्ण के साथ भारत की पदक 
संख्या तेजी से बढ़ी है। भारत के 
लिए बॉक्सिंग और पैरा एथलेटिक्स 
ने अंतिम चरण में पदक अभियान 
को मजबूती दी है। इसके साथ ही 
भारत के 8 गोल्ड सहित कुल 30 
मेडल हो गए हैं। भारत मेडल टैली में 
छठे स्थान पर पहुंच गया है।



जगदीश लाल| नवांशहर
समर न्यूज 

कम्युनिस्ट पार्टी ऑफ़ इंडिया (मार्क्सिस्ट 
लेनिनिस्ट) न्यू डेमोक्रेसी ज़िला शहीद 
भगत सिंह नगर ने गांव चक माइदास 
में बाबा बुझा सिंह की 56वीं बरसी पर 
लोगों को शहीदों के दिखाए रास्ते पर 
आगे बढ़ने का न्योता दिया। 
  शहीद यादगार पर झंडा फहराने के 
बाद कॉमरेड दलजीत सिंह एडवोकेट 
ने कहा कि बाबा बुझा सिंह ने अपनी 
पूरी ज़िंदगी लोगों के हितों के लिए 
कुर्बान कर दी, जिससे हमें आज 
के समय में बहुत कुछ सीखने की 
ज़रूरत है। पंजाब में नक्सलबाड़ी का 
झंडा नक्सलबाड़ी गांव के फायरब्रांड 
रहे 80 वर्षीय बाबा बुझा को बादल 
सरकार की क्रूर पंजाब पुलिस ने 27-
28 जुलाई 1970 की रात को नागर 

गांव से गिरफ्तार कर लिया था और 
गांव में नैमजारा-सनावा (नवांशहर) 
नहर के पुल पर फर्जी पुलिस मुठभेड़ 
कर उन्हें शहीद कर दिया था। उन्होंने 
कहा कि शहीदों ने जैसा समाज बनाने 
का सपना देखा था, वह पूरा नहीं हुआ 
है। इस मौके पर हरि राम रसूलपुरी, 
कमलजीत सनावा और अवतार कट 
ने भी विचार रखे। इस मौके पर ढाढी 
गुरदीप सिंह उरापर, मास्टर प्रीतम सिंह 
लल्लियां, जसवंत खटकर, जसबीर 
दीप, सरबजीत मंगूवाल, हरि राम 
रसूलपुरी, बलजीत सिंह धर्मकोट ने 
क्रांतिकारी गीत और कविताएं पेश कीं।

2 खास बातचीतwww.summerexpress.in←←
2 अगस्त 2026 पंजाब/देश

समर न्यूज | होशियारपुर

पंजाब क े होशियारपुर जिले में 
पुलिस ने फर्जी खनन अधिकारी 
बनकर कथित तौर पर वाहनों से 
अवैध वसूली करने वाले एक 
व्यक्ति को गिरफ्तार किया है। 
पुलिस क ेअनुसार, आरोपी अपने 
साथियों के साथ अलग-अलग 
स्थानों पर चेकपोस्ट लगाकर 
खनन सामग्री ले जाने वाले वाहनों 
को रोकता था। 
  जांच में सामने आया कि आरोपी 
खुद को खनन विभाग से जुड़ा 
अधिकारी बताकर वाहन चालकों 
से पैसे वसूलते थे। पुलिस जांच क े
दौरान आरोपी के कब्जे से कथित 
तौर पर ऐसी रसीदें बरामद हुई हैं, 
जिनका इस्तेमाल वाहन चालकों 
से रकम वसूलने के लिए किया 

जाता था। पुलिस के मुताबिक, 
आरोपी ‘चौहान टैक्सी’ के नाम 
से पर्चियां काट रहे थे। इन रसीदों 
और अन्य दस्तावेजों को जांच 
के लिए कब्जे में लिया गया है। 
पुलिस अब यह पता लगाने में जुटी 
है कि इस नेटवर्क में कितने लोग 
शामिल हैं और कितने समय से यह 
गतिविधि चल रही थी।
  पुलिस अधिकारियों का कहना 
है कि मामले की जांच आगे बढ़ाई 
जा रही है। आरोपी से पूछताछ के 
आधार पर उसके अन्य साथियों 
की पहचान और गिरफ्तारी क े
प्रयास किए जा रहे हैं। साथ ही 
यह भी पता लगाया जा रहा ह ै
कि फर्जी चेकप्वाइंट कहां-कहां  
लगाए गए और अब तक कितने 
वाहन चालकों से कथित तौर पर 
वसूली की गई। 

समर न्यूज | जालंधर

पंजाब के जालंधर में पुलिस ने 
एक स्पा सेंटर पर छापेमारी कर 
तीन युवतियों और एक युवक 
को गिरफ्तार किया है। पुलिस के 
अनुसार, कार्रवाई के दौरान सेंटर 
में कथित तौर पर देह व्यापार 
चलाए जाने का मामला सामने 
आया। पुलिस ने मौके से संदिग्ध 
गतिविधियों से जुड़े कुछ सामान 
और दस्तावेज भी कब्जे में लिए हैं।
   पुलिस को सूचना मिली थी 
कि रॉयल स्पा सेंटर में मसाज 
की आड़ में कथित रूप से 
अनैतिक गतिविधियां चल रही हैं। 
इसके बाद पुलिस टीम ने सेंटर 
पर दबिश दी। कार्रवाई के दौरान 
तीन युवतियों और एक युवक को 
हिरासत में लिया गया। पुलिस ने 
सभी आरोपियों को गिरफ्तार कर 
उनके खिलाफ संबंधित धाराओं के 

तहत मामला दर्ज किया है। पुलिस 
अब यह पता लगाने में जुटी है कि 
सेंटर का संचालन कौन कर रहा 
था और कथित गतिविधियां कितने 
समय से चल रही थीं। अधिकारियों 
के अनुसार, गिरफ्तार लोगों से 
पूछताछ की जा रही है। जांच में 
यदि किसी अन्य व्यक्ति की भूमिका 
सामने आती है तो उसके खिलाफ 
भी कार्रवाई की जाएगी। पुलिस ने 

बताया कि मामले की जांच जारी 
है और गिरफ्तार आरोपियों को 
अदालत में पेश कर आगे की 
कानूनी प्रक्रिया पूरी की जाएगी। 
पुलिस यह भी जांच कर रही है कि 
स्पा सेंटर के पास सभी आवश्यक 
लाइसेंस और अनुमति थी या नहीं। 
अधिकारियों ने कहा कि शहर में 
अवैध गतिविधियों के खिलाफ 
अभियान आगे भी जारी रहेगा।

समर न्यूज | चंडीगढ़

पंजाब में 2027 विधानसभा चुनाव 
से पहले कांग्रेस के भीतर संगठन और 
नेतृत्व को लेकर खींचतान एक बार फिर 
सामने आ गई है। पंजाब कांग्रेस प्रभारी 
भूपेश बघेल के उस दावे से राजनीतिक 
हलचल तेज हो गई है, जिसमें उन्होंने 
कहा कि आम आदमी पार्टी के करीब 
40-45 विधायक कांग्रेस छोड़कर आने 
की इच्छा रखते हैं। 
  बघेल के अनुसार, इस संबंध में 
कुछ नेताओं की गुप्त बैठकें भी हो 
चुकी हैं। हालांकि, इन विधायकों 
के नाम या संभावित दल-बदल को 
लेकर कोई आधिकारिक जानकारी 
सामने नहीं आई है। बघेल ने पंजाब 
में अपने संगठनात्मक दौरे के दौरान 
पार्टी की स्थिति का जायजा लिया। 
इस दौरान कांग्रेस के भीतर पूर्व 

मुख्यमंत्री चरणजीत सिंह चन्नी और 
प्रदेश अध्यक्ष अमरिंदर सिंह राजा 
वड़िंग को लेकर चल रहे मतभेद भी 
चर्चा में रहे। 
  पार्टी नेतृत्व ने वड़िंग को प्रदेश 
अध्यक्ष बनाए रखने का फैसला किया 
है, जबकि चन्नी खेमे के नेताओं ने 
संगठन में बदलाव की मांग उठाई है। 
बघेल ने अलग-अलग नेताओं से 
मुलाकात कर उनकी राय सुनी और 
पार्टी में एकजुटता का संदेश देने की 
कोशिश की।

जगदीश लाल| नवांशहर
समर न्यूज 

पीएम श्री गवर्नमेंट सीनियर सेकेंडरी 
स्कूल, लांगरोआ में वन महोत्सव 
के मौके पर एनवायरनमेंट कंज़र्वेशन 
सोसाइटी ने बच्चों को धरती पर 
हरियाली बढ़ाने के लिए जागरूक 
किया। इस मौके पर सोसाइटी के 
प्रेसिडेंट जसवंत सिंह भट्टी ने बच्चों 
को बढ़ती ग्लोबल वार्मिंग के बारे में 
जागरूक किया। 
   सोसाइटी के वाइस प्रेसिडेंट तरसेम 
लाल ने कहा कि वन महोत्सव का 
मकसद धरती पर हरियाली बढ़ाना, 
प्रदूषण रोकना है। इसकी शुरुआत 
1950 में कनियालाल मानेकलाल 
मुंशी ने दिल्ली के राजघाट पर पौधा 
लगाकर की थी। जिसके बाद यह एक 
आंदोलन बन गया है। इसे हर साल 
पूरे देश में मनाया जाता है। सोसाइटी 

के कैशियर कुलदीप कुमार ने कहा कि 
यह दिन हमें याद दिलाता है कि धरती 
ही हमारा घर है, जिसकी रक्षा करना 
इंसान का फर्ज है। अरुण कुमार बाली 
और धर्मपाल बाली ने अपने मैसेज 
में "पवन गुरु पानी पिता माता धरती 
महतु" के सिद्धांत पर चलकर प्रकृति 
से जुड़ने और उसे बचाने का संदेश 
दिया। स्कूल प्रिंसिपल डॉ. सुरिंदर 
पाल अग्निहोत्री ने एनवायरनमेंटल 
कंजर्वेशन सोसाइटी के मेंबर्स का 
धन्यवाद किया। प्रिंसिपल डॉ. सुरिंदर 
पाल अग्निहोत्री ने स्टूडेंट्स से 

सोसाइटी मेंबर्स के दिए गए सुझावों 
को लागू करने को कहा। इस मौके पर 
सोसाइटी प्रेसिडेंट जसवंत सिंह भट्टी, 
वाइस प्रेसिडेंट तरसेम लाल, कैशियर 
कुलदीप कुमार, अरुण कुमार बाली, 
धर्मपाल बाली, कश्मीर कौर बाली, 
एसकेटी फाउंडर अंकुश निजावन और 
प्रिंसिपल डॉ. सुरिंदर पाल अग्निहोत्री, 
हरिंदर सिंह, सुखविंदर लाल के साथ 
सारा स्टाफ, नवजोत कुमार, चंदन 
कुमार, स्टूडेंट्स एकता, रितिका माही, 
खुशबू, सिमरन, राजबीर, मनजोत 
कौर मौजूद थे।

होशियारपुर: फर्जी खनन अधिकारी काबू
चेकपोस्ट लगा अवैध वसूली का आरोप

समर न्यूज | जालंधर 

पंजाब क े जालंधर में तेज रफ्तार 
कार ने सड़क किनारे काम कर रहे 
मजदूरों को टक्कर मार दी। हादसे 
में तीन मजदूर घायल हो गए। 
दुर्घटना क े बाद मौके पर अफरा-
तफरी मच गई। आसपास मौजूद 
लोगों ने घायलों को उपचार क े
लिए अस्पताल पहुंचाया। उनकी 
हालत के बारे में फिलहाल विस्तृत 
जानकारी सामने नहीं आई है।
  हादसे के बाद चालक ने दावा 
किया कि कार का टायर अचानक 
फट गया था, जिससे वाहन 
अनियंत्रित होकर मजदूरों से जा 
टकराया। पुलिस ने चालक के 
बयान और दुर्घटना के अन्य 
पहलुओं की जांच शुरू कर दी है। 
आसपास लगे सीसीटीवी कैमरों की 
फुटेज भी खंगाली जा सकती है।

जालंधर में तेज रफ्तार 
कार ने मजदूरों को 
रौंदा, तीन घायल

पंजाब कांग्रेस में फिर घमासान, बघेल के दावे स े
सियासी हलचल; तिवारी की पोस्ट से भी अटकलें

एनवायरनमेंट कंजर्वेशन सोसाइटी ने गवर्नमेंट 
स्कूल, लांगरोआ में वन महोत्सव मना दिया संदेश

बाबा बुझा सिंह की बरसी पर शहीदों 
के रास्ते पर चलने का आह्वान किया

कांग्रेस के प्रदेश प्रभारी भूपेश बघेल ने कहा- आप के 40-45 विधायक कांग्रेस में आने को तैयार

कथित गिरोह वाहनों को रोककर काटता था पर्चियां

5,000 करोड़ रुपये की परियोजना से उत्तर आंध्र में हवाई संपर्क मजबूत होने की उम्मीद

दलजीत सिंह एडवोकेट ने यादगार पर फहराया झंडा

एजेंसी | श्रीनगर

दक्षिण कश्मीर में छत्तीसगढ़ के 
दो श्रमिकों की हत्या की घटना से 
लोगों में रोष है। पुलिस के अनुसार, 
घटना पहलगाम इलाके में हुई, जहां 
शव मिलने के बाद मामले की जांच 
शुरू की गई। घटना की सूचना मिलते 
ही पुलिस और सुरक्षा बलों ने मौके 
पर पहुंचकर क्षेत्र को घेर लिया और 
आरोपियों की तलाश शुरू कर दी। 
  हत्या की घटना के बाद स्थानीय 
लोगों के साथ राजनीतिक नेताओं ने 
भी चिंता जताई है। उन्होंने दोषियों की 
जल्द पहचान कर कड़ी कार्रवाई की 
मांग की। गैर-स्थानीय श्रमिकों की 
सुरक्षा को लेकर भी सवाल उठे हैं, 
क्योंकि कश्मीर के विभिन्न हिस्सों में 
बड़ी संख्या में बाहरी राज्यों से आए 
मजदूर काम करते हैं। पुलिस घटना के 
पीछे की परिस्थितियों का पता लगाने 
के लिए जांच शुरू कर दी है।

कश्मीर में छत्तीसगढ़ 
के श्रमिकों की हत्या से 
रोष, सुरक्षा पर सवाल

एजेंसी | भोपाल

मध्य प्रदेश के मुख्यमंत्री मोहन यादव 
ने कहा है कि आदिवासी क्षेत्रों में 
कथित तौर पर धर्मांतरण कराने की 

गतिविधियों में शामिल 
संगठनों और उनके 
सदस्यों के खिलाफ 
सख्त कार्रवाई की 
जाएगी। उन्होंने कहा 

कि यदि कोई व्यक्ति या संगठन कानून 
का उल्लंघन कर धर्मांतरण कराता 
पाया गया तो उसके खिलाफ कानूनी 
कार्रवाई करते हुए दोषियों को जेल 
भेजा जाएगा। 
  मुख्यमंत्री ने कहा कि सरकार 
आदिवासी समाज की संस्कृति, 
परंपराओं और धार्मिक स्वतंत्रता की रक्षा 
के लिए प्रतिबद्ध है। यादव ने कहा कि 
राज्य में धर्म की स्वतंत्रता से संबंधित 
कानून लागू हैं और किसी भी व्यक्ति को 
लालच, दबाव या धोखे से धर्म परिवर्तन 
कराने की अनुमति नहीं दी जा सकती। 

आदिवासी क्षेत्रों में 
धर्मांतरण करने पर होगी 
कार्रवाई : मोहन यादव

एजेंसी | नई दिल्ली

प्रधानमंत्री नरेन्द्र मोदी के खिलाफ 
कथित आपत्तिजनक टिप्पणी करने 
वाली एक युवती के माफी मांगने के 
बाद मामला फिर चर्चा में आ गया 
है। युवती ने सोशल मीडिया पर 
वीडियो जारी कर अपनी टिप्पणी 
पर खेद जताया और कहा कि 
उसका उद्देश्य किसी का अपमान 
करना नहीं था।
   इसके बाद राजनीतिक टिप्पणीकार 
अभिजीत दीपके ने प्रधानमंत्री से 
सवाल किया कि क्या युवती के 
खिलाफ दर्ज मामला वापस लिया 
जाएगा। दीपके ने कहा कि यदि 
संबंधित युवती ने सार्वजनिक रूप 
से माफी मांग ली है तो सरकार 
को मानवीय दृष्टिकोण अपनाते 
हुए उसके खिलाफ कार्रवाई पर 
पुनर्विचार करना चाहिए। उन्होंने 

प्रधानमंत्री से इस मामले में हस्तक्षेप 
करने की अपील भी की। युवती की 
कथित टिप्पणी का वीडियो सोशल 
मीडिया पर प्रसारित होने के बाद 
विवाद खड़ा हो गया था।
 इसके बाद उसके खिलाफ 
कार्रवाई की मांग उठी। युवती ने 
बाद में माफी मांगते हुए कहा कि 
उससे गलती हुई और वह अपनी 
टिप्पणी के लिए खेद व्यक्त करती 
है। मामले के बाद अभिजीत दीपके 
के बयान ने राजनीतिक बहस को 
नया मोड़ दे दिया है। 
    उनका कहना है कि गलती 
स्वीकार कर माफी मांगने वाले 
व्यक्ति के मामले में कानून के तहत 
उपलब्ध विकल्पों पर विचार किया 
जाना चाहिए। हालांकि, मामले में 
आगे की कार्रवाई संबंधित जांच 
और कानूनी प्रक्रिया के आधार पर 
तय होगी।

एजेंसी | शिमला

हिमाचल प्रदेश सरकार ने उद्योगों 
के लिए प्रदूषण नियंत्रण बोर्ड से 
सहमति प्रमाणपत्र लेने की प्रक्रिया 
आसान करने का फसैला किया है। 
मुख्यमंत्री सुखविंदर सिंह सुक्खू ने 
कहा कि राज्य में पंजीकृत उद्योगों 
को अब हिमाचल प्रदेश राज्य 
प्रदूषण नियंत्रण बोर्ड की ओर से 
एकमुश्त सहमति प्रमाणपत्र जारी 
किया जाएगा। उद्योग की श्रेणी के 
आधार पर इसकी वैधता पांच से 25 
वर्ष तक होगी।
   मुख्यमंत्री क े अनुसार, राज्य में 
करीब 12,500 पंजीकतृ उद्योगों को 
इस व्यवस्था का लाभ मिलेगा। अब 
उन्हें बार-बार सहमति प्रमाणपत्र के 
नवीनीकरण के लिए प्रदूषण नियंत्रण 
बोर्ड के कार्यालयों क े चक्कर नहीं 
लगाने पड़ेंगे। सरकार ने उद्योगों की 

श्रे ण ी क र ण 
प्रक्रिया भी 
सरल की है 
और प्रत य्ेक 
श्रेणी क े लिए 
प्र म ा ण प त्र 
जारी करने की 

समयसीमा तय की गई है। अनावश्यक 
देरी होने पर संबंधित अधिकारियों की 
जवाबदेही भी तय होगी।
 सुक्खू ने कहा कि सरकार का 
उद्देश्य कारोबार सुगमता को बढ़ावा 
देना और औद्योगिक विकास क ेलिए 
बेहतर माहौल तैयार करना है। बोर्ड 
ने तेजी से सेवाएं उपलब्ध कराने 
के लिए अधीनस्थ कार्यालयों को 
भी अधिकार सौंपे हैं। सरकार का 
दावा है कि इस सुधार से प्रशासनिक 
प्रक्रियाएं सरल होंगी और राज्य में 
नए निवेश को आकर्षित करने में 
मदद मिलेगी।

प्रधानमंत्री को अपशब्द कहने 
वाली युवती ने मांगी माफी

हिमाचल में उद्योगों को एकमुश्त 
सहमति प्रमाणपत्र: सीएम सुक्खू

सोशल मीडिया पर विवाद के बाद वीडियो जारी किया

श्रेणी के आधार पर मिलेगी 12,500 उद्योगों को राहत 

जालंधर के रॉयल स्पा सेंटर पर पुलिस ने मारा 
छापा, तीन युवतियां और एक युवक गिरफ्तार

बघेल बोले- कांग्रेस चुनाव के लिए तैयार
बघेल ने कहा कि पंजाब कांग्रेस एकजुट है और आगामी विधानसभा चुनाव के लिए पूरी तरह 
तैयार है। उन्होंने कहा कि पार्टी का लक्ष्य संगठन को मजबूत करना और कार्यकर्ताओं को 
चुनावी तैयारी में जुटाना है। हालांकि, हाल की बैठकों में चन्नी समर्थक नेताओं की ओर से वड़िंग 
के नेतृत्व पर सवाल उठने से साफ है कि अंदरूनी मतभेद पूरी तरह खत्म नहीं हुए हैं। एक 
बैठक में चन्नी और उनके समर्थकों ने प्रदेश अध्यक्ष को बदलने की मांग दोहराई थी।

तिवारी की पोस्ट से नई चर्चा
इसी बीच चंडीगढ़ से कांग्रेस सांसद मनीष तिवारी को पार्टी की नई संगठनात्मक और 
चुनावी टीम में महत्वपूर्ण जिम्मेदारी नहीं मिलने के बाद उनकी सोशल मीडिया पोस्ट ने 
भी राजनीतिक चर्चाओं को हवा दी। तिवारी ने प्रतिभा को ही अवगुण समझे जाने और 
व्यक्तियों तथा संस्थाओं की असुरक्षा का इलाज न होने की बात कही थी। बाद में उन्होंने 
यह भी कहा कि कांग्रेस ने उन्हें 45 वर्षों में बहुत कुछ दिया है और उन्होंने अपना पूरा 
वयस्क जीवन पार्टी की सेवा में लगाया है। इसके बावजूद उनकी पोस्ट को लेकर कांग्रेस 
छोड़ने की अटकलें तेज हुईं, हालांकि तिवारी की ओर से पार्टी छोड़ने की कोई आधिकारिक 
घोषणा नहीं हुई है।

चुनाव से पहले एकजुटता की चुनौती
पंजाब कांग्रेस के सामने अब सबसे बड़ी चुनौती अंदरूनी मतभेदों को खत्म कर संगठन को 
चुनावी मोड में लाने की है। बघेल के लगातार संवाद और बैठकों के बावजूद चन्नी खेमे की 
नाराजगी पूरी तरह दूर नहीं हुई है। वहीं, तिवारी प्रकरण ने भी पार्टी के भीतर वरिष्ठ नेताओं 
की भूमिका और सम्मान को लेकर सवाल खड़े किए हैं। ऐसे में कांग्रेस नेतृत्व के सामने 2027 
के चुनाव से पहले सभी गुटों को साथ लेकर चलने की चुनौती है।

समर न्यूज | चंडीगढ़

पंजाब के मुख्यमंत्री भगवंत मान 
ने कहा कि आम आदमी पार्टी 
की सरकार स्वतंत्रता सेनानियों 
और शहीदों के सपनों का पंजाब 
बनाने के लिए पूरी तरह प्रतिबद्ध है। 
उन्होंने कहा कि देश की आजादी क े
लिए महान बलिदान देने वाले वीरों 
के सपनों को साकार करना सरकार 
की जिम्मेदारी है। मुख्यमंत्री ने 
कहा कि सरकार शिक्षा, स्वास्थ्य, 
रोजगार और जनकल्याण के क्षेत्र 
में लगातार काम कर रही है, ताकि 
आम लोगों को बेहतर सुविधाएं 
मिल सकें।
  मान ने कहा कि पंजाब क े
स्वतंत्रता सेनानियों ने ऐसे समाज 
की कल्पना की थी, जहां हर व्यक्ति 
को समान अवसर और सम्मान 
मिले। सरकार इसी सोच क ेअनुरूप 
पारदर्शी प्रशासन और जनहित की 
नीतियों को आगे बढ़ा रही है।

स्वतंत्रता सेनानियों के 
सपने साकार करेगी आप 

सरकार: भगवंत मान मसाज सेंटर में देह व्यापार का आरोप; पुलिस ने मामला दर्ज कर जांच शुरू की

एजेंसी | विशाखापत्तनम

प्रधानमंत्री नरेन्द्र मोदी ने आंध्र प्रदेश 
के विशाखापत्तनम में प्रस्तावित 
भोगापुरम अंतरराष्ट्रीय हवाईअड्डे की 
आधारशिला रखी। करीब 5,000 
करोड़ रुपये की लागत वाली इस 
महत्वाकांक्षी परियोजना से उत्तर आंध्र 
प्रदेश में हवाई संपर्क और पर्यटन को 
बढ़ावा मिलने की उम्मीद है। 
  परियोजना पूरी होने के बाद यह 
विशाखापत्तनम और आसपास के 
क्षेत्रों के लिए एक प्रमुख विमानन 
केंद्र के रूप में विकसित हो सकता 
है। भोगापुरम हवाईअड्डे को आधुनिक 
सुविधाओं से लैस ग्रीनफील्ड 
परियोजना के रूप में विकसित 
किया जा रहा है। इसके शुरू होने से 
विशाखापत्तनम हवाईअड्डे पर बढ़ते 

यात्री दबाव को कम करने में मदद 
मिलने की उम्मीद है। साथ ही, आंध्र 
प्रदेश के उत्तरी जिलों में व्यापार, 
निवेश और पर्यटन गतिविधियों को 
भी गति मिल सकती है। परियोजना 
से प्रत्यक्ष और अप्रत्यक्ष रूप से 
रोजगार के नए अवसर पैदा होने की 

संभावना है। हवाईअड्डे के आसपास 
होटल, परिवहन, लॉजिस्टिक्स और 
अन्य सेवाओं के विस्तार से स्थानीय 
अर्थव्यवस्था को लाभ मिल सकता 
है। सरकार का जोर इसे क्षेत्रीय 
विकास और बेहतर संपर्क के बड़े 
ढांचे से जोड़ने पर है।

पीएम ने भोगापुरम अंतरराष्ट्रीय 
हवाईअड्डे की रखी आधारशिला

ओम बिरला ने पप्पू यादव 
के वेश पर जताई आपत्ति

एजेंसी | नई दिल्ली

लोकसभा में सांसद राजेश रंजन 
उर्फ पप्पू यादव के अलग वेश में 

संसद पहुंचने 
को लेकर 
विवाद खड़ा 
हो गया। 
ल ो क स भ ा 
अध्यक्ष ओम 
बिरला ने 

इस पर आपत्ति जताते हुए कहा कि 
संसद की अपनी गरिमा और मर्यादा 
है और सभी सदस्यों को इसका 
ध्यान रखना चाहिए। उन्होंने कहा 
कि सांसदों से सदन की परंपराओं 
और अनुशासन का पालन करने की 
अपेक्षा की जाती है।
   पप्पू यादव अपने अलग अंदाज 
और पहनावे को लेकर अक्सर 
चर्चा में रहते हैं। संसद परिसर 
में भी उनके पहनावे ने लोगों का 

ध्यान खींचा। इसके बाद अध्यक्ष 
की टिप्पणी सामने आई। बिरला 
ने स्पष्ट किया कि संसद देश की 
सर्वोच्च लोकतांत्रिक संस्था है और 
यहां आने वाले हर जनप्रतिनिधि को 
इसकी गरिमा के अनुरूप व्यवहार 
करना चाहिए।

पहनावे पर सियासी चर्चा
कुछ लोगों ने अध्यक्ष की टिप्पणी का 
समर्थन करते हुए कहा कि सांसदों 
को संसद की गरिमा और निर्धारित 
परंपराओं का पालन करना चाहिए। 
वहीं, पप्पू यादव के समर्थकों का 
कहना है कि सांसद का पहनावा 
व्यक्तिगत स्वतंत्रता का विषय है 
और इसे राजनीतिक मुद्दा नहीं बनाया 
जाना चाहिए। लोकसभा अध्यक्ष 
पहले भी सदन में सदस्यों के 
आचरण और अनुशासन को लेकर 
चिंता जताते रहे हैं। उनका कहना है 
कि संसद में स्वस्थ बहस के लिए 
मर्यादा बनाए रखना जरूरी है। 

एजेंसी | लखनऊ

उत्तर प्रदेश के मुख्यमंत्री योगी 
आदित्यनाथ ने कहा कि ‘हर घर 
तिरंगा’ अभियान को कवेल सरकारी 

कार्यक्रम नहीं, बल्कि 
जनआंदोलन का रूप 
दिया जाना चाहिए। 
उन्होंने लोगों से 
स्वतंत्रता दिवस क े

अवसर पर अपने घरों, प्रतिष्ठानों 
और संस्थानों पर राष्ट्रध्वज 
सम्मानपूर्वक फहराने की अपील की। 
   मुख्यमंत्री ने कहा कि तिरंगा देश 
की एकता, अखंडता और गौरव का 
प्रतीक है और इसक ेप्रति हर नागरिक 
का सम्मान और जिम्मेदारी का 
भाव होना चाहिए। योगी ने कहा कि 
स्वतंत्रता सेनानियों और शहीदों के 
बलिदान को याद करते हुए देशभक्ति 
की भावना को मजबूत करना जरूरी 

है। उन्होंने अधिकारियों को अभियान 
के तहत विभिन्न कार्यक्रम आयोजित 
करने और अधिक से अधिक लोगों 
की भागीदारी सुनिश्चित करने के 
निर्देश दिए। मुख्यमंत्री ने कहा 
कि तिरंगे क े प्रति सम्मान कवेल 
किसी विशेष दिन तक सीमित नहीं 
होना चाहिए, बल्कि यह नागरिक  
कर्तव्य और राष्ट्रीय भावना का 
हिस्सा बनना चाहिए।
  मुख्यमंत्री ने कहा कि अभियान 
में समाज के हर वर्ग की भागीदारी 
सुनिश्चित की जाए। स्कूलों, कॉलेजों 
और अन्य संस्थानों में भी तिरंगा 
यात्रा और जागरूकता कार्यक्रम 
आयोजित किए जाएं। योगी ने कहा 
कि राष्ट्रध्वज देश क े गौरव और 
स्वतंत्रता के संघर्ष का प्रतीक है। इसे 
सम्मानपूर्वक फहराना और उसक े
निर्धारित नियमों का पालन करना 
प्रत्येक नागरिक की जिम्मेदारी है।

हर घर तिरंगा: सम्मानपूर्वक 
फहरे राष्ट्रध्वज : सीएम योगी
अभियान में बढ़-चढ़कर भाग लेने की अपील

कपड़े के थैले अपनाएं लोग: सीएम धामी
उत्तराखंड के सीएम ने की सिंगल यूज प्लास्टिक से दूरी बनाने की अपील

एजेंसी | देहरादून

उत्तराखंड के मुख्यमंत्री पुष्कर सिंह 
धामी ने लोगों से प्लास्टिक के 
थैलों की जगह कपड़े और जूट से 
बने पर्यावरण अनुकूल थैलों का 
इस्तेमाल करने की अपील की है। 
  उन्होंने कहा कि प्लास्टिक का 
बढ़ता उपयोग पर्यावरण के साथ-
साथ मानव और पशु स्वास्थ्य के 
लिए भी गंभीर खतरा बन रहा है। 
मुख्यमंत्री ने लोगों से दैनिक जीवन 
में प्लास्टिक की वस्तुओं का उपयोग 
कम करने और पर्यावरण संरक्षण को 
अपनी आदतों का हिस्सा बनाने का 
आह्वान किया।
  धामी ने कहा कि स्वच्छ और 
हरित उत्तराखंड के निर्माण के लिए 
केवल सरकारी प्रयास पर्याप्त नहीं 
हैं। इसमें आम नागरिकों, व्यापारियों 
और संस्थानों की सक्रिय भागीदारी 
जरूरी है। उन्होंने स्थानीय निकायों 
और संबंधित विभागों को भी सिंगल 

यूज प्लास्टिक के इस्तेमाल पर 
प्रभावी रोक सुनिश्चित करने तथा 
लोगों को इसके दुष्प्रभावों के प्रति 
जागरूक करने के निर्देश दिए।
   मुख्यमंत्री ने कहा कि कपड़े और 
जूट के थैले दोबारा इस्तेमाल किए 
जा सकते हैं और पर्यावरण पर 
इनका प्रभाव प्लास्टिक की तुलना में 
कम होता है। उन्होंने दुकानदारों और 
ग्राहकों से खरीदारी के दौरान कपड़े 
या जूट का थैला साथ रखने की 

आदत विकसित करने की अपील 
की। धामी ने कहा कि प्लास्टिक 
कचरा नदियों, जंगलों और पहाड़ी 
क्षेत्रों के लिए बड़ी चुनौती है। इसके 
निपटारे के लिए लोगों को जिम्मेदारी 
से कचरा अलग-अलग करने और 
प्लास्टिक का उपयोग कम करने की 
जरूरत है। उन्होंने कहा कि सामूहिक 
प्रयासों से ही राज्य को स्वच्छ और 
पर्यावरण के अनुकूल बनाया जा 
सकता है।

पंजाब में फार्मेसी अफसर भर्ती परीक्षा 
में सामने आए हाईटेक नकल गिरोह 
ने राज्य की शिक्षा और भर्ती व्यवस्था 
को लेकर सियासी विवाद खड़ा कर 
दिया है। 19 जुलाई को बाबा फरीद 
यूनिवर्सिटी ऑफ हेल्थ साइंसेज, 
फरीदकोट के तहत आयोजित परीक्षा 
के दौरान कथित तौर पर ब्लूटूथ और 
वायरलेस उपकरणों की मदद से 
अभ्यर्थियों को वास्तविक समय में 
उत्तर बताने वाले अंतरराज्यीय गिरोह 
का पर्दाफाश हुआ। 
   पुलिस ने इस मामले में सात कथित 
सरगनाओं और 28 अभ्यर्थियों समेत 
कुल 35 लोगों को हिरासत में लिया 
है। जांच के दौरान 27 बैटरी संचालित 
वायरलेस उपकरण और पेन कैमरे 
समेत अन्य सामान बरामद किए गए 
हैं। वहीं, शिक्षा मंत्री हरजोत सिंह बैंस 
ने मामले में हरियाणा के भिवानी का 
जिक्र करते हुए उसे कथित नकल 
नेटवर्क का अहम केंद्र बताया और 
‘नकल की फैक्ट्री’ करार दिया। 
    हालांकि, इस पूरे मामले में पुलिस 
की जांच अभी जारी है और किसी 
स्थान या क्षेत्र को संगठित नकल का 
केंद्र मानने से पहले जांच के निष्कर्ष 
सामने आना जरूरी है। बैंस ने यह 
भी कहा कि परीक्षा में सामने आई 
अनियमितताओं को सरकार और 

एजेंसी | नई दिल्ली 

रूस-यूक्रेन युद्ध में रूसी सेना की ओर 
से लड़ने के लिए भेजे गए भारतीय 
युवाओं की मौत और लापता होने 
के मामलों को लेकर सुप्रीम कोर्ट ने 
केंद्र सरकार को अहम निर्देश दिए 
हैं। अदालत ने विदेश मंत्रालय को 
प्रभावित परिवारों की सहायता के लिए 
एक नोडल अधिकारी नियुक्त करने 
को कहा है। 
   यह अधिकारी रूस में फंसे या युद्ध 
में मारे गए भारतीयों के परिवारों और 
सरकार के बीच समन्वय का काम 
करेगा। अदालत के निर्देश से उन 
परिवारों को बड़ी राहत मिलने की 
उम्मीद है, जो अपने बेटों की स्थिति, 
शवों की पहचान, उन्हें वापस भारत 
लाने और मुआवजे के लिए लंबे 
समय से सरकारी दफ्तरों के चक्कर 
काट रहे हैं। 
   सुप्रीम कोर्ट के समक्ष केंद्र सरकार की 
ओर से दी गई जानकारी के अनुसार, 
रूस-यूक्रेन युद्ध के दौरान कुल 217 
भारतीय नागरिक रूसी सशस्त्र बलों में 
शामिल हुए थे। इनमें से 139 भारतीयों 
को राजनयिक प्रयासों से रूसी सेना से 
मुक्त कराया जा चुका है, जबकि 49 
की मौत की पुष्टि हुई है। छह भारतीय 
अभी लापता बताए गए हैं और 23 
अन्य की स्थिति को लेकर जानकारी 
जुटाई जा रही है। 
  ये आंकड़े पूरे देश के हैं। इनमें 
पंजाब, हरियाणा और हिमाचल प्रदेश 
के युवाओं की संख्या काफी है। इन 
तीनों राज्यों के कई परिवार अपने 
बच्चों के रूस में फंसने या युद्ध में मारे 
जाने का दावा कर चुके हैं। पंजाब और 
हरियाणा के युवाओं के रूस पहुंचने 
के कई मामले सामने आए हैं। कई 

परिवारों का आरोप है कि उनके बेटों 
को रूस में नौकरी, पढ़ाई या बेहतर 
रोजगार का झांसा देकर ले जाया गया 
और वहां पहुंचने के बाद रूसी सेना में 
भर्ती कर युद्ध क्षेत्र में भेज दिया गया। 
   कुछ मामलों में परिवारों को युवाओं 
की मौत की सूचना मिली, जबकि कई 
परिवार अभी भी अपने परिजनों के 
बारे में पुख्ता जानकारी का इंतजार कर 
रहे हैं। हरियाणा के कुछ परिवारों ने 
सार्वजनिक रूप से अपने युवाओं की 
मौत की पुष्टि होने की बात कही है। 
   हिमाचल प्रदेश से भी ऐसे मामलों 
की शिकायतें सामने आई हैं, हालांकि 
राज्यवार मौतों का प्रमाणित आंकड़ा 
स्पष्ट नहीं है। मामले की सुनवाई के 
दौरान याचिकाकर्ताओं की ओर से यह 
भी चिंता जताई गई कि रूस से लौटाए 
जा रहे कुछ शवों की पहचान करना 
मुश्किल हो रहा है। ऐसे में परिवारों 
के लिए डीएनए जांच की व्यवस्था 
महत्वपूर्ण हो जाती है। 
  अदालत ने केंद्र को यह सुनिश्चित 
करने की दिशा में काम करने को कहा है 
कि मृतकों की पहचान वैज्ञानिक तरीके 
से हो और उनके पार्थिव अवशेष जल्द 
से जल्द परिवारों तक पहुंचाए जा सकें।

{ नोडल अधिकारी से क्या राहत 
मिलेगी: नोडल अधिकारी नियुक्त 
होने का सबसे बड़ा फायदा यह होगा 
कि पीड़ित परिवारों को अलग-अलग 
सरकारी विभागों और विदेश स्थित 
भारतीय मिशनों से संपर्क करने के 
लिए भटकना नहीं पड़ेगा। अधिकारी 
रूस में भारतीय दूतावास, विदेश 
मंत्रालय और संबंधित एजेंसियों के 
बीच समन्वय कर सकेगा। इसके 
अलावा, मृतकों के परिवारों को रूस 
की ओर से मिलने वाले संभावित 
मुआवजे के दावे की प्रक्रिया में 
सहायता मिलेगी। कई परिवारों के 
सामने सबसे बड़ी समस्या यह है कि 
उन्हें यह पता नहीं है कि मुआवजे के 
लिए कहां आवेदन करना है। 
{डीएनए जांच और शव वापसी...
युद्ध क्षेत्र में मारे गए लोगों के शवों की 
स्थिति खराब होने के कारण पहचान 
मुश्किल होने की स्थिति में डीएनए 
नमूनों का मिलान किया जा सकता 
है। इससे परिवारों को यह सुनिश्चित 
करने में मदद मिलेगी कि उन्हें सही 
व्यक्ति के पार्थिव अवशेष मिले हैं। 
इसके बाद शवों को भारत लाने की 
प्रक्रिया तेज की जा सकेगी।

शगुन कश्यप | चंडीगढ़ 
समर न्यूज 

‘मेरा वार्ड, मेरा परिवार’ विशेष 
शृंखला में वार्ड नंबर-23 की 
पार्षद प्रेमलता ने अपने जीवन 
के अनुभवों, राजनीतिक सफर 
और क्षेत्र में कराए गए विकास 
कार्यों को लेकर खुलकर बात की। 
बेबाक अंदाज के लिए पहचानी 
जाने वाली प्रेमलता ने कहा कि 
सार्वजनिक जीवन में उनके लिए 
पद से अधिक लोगों के बीच मौजूद 
रहना और उनकी समस्याओं को 
समझना महत्वपूर्ण है।
   उन्होंने बताया कि उनका बचपन 
हरियाणा के ग्रामीण परिवेश में 
बीता। परिवार सामाजिक और 
राजनीतिक गतिविधियों से जुड़ा 
रहा, इसलिए उन्हें कम उम्र से ही 
लोगों के बीच जाने और जनसंपर्क 
का अनुभव मिला। विवाह के बाद 
पति की वायुसेना में तैनाती के 
कारण वह देश के विभिन्न हिस्सों 
में रहीं। उनके अनुसार, सैन्य 
परिवारों के बीच आपसी सहयोग, 
सामूहिकता और जरूरत के समय 
एक-दूसरे के साथ खड़े रहने की 
भावना ने उनके व्यक्तित्व पर 
गहरा प्रभाव डाला। 
  चंडीगढ़ की मौजूदा स्थिति पर 
बात करते हुए प्रेमलता ने जलभराव, 
यातायात दबाव, पार्किंग की कमी, 
खुले में फेंके जा रहे कचरे और 
निर्माण सामग्री को बड़ी समस्याएं 
बताया। उन्होंने कहा कि बारिश के 
दौरान नालियां अवरुद्ध होने से कई 

शगुन कश्यप | चंडीगढ़ 
समर न्यूज

चंडीगढ़ के वार्ड नंबर-26 के पार्षद और चंडीगढ़ के पूर्व 
महापौर कुलदीप कुमार ने ‘मेरा वार्ड, मेरा परिवार’ विशेष 
शृंखला में अपने व्यक्तिगत संघर्ष, राजनीतिक सफर तथा 
डड्डूमाजरा में कराए गए विकास कार्यों पर बात की। उन्होंने 
बताया कि उनका परिवार वर्षों पहले चंडीगढ़ आ गया 
था। छह भाई-बहनों वाले परिवार में उनकी पढ़ाई सरकारी 
विद्यालय से हुई। विवाह के बाद एक दौर में परिवार की 
आर्थिक स्थिति बिगड़ने पर उन्हें नगर निगम में सफाई 
कर्मचारी के रूप में काम करना पड़ा। उन्होंने सेक्टर-
44, सेक्टर-22 और सेक्टर-8 में सेवाएं देने दीं। कुलदीप 
कुमार के अनुसार, उनका कोई राजनीतिक पारिवारिक 
आधार नहीं था। 
   वह वाल्मीकि मंदिर प्रबंधक समिति, शोभायात्रा समिति 
और स्थानीय निवासी कल्याण संगठन से जुड़े रहे। 
सामाजिक गतिविधियों में सक्रियता के बाद परिवार और 
दोस्तों ने उन्हें नगर निगम चुनाव लड़ने के लिए प्रोत्साहित 
किया। उन्होंने कहा कि सीमित आर्थिक संसाधनों के बीच 
दोस्तों और पार्टी के सहयोग से चुनाव लड़ा और बाद में 
पार्षद से महापौर पद तक पहुंचे। डड्डूमाजरा के पुराने कचरा 
डंप को उन्होंने वार्ड की सबसे गंभीर समस्या बताया। 
उनका कहना है कि कचरे, दुर्गंध और लीचेट के कारण 
आसपास के लोगों को वर्षों तक परेशानी झेलनी पड़ी। 
   उन्होंने दावा किया कि वर्ष 2021 में पार्षद चुने जाने 
के बाद नगर निगम सदन में लगातार यह मुद्दा उठाया, 
प्रदर्शन किए और प्रशासन से कचरा हटाने की मांग 
की। हालांकि कचरा हटाने की परियोजना कई विभागों, 
अधिकारियों, निविदाओं और प्रशासनिक निर्णयों से जुड़ी 
रही है। कुलदीप कुमार ने भी अपनी भूमिका को सामूहिक 
प्रयास में एक योगदान के रूप में पेश किया। महापौर 
कार्यकाल को लेकर उन्होंने आरोप लगाया कि वित्तीय 
संकट के कारण विकास कार्य प्रभावित हुए और उन्हें केंद्र 
और प्रशासन से अपेक्षित धन उपलब्ध नहीं हुआ। उन्होंने 
स्वीकार किया कि सीमित संसाधनों के कारण कार्यकाल 
में कुछ कमियां भी रही होंगी।

454 फार्मासिस्ट अफसर पदों के लिए हुई परीक्षा में 35 लोग हिरासत में, पेपर लीक के आरोपों पर दी सफाई

किसी प्रतियोगी परीक्षा का पेपर लीक नहीं हुआ: मान

भिवानी है ‘नकल की फैक्ट्री’: शिक्षा मंत्री

समस्याओं पर मुखर रहीं प्रेमलता 
विकास कार्यों का लेखा-जोखा रखा

सफाई कर्मचारी से महापौर की कुर्सी तक पहुंचे कुलदीप
मेरा वार्ड, मेरा परिवार: पार्षदों ने पेश की अपने वार्डों में विकास कार्यों की रिपोर्ट, बचे हुए काम जल्द पूरे करने का िलया संकल्प 

सुप्रीम कोर्ट की सख्ती से पंजाब-हरियाणा 
और हिमाचल के परिवारों में जगी उम्मीद 
रूस-यूक्रेन युद्ध: परिवारों की मदद के लिए नोडल अधिकारी नियुक्त करने का निर्देश

वार्ड-26 के पार्षद ने डड्डूमाजरा के कचरा पहाड़, सड़कों, पार्कों और जल निकासी पर रखी बात

अपने कार्यकाल के बारे में प्रेमलता ने कहा कि सेक्टर-35 के होटल क्षेत्र के 
पीछे लंबे समय से सीवर और बरसाती पानी की समस्या थी। वहां नई लाइनें 
डलवाकर व्यवस्था सुधारने का प्रयास किया गया। उन्होंने बीवीएम कॉलोनी में 
करीब 45 वर्ष बाद सीवर और पानी से जुड़ा लगभग साढ़े तीन करोड़ रुपये का 
काम करवाने का दावा भी किया। इसके अलावा वार्ड के पार्कों में बच्चों के लिए 
झूले, खुले व्यायाम उपकरण, बैठने के लिए बेंच और खेल सुविधाएं विकसित 
करवाई गईं। उन्होंने बताया कि बास्केटबॉल खेलने वाले बच्चों के लिए चोट से 
बचाने वाली विशेष सतह लगाने का प्रस्ताव भी स्वीकृत हुआ। मांग के अनुसार 
अलग-अलग स्थानों पर करीब 400 बेंच लगाने और पार्कों में नियमित रूप से 
लोगों से संवाद करने की बात भी उन्होंने कही।

प्रेमलता के अनुसार, उनके कार्यकाल में सीवर और जल निकासी व्यवस्था 
सुधारने, बीवीएम कॉलोनी में बुनियादी ढांचे का काम कराने, पार्कों में झूले व 
व्यायाम उपकरण लगाने, बच्चों के लिए खेल सुविधाएं बढ़ाने और प्रभावित 
क्षेत्रों में मौके पर पहुंचकर शिकायतें सुनने पर जोर दिया गया। हालांकि इन दावों 
का निष्पक्ष मूल्यांकन नगर निगम के रिकॉर्ड, कार्यों की वर्तमान स्थिति और 
स्थानीय लोगों की प्रतिक्रिया के आधार पर ही किया जा सकता है। आगामी 
चुनाव को लेकर उन्होंने कहा कि टिकट देना पार्टी का निर्णय है, लेकिन जनता 
से उनका संबंध चुनाव तक सीमित नहीं है। उन्होंने कहा कि मतदाताओं को 
प्रतिनिधि के पूरे कार्यकाल, उसकी उपलब्धता और समस्या समाधान की 
गंभीरता को देखकर अपना फैसला करना चाहिए।

सीवर व बरसाती पानी की निकासी पर रहा मुख्य जोर

काम और जवाबदेही पर जोर

मुख्यमंत्री भगवंत मान ने मामले को पेपर लीक के बजाय 
परीक्षा के दौरान नकल की घटना बताया है। उन्होंने दावा 
किया कि आम आदमी पार्टी सरकार के कार्यकाल में 
किसी प्रतियोगी परीक्षा का पेपर लीक नहीं हुआ है और 
सरकारी नौकरियां योग्यता के आधार पर ही दी जाएंगी। 
सरकार का पक्ष है कि इस मामले में समय रहते कार्रवाई 
कर गिरोह को पकड़ा गया, जिससे परीक्षा प्रणाली में 
सेंध लगाने की कोशिश नाकाम हुई। मामले में यह अंतर 
महत्वपूर्ण है कि पुलिस के सामने आए प्रारंभिक तथ्यों के 
अनुसार प्रश्नपत्र परीक्षा शुरू होने के बाद एक अभ्यर्थी के 
पास मौजूद छिपे कैमरे से हासिल किया गया और उसके 
बाद उत्तर बाहर से उपलब्ध कराने का कथित प्रयास 
हुआ। इसलिए फिलहाल इसे प्रश्नपत्र की परीक्षा से पहले 
चोरी या लीक के बजाय हाईटेक नकल का मामला बताया 
जा रहा है। हालांकि, जांच आगे बढ़ने पर यह स्पष्ट होगा 
कि गिरोह का नेटवर्क कितना बड़ा था और इसमें कौन-
कौन लोग शामिल थे।

सरकारी भर्ती परीक्षाओं में नकल का मुद्दा पंजाब में संवेदनशील 
रहा है। बड़ी संख्या में युवा सरकारी नौकरियों के लिए वर्षों 
तैयारी करते हैं। ऐसे में यदि किसी परीक्षा में संगठित तरीके से 
नकल की कोशिश सामने आती है तो इससे पूरी भर्ती प्रक्रिया 
की विश्वसनीयता प्रभावित होती है। इस मामले में भी विपक्ष 
ने सरकार से केवल आरोपियों की गिरफ्तारी तक सीमित नहीं 
रहने, बल्कि परीक्षा केंद्रों की सुरक्षा, निगरानी व्यवस्था और 
भर्ती प्रक्रिया की कमियों की भी जांच कराने की मांग की है।

पुलिस की कार्रवाई के बाद अब जांच का मुख्य फोकस कथित 
गिरोह के नेटवर्क, अभ्यर्थियों और बिचौलियों क े बीच हुए 
लेनदेन तथा परीक्षा केंद्रों तक तकनीकी उपकरण पहुंचाने की 
व्यवस्था पर है। पुलिस के अनुसार कुछ अभ्यर्थियों से नकल 
के लिए लाखों रुपये लिए जाने की बात भी जांच में सामने आई 
है। ऐसे में जांच एजेंसियों के सामने यह पता लगाना अहम होगा 
कि कितने अभ्यर्थियों ने इस नेटवर्क का लाभ लेने की कोशिश 
की और इस पूरे तंत्र के पीछे कौन लोग थे।

{युवाओं के भरोसे की परीक्षा...  {जांच पर टिकी नजर...

प्रशासन ने खुद पकड़ा है और नकल 
व भ्रष्टाचार के प्रति शून्य सहनशीलता 
की नीति अपनाई जा रही है। बैंस ने 
कहा कि यदि उनके पद से हटने से 
पंजाब की परीक्षा और शिक्षा व्यवस्था 
मजबूत होती है तो वह इस्तीफा देने 
के लिए तैयार हैं। उनका कहना है कि 
सरकार का उद्देश्य भर्ती प्रक्रिया को 
पूरी तरह पारदर्शी रखना और योग्य 
अभ्यर्थियों को मेरिट के आधार पर 

नौकरी देना है। उल्लेखनीय है कि यह 
परीक्षा स्वास्थ्य एवं परिवार कल्याण 
विभाग में 454 फार्मेसी अफसरों की 
भर्ती के लिए आयोजित की गई थी। 
करीब सात हजार अभ्यर्थियों के लिए 
फरीदकोट, कोटकपूरा और फिरोजपुर 
में परीक्षा केंद्र बनाए गए थे। पुलिस 
के मुताबिक, परीक्षा के दौरान एक 
अभ्यर्थी ने छिपे हुए कैमरे वाले पेन 
से प्रश्नपत्र की तस्वीरें खींचकर 

व्हाट्सऐप के जरिये हरियाणा के 
भिवानी में मौजूद एक सहयोगी को 
भेजीं। इसके बाद कथित तौर पर 
प्रश्नपत्र को फरीदकोट में बनाए गए 
अस्थायी नियंत्रण कक्ष तक पहुंचाया 
गया, जहां से अभ्यर्थियों को छिपे 
वायरलेस उपकरणों के जरिये उत्तर 
बताए जाने का आरोप है। विपक्षी 
दलों ने परीक्षा की पारदर्शिता पर 
सवाल उठाते हुए पंजाब के शिक्षा 

मंत्री हरजोत सिंह बैंस के इस्तीफे 
की मांग की। शिरोमणि अकाली दल 
ने बाबा फरीद यूनिवर्सिटी के बाहर 
प्रदर्शन कर परीक्षा रद्द करने और पूरे 
मामले की स्वतंत्र जांच कराने की 
मांग की। 
   विपक्ष का तर्क है कि भर्ती परीक्षाओं 
में ऐसी घटनाएं युवाओं के भविष्य 
और सरकारी नौकरियों की निष्पक्षता 
पर सीधा असर डालती हैं।

दो पार्क, खुली व्यायामशाला और नई जल निकासी व्यवस्था का दावा
दावों का अपने अनुभव के आधार पर मूल्यांकन करें

कुलदीप कुमार के प्रमुख दावे

वार्ड में विकास कार्यों का विवरण देते हुए 
उन्होंने कहा कि अधिकांश सड़कों का निर्माण 
या मरम्मत करवाई गई। एक मुख्य सड़क पर 
भारी वाहनों और घरों से बहने वाले पानी के 
कारण बार-बार नुकसान होने की समस्या 
है। इस सड़क पर पेवर ब्लॉक लगाने की 
योजना को मंजूरी मिलने और निविदा प्रक्रिया 
आगे बढ़ने का दावा किया गया। उन्होंने 
लेबर चौक के पास और सामुदायिक केंद्र के 
पीछे दो पार्क विकसित कराने, बच्चों के लिए 
झूले, खुला व्यायामशाला, स्ट्रीट लाइटें और 
पुस्तकालय शुरू कराने की बात कही। इसके 
अतिरिक्त कुछ इलाकों में नई जल निकासी 
लाइनें और डंपिंग स्थल से आने वाले लीचेट 
को रोकने के लिए अलग खाई बनवाने का 
दावा किया।

आगामी चुनाव को लेकर कुलदीप कुमार ने कहा कि जनता उनके दावों का 
अपने अनुभव के आधार पर मूल्यांकन करे। उन्होंने कहा कि यदि लोगों को 
लगता है कि काम हुआ और उनकी सुनवाई की गई तो समर्थन दें, अन्यथा वोट 
न दें। उनके विकास संबंधी दावों की अंतिम कसौटी वार्ड की जमीनी स्थिति 
और निवासियों की प्रतिक्रिया ही होगी।

{डड्डूमाजरा के कचरा डंप का मुद्दा निगम सदन में लगातार उठाया।
{वार्ड की अधिकांश सड़कों का निर्माण और मरम्मत।
{दो पार्कों का विकास तथा बच्चों के लिए झूले।
{खुली व्यायामशाला, पुस्तकालय और स्ट्रीट लाइटों की व्यवस्था।
{जल निकासी सुधारने और लीचेट रोकने के लिए काम।
{ईडब्ल्यूएस क्षेत्र की सीवर और निकासी व्यवस्था बदलने का प्रस्ताव।

क्षेत्रों में पानी घरों और बाजारों तक 
पहुंच जाता है। इसके लिए उन्होंने 
प्रशासन के साथ-साथ नागरिकों की 
जिम्मेदारी भी तय करने की बात कही। 
उनका कहना था कि घरों से अलग-
अलग कचरा देना, सड़कों पर मलबा 

नहीं फेंकना और सार्वजनिक स्थानों 
को साफ रखना प्रत्येक नागरिक का 
दायित्व है। उन्होंने दावा किया कि 
वार्ड में बार-बार कचरा फेंकने वालों 
के खिलाफ कार्रवाई और चालान भी 
करवाए गए।

समर न्यूज | अंबाला

अंबाला छावनी की बहुचर्चित 1065 
एकड़ एक्साइज्ड भूमि को फ्रीहोल्ड 
करने संबंधी प्रस्ताव हरियाणा 
मंत्रिमंडल की बैठक में चर्चा के लिए 
पहुंचा, लेकिन परिवहन एवं ऊर्जा 
मंत्री और अंबाला छावनी के विधायक 
अनिल विज की आपत्तियों के बाद इसे 
मंजूरी नहीं मिल सकी। 
   विज ने प्रस्तावित नीति के तहत 
हजारों परिवारों पर संभावित आर्थिक 
बोझ पड़ने की आशंका जताते हुए 
इसके व्यापक पुनरीक्षण की मांग 
की। मंत्रिमंडल की बैठक में विज ने 
स्पष्ट किया कि फ्रीहोल्ड नीति का 
उद्देश्य लोगों को मालिकाना हक देना 
है, लेकिन यदि इसके तहत निर्धारित 

शुल्क और शर्तें आम नागरिकों के लिए 
बोझ बनती हैं तो नीति के मूल उद्देश्य 
पर ही सवाल खड़े हो जाएंगे। उन्होंने 
सुझाव दिया कि नीति तैयार करने वाले 
अधिकारियों, मुख्यमंत्री और संबंधित 
पक्षों के साथ विस्तृत विचार-विमर्श 
के बाद ही अंतिम निर्णय लिया जाए। 
मुख्यमंत्री नायब सिंह सैनी ने भी इस 

सुझाव से सहमति जताई, जिसके 
चलते फिलहाल प्रस्ताव को स्वीकृति 
नहीं दी गई। अंबाला छावनी की 1065 
एकड़ एक्साइज्ड भूमि का मामला कई 
दशकों से लंबित है। वर्ष 1977 में इस 
क्षेत्र को कैंटोनमेंट बोर्ड के अधिकार 
क्षेत्र से हटाकर नगर परिषद के अधीन 
कर दिया गया था। इस भूमि पर हजारों 

परिवार निवास कर रहे हैं और कई 
सरकारी कार्यालय भी स्थापित हैं, 
लेकिन आज तक अधिकांश लोगों को 
जमीन का पूर्ण मालिकाना हक नहीं 
मिल पाया है। 
   लोगों के पास संपत्तियों की 
रजिस्ट्रियां होने के बावजूद जमीन का 
स्वामित्व सरकार के पास ही दर्ज है। 
फ्रीहोल्ड की मांग लंबे समय से उठती 
रही है ताकि लोगों को उनकी संपत्तियों 
पर कानूनी मालिकाना अधिकार मिल 
सके। हालांकि अतीत में भी इस दिशा 
में प्रयास हुए, लेकिन अधिक शुल्क 
और कलेक्टर रेट को लेकर विवाद 
के कारण नीति लागू नहीं हो सकी। 
कांग्रेस सरकार के कार्यकाल में भी 
ऐसा प्रस्ताव मंत्रिमंडल तक पहुंचा 
था, लेकिन लोगों पर भारी आर्थिक 

बोझ पड़ने की आशंका के चलते उसे 
लागू नहीं किया गया। सूत्रों के अनुसार 
वर्तमान प्रस्ताव में भी कलेक्टर रेट, 
शुल्क निर्धारण, पेनल्टी और अन्य 
तकनीकी प्रावधानों को लेकर कई 
सवाल उठाए गए हैं। अनिल विज का 
कहना है कि नीति ऐसी होनी चाहिए 
जिससे अधिकतम लोगों को लाभ 
मिले और किसी भी वर्ग पर अतिरिक्त 
वित्तीय दबाव न पड़े। 
   सीएम नायब सिंह सैनी ने मामले 
की गंभीरता को देखते हुए मुख्यमंत्री 
कार्यालय, शहरी स्थानीय निकाय 
विभाग के वरिष्ठ अधिकारियों और 
मंत्री अनिल विज की संयुक्त बैठक 
बुलाकर प्रस्ताव का पुनरीक्षण करने के 
निर्देश दिए हैं। बैठक में नीति के सभी 
पहलुओं का अध्ययन किया जाएगा।

अंबाला छावनी की 1065 एकड़ भूमि की फ्रीहोल्ड नीति पर रोक

समर न्यूज | कुरुक्षेत्र

शहर में हिट एंड रन की एक दर्दनाक 
घटना ने एक परिवार की खुशियों को 
मातम में बदल दिया। तेज रफ्तार कार 
की टक्कर से गंभीर रूप से घायल हुए 
25 वर्षीय युवक की उपचार के दौरान 
मौत हो गई। 
   मृतक अपने परिवार का एकमात्र 
कमाने वाला सदस्य था। उसकी मौत 
से जहां परिवार पर दुखों का पहाड़ टूट 
पड़ा है, वहीं आठ माह की गर्भवती 
पत्नी के सामने भविष्य की चिंता 
भी खड़ी हो गई है। हादसे के बाद 
आरोपी कार चालक मौके से फरार 
हो गया। मृतक की पहचान उत्तर 
प्रदेश के उन्नाव जिले के फिरोजपुर 
गांव निवासी परमजीत के रूप में हुई 

है। परमजीत पिछले करीब दो दशक 
से रतगल गांव में अपने परिवार के 
साथ रह रहा था और रंगाई-पुताई का 
काम कर परिवार का पालन-पोषण 
करता था। करीब तीन वर्ष पहले 
उसकी शादी सुधा के साथ हुई थी 
और वर्तमान में उसकी पत्नी आठ 
माह की गर्भवती है। मृतक के मामा-
ससुर ओमप्रकाश ने पुलिस को दी 
शिकायत में बताया कि वह परमजीत 

के साथ मोटरसाइकिल पर सेक्टर-13 
की ओर सब्जी लेने जा रहे थे। जब 
वे 100 फुटा रोड स्थित सर्किट हाउस 
के सामने पहुंचे तो पीछे से आ रही 
एक तेज रफ्तार कार ने उनकी बाइक 
को जोरदार टक्कर मार दी। टक्कर 
इतनी भीषण थी कि दोनों सड़क 
पर जा गिरे। हादसे में परमजीत के 
सिर और चेहरे पर गंभीर चोटें आईं, 
जबकि ओमप्रकाश भी घायल हो गए।
   घटना के बाद राहगीरों की मदद 
से दोनों को एलएनजेपी अस्पताल 
पहुंचाया गया। डॉक्टरों ने परमजीत 
की नाजुक हालत को देखते हुए उसे 
चंडीगढ़ रेफर कर दिया। बाद में 
परिजन उसे मोहड़ी स्थित एक निजी 
अस्पताल ले गए, जहां इलाज के 
दौरान उसने दम तोड़ दिया।

तेज रफ्तार कार ने उजाड़ा परिवार, गर्भवती पत्नी का सहारा छिना

समर न्यूज | बहादुरगढ़

शहर के व्यस्त रेलवे रोड क्षेत्र में रात 
चोरों ने एक के बाद एक कई दुकानों 
में सेंध लगाकर नकदी और सामान 
पर हाथ साफ कर दिया। शनिवार 
सुबह दुकानदार जब अपनी दुकानें 
खोलने पहुंचे तो चोरी की वारदातों 
का खुलासा हुआ। घटना की सूचना 
मिलते ही थाना शहर पुलिस मौके पर 
पहुंची और जांच शुरू कर दी।
   जानकारी के अनुसार रेलवे 
रोड स्थित देहाती तंबाकू भंडार के 
संचालक रवि कुमार सुबह करीब 
8:45 बजे दुकान पर पहुंचे तो पीछे 

की दीवार टूटी हुई मिली। जांच 
करने पर पता चला कि चोर दुकान 
में रखे हुक्के, कढ़ाई समेत हजारों 
रुपये मूल्य का सामान चोरी कर 

ले गए। इसी दौरान पास की अमित 
कुमार की दुकान को भी निशाना 
बनाया गया, जहां से करीब आठ 
हजार रुपये की नकदी और अन्य 

सामान चोरी हो गया। चोरों ने दिव्या 
गारमेंट्स पर भी हाथ साफ किया। 
दुकान संचालक रघुबीर सिंह के 
अनुसार दुकान से करीब चार हजार 
रुपये की नकदी और लगभग तीन 
हजार रुपये कीमत के कपड़े चोरी 
कर लिए गए। 
   इसके अलावा बदमाशों ने सिंगला 
किरयाना स्टोर की छत तोड़कर 
अंदर घुसने का प्रयास किया, जबकि 
अग्रवाल तंबाकू भंडार की पिछली 
दीवार में भी सेंध लगाने की कोशिश 
की गई। हालांकि इन दोनों दुकानों 
में चोरी की वारदात को अंजाम नहीं 
दिया जा सका।

बहादुरगढ़ में चोरों का आतंक, एक ही रात में कई दुकानों में सेंध

समर न्यूज | जींद/जालौन

उत्तर प्रदेश के जालौन जिले में जींद 
निवासी कारोबारी विजेंद्र मोर की 
हत्या के मामले में पुलिस ने बड़ा 
खुलासा करने का दावा किया है। 
जांच में सामने आया है कि करोड़ों 
रुपये की जमीन के विवाद और 
आर्थिक लाभ के लालच में कारोबारी 
की हत्या की साजिश रची गई थी। 
  इस मामले में पुलिस ने मृतक की 
पूर्व लिव-इन पार्टनर सपना रानी 
और उसके पति मोहित मलिक 
को गिरफ्तार किया है। पुलिस के 
अनुसार,  52 वर्षीय विजेंद्र मोर का 

जालौन के रिनिया गांव स्थित उनके 
ट्यूबवेल से अपहरण कर लिया गया 
था। इसके बाद आरोपियों ने उनकी 
हत्या कर शव को हमीरपुर जिले के 
जंगल में ले जाकर साक्ष्य मिटाने की 
नीयत से करीब 40 लीटर डीजल 
डालकर जला दिया। 
   जांच में पता चला कि वारदात को 
अंजाम देने से लगभग 15 दिन पहले 
आरोपी मोहित मलिक और सपना 
रानी ने घटनास्थल के आसपास 
पहुंचकर रेकी की थी। पुलिस का 
दावा है कि कुल छह लोगों ने मिलकर 
अपहरण और हत्या की साजिश को 
अंजाम दिया। सीसीटीवी फुटेज और 

अन्य तकनीकी साक्ष्यों के आधार 
पर पुलिस ने 50-50 हजार रुपये 
के इनामी आरोपी दंपति को कदौरा 
थाना क्षेत्र के चितैला फार्म हाउस से 
गिरफ्तार किया। 
   उनकी निशानदेही पर जंगल से 
अधजली हड्डियां भी बरामद की गई 
हैं, जिन्हें जांच के लिए भेजा गया है। 
पुलिस जांच के मुताबिक, सपना रानी 
के पहले पति वीरेंद्र की वर्ष 2021 में 
मृत्यु हो गई थी। इसके बाद उसकी 
मुलाकात विजेंद्र मोर से हुई और 
दोनों करीब पांच वर्षों तक लिव-इन 
रिलेशनशिप में रहे। बाद में सपना ने 
मोहित मलिक से विवाह कर लिया। 

इसी दौरान विजेंद्र मोर का हरियाणा 
निवासी आजाद सरपंच के साथ 
करीब पांच करोड़ रुपये मूल्य की 
जमीन को लेकर विवाद चल रहा था। 
जालौन के पुलिस अधीक्षक विनय 
कुमार सिंह के अनुसार, जमीन सौदे 
में पूरी भुगतान राशि नहीं दी गई थी। 
  आरोप है कि करीब चार करोड़ 
रुपये बचाने और आर्थिक लाभ 
हासिल करने के उद्देश्य से हत्या 
की साजिश रची गई। पुलिस का 
मानना है कि इस षड्यंत्र में सपना 
रानी और मोहित मलिक की सक्रिय 
भूमिका रही। हालांकि वारदात में 
शामिल अन्य आरोपी अभी फरार हैं, 

जिनकी तलाश में लगातार दबिश दी 
जा रही है। इस मामले से जुड़ा एक 
और दुखद पहलू भी सामने आया 
था। आरोपियों की गिरफ्तारी के लिए 
हरियाणा जा रही उत्तर प्रदेश पुलिस 
की टीम की गाड़ी नूंह जिले के तावड़ू 
क्षेत्र में दुर्घटनाग्रस्त हो गई थी। 
   इस हादसे में चार पुलिसकर्मियों, 
शिकायतकर्ता तथा मृतक कारोबारी 
के मौसेरे भाई अमरीक की मौत हो 
गई थी। फिलहाल पुलिस गिरफ्तार 
आरोपियों से पूछताछ कर रही है 
और फरार आरोपियों की तलाश में 
अभियान जारी है। मामले की आगे 
की जांच जारी है।

पूर्व लिव-इन पार्टनर और उसका पति गिरफ्तार

समर न्यूज | झज्जर

बेरी क्षेत्र के गांव गोच्छी में जवाहर 
लाल नेहरू (जेएलएन) नहर में डूबे 
25 वर्षीय किसान पंकज का 36 
घंटे से अधिक समय बीत जाने के 
बाद भी कोई पता नहीं चल सका है। 
युवक की तलाश में एनडीआरएफ 
और एसडीआरएफ की टीमें लगातार 
सर्च अभियान चला रही हैं, लेकिन 
अब तक सफलता नहीं मिल पाई है। 
घटना के बाद से परिजनों का रो-
रोकर बुरा हाल है और पूरे गांव में 
चिंता का माहौल बना हुआ है।
   जानकारी के अनुसार गांव गोच्छी 
निवासी पंकज शुक्रवार को अपनी 
मां के साथ खेत में कृषि कार्य 
करने गया था। खेत का काम पूरा 
करने के बाद वह पास से गुजर रही 
जेएलएन नहर पर हाथ-पैर धोने के 
लिए पहुंचा। इसी दौरान अचानक 
उसका संतुलन बिगड़ गया और पैर 

फिसलने से वह नहर में जा गिरा। 
तेज बहाव के कारण वह देखते ही 
देखते पानी में बह गया।
   घटना को अपनी आंखों के सामने 
होते देख उसकी मां ने शोर मचाकर 
मदद की गुहार लगाई। आसपास 
मौजूद ग्रामीण तुरंत मौके पर पहुंचे 
और युवक को बचाने का प्रयास 
किया, लेकिन नहर में पानी का 
बहाव अधिक होने के कारण उसका 
कोई पता नहीं चल सका। 
   इसके बाद मामले की सूचना 
पुलिस और प्रशासन को दी गई। 
सूचना मिलते ही एसडीआरएफ 
की टीम गोताखोरों और आवश्यक 
उपकरणों के साथ मौके पर पहुंची 
और तलाश अभियान शुरू किया 
गया। शुक्रवार को कई घंटों तक चले 
रेस्क्यू ऑपरेशन के बाद शनिवार को 
भी एनडीआरएफ और एसडीआरएफ 
की संयुक्त टीमों ने नहर के विभिन्न 
हिस्सों में खोजबीन जारी रखी।

जेएलएन नहर में डूबे किसान की 
तलाश, 36 घंटे बाद भी सुराग नहीं

अंकुर कपूर | अंबाला
समर न्यूज 

अंबाला जिले में इस बार मानसून की 
कमजोर गतिविधियों ने किसानों की 
चिंता बढ़ा दी है। सामान्य तौर पर जून 
के मध्य से शुरू होने वाली अच्छी 
बारिश इस वर्ष अब तक नहीं हो सकी 
है। जून और जुलाई दोनों महीने लगभग 
सूखे गुजरने से खेतों में खड़ी फसलों पर 
प्रतिकूल प्रभाव पड़ रहा है। किसानों को 
सिंचाई के लिए ट्यूबवेल पर निर्भर रहना 
पड़ रहा है, लेकिन लगातार पड़ रही 

भीषण गर्मी, लो-वोल्टेज और बिजली 
कटौती उनकी मुश्किलें और बढ़ा रही 
हैं। किसानों का कहना है कि उन्होंने 
समय पर धान समेत अन्य फसलों की 
बुवाई की थी और कई किसानों ने सीधी 
बिजाई तकनीक भी अपनाई, लेकिन 
पर्याप्त वर्षा नहीं होने के कारण फसलों 
पर संकट गहरा गया है।

बारिश की बेरुखी से अंबाला क े
किसान चिंतित, फसलों पर संकट

सुंदर कुंडू | पलवल
समर न्यूज 

होडल क्षेत्र के गांव भुलवाना के 
अंतर्गत आने वाली रामहेत कॉलोनी 
और आसपास के इलाकों में लंबे 
समय से बनी बिजली समस्या 
के विरोध में  स्थानीय लोगों का 
गुस्सा फूट पड़ा। बिजली की 
लगातार कटौती और लो-वोल्टेज 
की समस्या से परेशान ग्रामीणों ने 
राष्ट्रीय राजमार्ग-19 की सर्विस रोड 
पर जाम लगा दिया, जिससे दिल्ली 

से मथुरा की ओर जाने वाले मार्ग 
पर वाहनों की आवाजाही प्रभावित 
हो गई। करीब 15 से 20 मिनट तक 
लगे इस जाम के कारण हाईवे पर 
वाहनों की लंबी कतारें लग गईं। 
  सूचना मिलते ही डीएसपी सुरेश 
भड़ाना थाना पुलिस और सीआईए 
टीम के साथ मौके पर पहुंचे। 
अधिकारियों ने प्रदर्शनकारियों से 
बातचीत कर उनकी समस्याएं सुनीं 
और जल्द समाधान का भरोसा 
दिलाया। आश्वासन मिलने के बाद 
लोगों ने जाम समाप्त कर दिया।

बिजली संकट से नाराज लोगों न े
नेशनल हाईवे-19 पर लगाया जाम

अंकुर कपूर | अंबाला
समर न्यूज 

सावन माह में हरिद्वार में गंगा स्नान, 
कांवड़ यात्रा और धार्मिक अनुष्ठानों 
के लिए उमड़ रही श्रद्धालुओं की 
भारी भीड़ के बीच भारतीय रेलवे 
द्वारा चलाई जा रही बठिंडा-हरिद्वार 
स्पेशल ट्रेन यात्रियों के लिए बड़ी 
राहत साबित हो रही है। 
  इस विशेष रेल सेवा का लाभ 
पंजाब, हरियाणा और आसपास के 
राज्यों से आने वाले हजारों श्रद्धालु 
उठा रहे हैं, जिससे उनकी यात्रा 
पहले की तुलना में अधिक सुगम 
और सुविधाजनक हो गई है। 
   सावन के दौरान हरिद्वार जाने वाली 
नियमित ट्रेनों में अत्यधिक भीड़ रहने 
के कारण यात्रियों को सीटों की कमी 
और लंबी प्रतीक्षा जैसी समस्याओं 
का सामना करना पड़ता था। ऐसे में 
रेलवे द्वारा शुरू की गई यह स्पेशल 

ट्रेन श्रद्धालुओं के लिए एक बेहतर 
विकल्प बनकर सामने आई है। ट्रेन 
के संचालन से यात्रियों को समय पर 
यात्रा करने और बिना किसी परेशानी 
के अपने गंतव्य तक पहुंचने में मदद 
मिल रही है। 
   हरिद्वार जा रहे श्रद्धालुओं ने रेलवे 
विभाग के इस कदम की सराहना 
करते हुए कहा कि सावन के पवित्र 
महीने में अतिरिक्त ट्रेन चलाने का 
फैसला बेहद स्वागतयोग्य है। यात्रियों 
का कहना है कि पहले भीड़भाड़ के 
कारण यात्रा काफी कठिन हो जाती 
थी, लेकिन स्पेशल ट्रेन शुरू होने 
से अब सफर अधिक आरामदायक 
और सुविधाजनक हो गया है। 
  ट्रेन समय पर चल रही है और 
यात्रा के दौरान बेहतर सुविधाएं भी 
मिल रही हैं। श्रद्धालुओं ने कहा कि 
यह विशेष ट्रेन उन लोगों के लिए 
बेहद उपयोगी साबित हो रही है जो 
हरिद्वार पहुंचना चाहते हैं।

सावन में श्रद्धालुओं के लिए राहत 
बनी बठिंडा-हरिद्वार स्पेशल ट्रेन

समर न्यूज | पानीपत

हरियाणा के पानीपत जिले के खंडरा 
गांव के स्टार भाला फेंक खिलाड़ी 
नीरज चोपड़ा ने एक बार फिर 
अंतरराष्ट्रीय मंच पर भारत का नाम 
रोशन किया है। 
   कॉमनवेल्थ गेम्स 2026 के 
जेवलिन थ्रो फाइनल में नीरज ने 
85.83 मीटर का शानदार थ्रो करते 
हुए रजत पदक अपने नाम किया। 
उनकी इस उपलब्धि से पूरे देश के 
साथ-साथ पैतृक गांव खंडरा में भी 
खुशी और गर्व का माहौल है।
  नीरज के पदक जीतने की खबर 
मिलते ही गांव में जश्न शुरू हो गया। 
परिवार के सदस्य, रिश्तेदार और 
ग्रामीण उनकी सफलता पर खुशी 
जाहिर करते नजर आए। नीरज की 
माता सरोज देवी ने कहा कि बेटे 
की कड़ी मेहनत और देशवासियों के 

आशीर्वाद का ही परिणाम है कि वह 
लगातार देश के लिए पदक जीत रहा 
है। उन्होंने कहा कि नीरज ने एक 
बार फिर भारत का सम्मान विश्व 
स्तर पर बढ़ाया है।
   वहीं पिता सतीश कुमार ने कहा 
कि नीरज का समर्पण, अनुशासन 
और मेहनत ही उसकी सबसे बड़ी 
ताकत है। वह हर प्रतियोगिता में देश 
के लिए सर्वश्रेष्ठ प्रदर्शन करने का 
प्रयास करता है और यही जज्बा 

उसे लगातार सफलता दिला रहा 
है। नीरज के चाचा भीम चोपड़ा ने 
भी खुशी व्यक्त करते हुए कहा कि 
उनके भतीजे ने एक बार फिर अपनी 
प्रतिभा और संघर्ष का परिचय दिया 
है। उन्होंने कहा कि नीरज युवाओं 
के लिए प्रेरणा हैं और उनकी 
उपलब्धियां यह साबित करती हैं कि 
निरंतर मेहनत और दृढ़ संकल्प से 
किसी भी लक्ष्य को हासिल किया 
जा सकता है।

नीरज चोपड़ा का अंतरराष्ट्रीय स्तर 
पर शानदार प्रदर्शन लगातार जारी है। 
उन्होंने टोक्यो ओलंपिक 2020 में 
स्वर्ण पदक जीतकर इतिहास रचा 
था। इसके बाद वर्ल्ड एथलेटिक्स 
चैंपियनशिप 2023, एशियन गेम्स 
2023 और पेरिस ओलंपिक 2024 
सहित कई बड़ी प्रतियोगिताओं में 
भारत को पदक दिलाए। वर्ष 2025 
की दोहा डायमंड लीग में 90.23 
मीटर के व्यक्तिगत सर्वश्रेष्ठ थ्रो के 
साथ उन्होंने विश्व एथलेटिक्स में 
अपनी मजबूत पहचान बनाई।
   कॉमनवेल्थ गेम्स 2026 में 
जीता गया रजत पदक नीरज चोपड़ा 
के शानदार करियर में एक और 
महत्वपूर्ण उपलब्धि के रूप में जुड़ 
गया है। उनकी सफलता ने एक बार 
फिर देशवासियों को गौरवान्वित 
किया है और भारतीय खेल जगत 
को नई ऊर्जा प्रदान की है।

कॉमनवेल्थ गेम्स में नीरज चोपड़ा के दमदार प्रदर्शन 
से पैतृक गांव खंडरा में खुशी और गर्व का माहौल

समर न्यूज | फरीदाबाद

हरियाणा के फरीदाबाद जिले में 
बिजली करंट से जुड़े दो अलग-
अलग हादसों में तीन लोगों की 
दर्दनाक मौत हो गई। इनमें सेक्टर-
14 में सीवर पाइपलाइन का कार्य 
कर रहे दो श्रमिकों की करंट लगने 
से जान चली गई। 
  मच्छगर गांव में पारिवारिक 
कार्यक्रम में शामिल होने आई 
एक छात्रा की कपड़े प्रेस करते 
समय करंट की चपेट में आने से 
मौत हो गई। पुलिस ने तीनों शवों 
का पोस्टमार्टम कराकर परिजनों 
को सौंप दिया है और मामलों की 
जांच शुरू कर दी है। पहला हादसा 
सेक्टर-14 स्थित एक मकान के 

बाहर हुआ, जहां सीवर पाइपलाइन 
जोड़ने के लिए खुदाई का कार्य 
चल रहा था। बताया जा रहा है कि 
खुदाई के दौरान इस्तेमाल किया जा 
रहा औजार जमीन के नीचे से गुजर 
रही हाई-टेंशन बिजली की केबल से 
टकरा गया। इसके बाद तेज करंट 
फैल गया और वहां काम कर रहे 
दो मजदूर इसकी चपेट में आ गए। 
करंट का झटका इतना तेज था कि 
दोनों ने मौके पर ही दम तोड़ दिया। 

मृतकों की पहचान बिहार निवासी 
मनीष (55) और शहंशाह (29) 
के रूप में हुई है, जो फरीदाबाद में 
किराए पर रहकर मजदूरी करते थे।
घटना के बाद साथी मजदूरों ने 
मकान मालिक पर लापरवाही के 
आरोप लगाए हैं। 
   उनका कहना है कि जमीन के 
नीचे बिजली की लाइन होने की 
जानकारी पहले से थी, लेकिन उन्हें 
इसके बारे में आगाह नहीं किया गया। 
यदि समय रहते सावधानी बरती 
जाती तो हादसे को रोका जा सकता 
था। दूसरी घटना मच्छगर गांव में 
सामने आई। दिल्ली निवासी 20 
वर्षीय तान्या की ननिहाल में मामा 
की पुण्यतिथि कार्यक्रम में करंट 
लगने से मौत हो गई।

फरीदाबाद में करंट का कहर, अलग-
अलग हादसों में तीन लोगों की मौत

समर न्यूज | अंबाला

अंबाला-कालाअंब राष्ट्रीय राजमार्ग 
पर दोपहर हुए एक दर्दनाक सड़क 
हादसे में मोटरसाइकिल सवार बुजुर्ग 
दंपती की जान चली गई। तेज रफ्तार 
कार ने पीछे से बाइक को जोरदार 
टक्कर मार दी, जिससे दोनों सड़क पर 
गिरकर गंभीर रूप से घायल हो गए। 
   अस्पताल पहुंचाने पर चिकित्सकों 
ने उन्हें मृत घोषित कर दिया। पुलिस 
को दी शिकायत में गांव हमीदपुर 
निवासी संदीप कुमार ने बताया 
कि उनकी पत्नी के मामा-मामी, 
राजकुमार (66) और जसवंत 
कौर (63), उनसे मिलने के लिए 
मोटरसाइकिल पर गांव हमीदपुर आ 

रहे थे। दोपहर करीब 12:48 बजे 
जब वह किसी कार्य से हाईवे पर 
बिंदल फर्नीचर के निकट पहुंचे, 
तभी उन्होंने सड़क की दूसरी ओर 
टोल प्लाजा की दिशा से आ रही एक 
तेज रफ्तार कार को आगे चल रही 
बाइक से टकराते देखा।
   कार की रफ्तार काफी तेज थी 
और चालक ने लापरवाही से वाहन 
चलाते हुए मोटरसाइकिल को पीछे 
से जोरदार टक्कर मार दी। टक्कर 
इतनी जबरदस्त थी कि दंपती बाइक 
सहित सड़क पर दूर जा गिरे। हादसे 
में दोनों के सिर पर गंभीर चोटें आईं 
और वे मौके पर ही अचेत हो गए। 
घटना के बाद आसपास के लोग 
मौके पर जमा हो गए, लेकिन भीड़ 

बढ़ती देख कार चालक वाहन सहित 
मौके से फरार हो गया। स्थानीय 
लोगों और परिजनों की मदद से 
तत्काल एंबुलेंस बुलाकर दोनों 
घायलों को उपचार के लिए सिविल 
अस्पताल नारायणगढ़ पहुंचाया गया, 
जहां डॉक्टरों ने जांच के बाद उन्हें 
मृत घोषित कर दिया। 
    हादसे की सूचना मिलते ही पुलिस 
मौके पर पहुंची और जांच शुरू कर दी। 
पुलिस आसपास लगे सीसीटीवी कैमरों 
की फुटेज खंगाल रही है ताकि फरार 
कार चालक की पहचान कर उसे जल्द 
गिरफ्तार किया जा सके। दंपती की मौत 
से परिवार में शोक की लहर है, जबकि 
क्षेत्र में भी घटना को लेकर गहरा दुख 
जताया जा रहा है।

अंबाला-कालाअंब हाईवे पर भीषण हादसा 
कार की टक्कर से पति और पत्नी की मौत

समर न्यूज | रोहतक

अंतरराष्ट्रीय कबड्डी खिलाड़ी शीलू 
उर्फ टिंकू बल्हारा की पत्नी मुस्कान 
बल्हारा की संदिग्ध परिस्थितियों में 
हुई मौत के मामले ने नया मोड़ ले 
लिया है। मृतका के पिता ने बेटी 
को दहेज के लिए प्रताड़ित करने, 
मानसिक उत्पीड़न और धमकियां 
देने के गंभीर आरोप लगाए हैं। 
   शिकायत के आधार पर 
बहुअकबरपुर थाना पुलिस ने शीलू 
बल्हारा सहित उसके परिवार के चार 
सदस्यों के खिलाफ मामला दर्ज कर 
जांच शुरू कर दी है। फरमाणा गांव 
निवासी सुखबीर ने पुलिस को दी 
शिकायत में बताया कि उनकी बेटी 

मुस्कान की शादी दिसंबर 2023 में 
बहुअकबरपुर निवासी अंतरराष्ट्रीय 
कबड्डी खिलाड़ी शीलू उर्फ टिंकू 
बल्हारा से हुई थी। आरोप है कि 
विवाह के कुछ समय बाद ही पति 
और ससुराल पक्ष के लोग दहेज को 
लेकर ताने देने लगे और लगातार 
अतिरिक्त मांगें करते रहे। 
   परिवार ने कई बार आर्थिक दबाव 
झेलते हुए उनकी मांगें पूरी कीं, 
लेकिन इसके बावजूद मुस्कान को 
प्रताड़ित किया जाता रहा। मृतका 
के पिता का आरोप है कि मुस्कान 
को पति के कथित अन्य महिलाओं 
से संबंधों की जानकारी मिल गई 
थी, जिसके बाद घर में विवाद बढ़ 
गया। उनका दावा है कि इस संबंध 

में मुस्कान के पास कुछ सबूत भी 
थे। आरोप है कि इसी वजह से 
उसे धमकियां दी जाती थीं और 
बात बाहर आने पर गंभीर परिणाम 
भुगतने की चेतावनी दी जाती थी। 
   हालांकि आरोपी पक्ष ने इन 
आरोपों को पूरी तरह निराधार और 
बेबुनियाद बताया है। सुखबीर के 

अनुसार, वैवाहिक विवादों के चलते 
मुस्कान कई बार मायके में रही, 
लेकिन परिवार और पंचायत स्तर 
पर समझौते के प्रयासों के बाद उसे 
वापस ससुराल भेज दिया जाता था। 
उन्होंने बताया कि करीब 15 दिन 
पहले भी मुस्कान मायके आई थी, 
लेकिन समझाने के बाद उसे वापस 
भेज दिया गया। 
   पिता का कहना है कि अब उन्हें 
अफसोस है कि यदि उस समय 
बेटी को ससुराल न भेजा होता तो 
शायद उसकी जान बच सकती थी। 
परिजनों का दावा है कि घटना वाले 
दिन मुस्कान ने फोन कर बताया था 
कि उसे नुकसान पहुंचाने की साजिश 
रची जा रही है। बाद में संपर्क न होने 

पर परिवार बहुअकबरपुर पहुंचा, 
जहां घर में मुस्कान का शव मिला। 
मृतका के पिता ने इसे आत्महत्या 
नहीं बल्कि सुनियोजित हत्या बताते 
हुए निष्पक्ष जांच की मांग की है।
   बहुअकबरपुर थाना प्रभारी इंस्पेक्टर 
जसबीर सिंह ने बताया कि मृतका के 
पिता के बयान के आधार पर पति 
शीलू उर्फ टिंकू बल्हारा, पिता सुरेंद्र, 
मां निशा और भाई मनीष के खिलाफ 
दहेज मृत्यु एवं साजिश से संबंधित 
धाराओं के तहत एफआईआर दर्ज 
की गई है। पोस्टमार्टम रिपोर्ट और 
अन्य साक्ष्यों के आधार पर आगे 
की कार्रवाई की जाएगी। फिलहाल 
मामले में किसी आरोपी की गिरफ्तारी 
नहीं हुई है और जांच जारी है।

परिवहन एवं ऊर्जा मंत्री और अंबाला छावनी के विधायक अनिल विज की आपत्तियों के बाद नहीं मिली मंजूरीविवाद

कबड्डी खिलाड़ी शीलू बल्हारा की पत्नी की मौत 
मामले में नया मोड़, दहेज प्रताड़ना का केस दर्ज टक्कर इतनी जबरदस्त थी कि दंपती बाइक सहित सड़क पर दूर जा गिरे

जींद के कारोबारी विजेंद्र मोर हत्याकांड में खुलासा: जमीन के विवाद में रची गई थी की हत्या की साजिश



संजू | शिमला
समर न्यूज 

हिमाचल प्रदेश के पूर्व मुख्यमंत्री एवं 
नेता प्रतिपक्ष जयराम ठाकुर ने कांग्रेस 
सरकार और मुख्यमंत्री सुखविंदर 
सिंह सुक्खू पर तीखा हमला बोला 
है। उन्होंने दावा किया कि हिमाचल 
कांग्रेस प्रभारी रजनी पाटिल ने 
पार्टी आलाकमान को रिपोर्ट सौंप 
दी है, जिसमें मुख्यमंत्री को अपनी 
कार्यशैली बदलने या नेतृत्व परिवर्तन 
करने की बात कही गई है।
   शिमला में पत्रकारों से बातचीत 
के दौरान जयराम ठाकुर ने 
आरोप लगाया कि प्रदेश सरकार 
भाजपा नेताओं और निर्वाचित 
जनप्रतिनिधियों के खिलाफ 
राजनीतिक प्रतिशोध के तहत मामले 

दर्ज कर रही है। उन्होंने कहा कि 
अधिकारियों पर दबाव बनाया 
जा रहा है तथा विपक्षी नेताओं के  
फोन टैप करने और उनकी लोकेशन 
ट्रैक करने जैसी गतिविधियां की जा 
रही हैं। 
  सरकार या संबंधित अधिकारियों 
की ओर से इन आरोपों पर तत्काल 
कोई प्रतिक्रिया सामने नहीं आई है।   
जयराम ठाकुर ने कहा कि भाजपा 
प्रदेश अध्यक्ष डॉ. राजीव बिंदल, 

पूर्व मंत्री सुखराम चौधरी, विधायक 
सुधीर शर्मा, आशीष शर्मा, उनके 
परिजनों तथा पूर्व विधायक होशियार 
सिंह और के.एल. ठाकुर सहित कई 
नेताओं के खिलाफ मामले दर्ज किए 
गए हैं। 
   उन्होंने आरोप लगाया कि 
विजिलेंस की टीम सुधीर शर्मा के 
घर पहुंची, लेकिन कुछ बरामद नहीं 
हुआ। इसके बावजूद अधिकारियों 
पर मामला तैयार करने का दबाव  

बनाया गया। नेता प्रतिपक्ष ने चेतावनी 
दी कि जो अधिकारी राजनीतिक 
दबाव में अपनी सीमाएं लांघ रहे हैं, 
भाजपा की सरकार बनने पर उनके 
खिलाफ कार्रवाई की जाएगी। उन्होंने 
दावा किया कि कई अधिकारी केंद्र 
में प्रतिनियुक्ति के लिए उनसे संपर्क 
कर रहे हैं। उन्होंने प्रदेश में मुख्य 
सचिव और पुलिस महानिदेशक के 
पदों पर अतिरिक्त प्रभार दिए जाने 
तथा नियमित नियुक्तियां नहीं होने पर 
भी सवाल उठाए।
   मुख्यमंत्री पर निशाना साधते 
हुए जयराम ठाकुर ने कहा कि वह 
इन दिनों भविष्यवक्ता की भूमिका 
निभा रहे हैं। उन्होंने मुख्यमंत्री 
के उस बयान पर भी पलटवार 
किया, जिसमें कथित तौर पर उन्हें 
विधानसभा अध्यक्ष बनाए जाने की 

बात कही गई थी। कानून-व्यवस्था 
को लेकर उन्होंने शिमला गोलीकांड 
और बिलासपुर में कुल्हाड़ी से 
हमले की घटनाओं का उल्लेख 
करते हुए कहा कि सरकार का 
ध्यान अपराध रोकने के बजाय 
विपक्ष को घेरने पर है। उन्होंने 
सोशल मीडिया पेज बंद करवाने 
और सरकार की आलोचना करने 
वाले संस्थानों के विज्ञापन रोकने 
का भी आरोप लगाया।
   जयराम ठाकुर ने कहा कि 
विधानसभा सत्र से पहले भाजपा 
विधायक दल की बैठक होगी 
और सरकार को कानून-व्यवस्था, 
संस्थानों की स्थिति, कथित फोन 
टैपिंग तथा विपक्षी नेताओं पर 
दर्ज मामलों सहित कई मुद्दों पर  
घेरा जाएगा।

अरविंद | हमीरपुर
समर न्यूज 

हमीरपुर जिले के उपमंडल भोरंज के 
लूद्र गांव से एक प्रेरणादायक तस्वीर 
सामने आई है, जहां एक परिवार ने 
दूसरी बेटी के जन्म को पूरे उत्साह 
और सम्मान के साथ उत्सव में 
बदल दिया। परिवार ने समाज को 
सकारात्मक संदेश देते हुए नवजात 
बच्ची का स्वागत फूलों से सजी कार 
में घर लाकर किया। 
   इस अनोखी पहल की पूरे क्षेत्र 
में सराहना हो रही है और लोग इसे 
बेटियों के सम्मान की दिशा में एक 
मिसाल मान रहे हैं। जानकारी के 
अनुसार, 29 जुलाई को हमीरपुर 
के एक निजी अस्पताल में बच्ची 
का जन्म हुआ। अस्पताल से छुट्टी 
मिलने के बाद परिवार ने नवजात 
को घर लाने के लिए विशेष तैयारियां 

कीं। पिता जोगेंद्र कुमार ने अपनी 
कार को रंग-बिरंगे फूलों से सजवाया 
और पूरे परिवार के साथ खुशी 
के माहौल में बेटी को घर लेकर 
पहुंचे। गांव में इस दृश्य को देखने 
वाले लोगों ने परिवार की सोच की 
प्रशंसा की और इसे समाज के लिए 

प्रेरणादायक कदम बताया। जोगेंद्र 
कुमार ने बताया कि उनके परिवार 
में पहले से सात वर्ष की एक बेटी 
है और अब दूसरी बेटी के आगमन 
से खुशियां दोगुनी हो गई हैं। उन्होंने 
कहा कि दोनों बेटियां उनके लिए 
लक्ष्मी का स्वरूप हैं और परिवार में 

उनके आने से घर में सुख-समृद्धि 
का एहसास होता है। उनका मानना 
है कि बेटा और बेटी दोनों समान हैं 
तथा दोनों को बराबर अवसर, प्यार 
और सम्मान मिलना चाहिए। 
   उन्होंने कहा कि बच्चों के पालन-
पोषण, शिक्षा और बेहतर भविष्य 
की जिम्मेदारी माता-पिता की होती 
है। इसलिए किसी भी परिवार को 
बेटियों और बेटों के बीच भेदभाव 
नहीं करना चाहिए। उनका कहना है 
कि यदि समाज बेटियों को समान 
अवसर देगा तो वे हर क्षेत्र में परिवार 
और देश का नाम रोशन करेंगी। 
आज भी कई जगहों पर बेटियों के 
जन्म को लेकर संकीर्ण सोच देखने 
को मिलती है। कहीं बेटियों को बोझ 
समझा जाता है तो कहीं उनके साथ 
भेदभाव किया जाता है। ऐसे माहौल 
में भोरंज के इस परिवार ने अपनी 
सोच और व्यवहार से यह साबित 

किया है कि बेटी का जन्म भी उतनी 
ही खुशी और गर्व का अवसर है 
जितना बेटे का।
   स्थानीय लोगों का कहना है कि इस 
तरह की पहल समाज में सकारात्मक 
बदलाव लाने में महत्वपूर्ण भूमिका 
निभाती है। इससे लोगों को बेटियों 
के प्रति सम्मान और समानता का 
संदेश मिलता है। परिवार का यह 
कदम केवल एक खुशी का इजहार 
नहीं, बल्कि सामाजिक सोच बदलने 
की दिशा में एक सार्थक प्रयास भी 
माना जा रहा है।
   भोरंज के लूद्र गांव की यह पहल 
अब पूरे इलाके में चर्चा का विषय 
बनी हुई है। लोगों का मानना है कि 
यदि हर परिवार बेटियों को इसी 
सम्मान और स्नेह के साथ अपनाए 
तो समाज में लैंगिक समानता और 
बेटियों के प्रति सकारात्मक सोच को 
और अधिक मजबूती मिलेगी।

प्रेरणा: भोरंज में बेटी के जन्म पर मनाया गया जश्न

विकास | चिंतपूर्णी
समर न्यूज 

चिंतपूर्णी विधानसभा क्षेत्र में 
शिलान्यास पट्टिका तोड़े जाने 
के आरोपों को लेकर राजनीतिक 
बयानबाजी तेज हो गई है। विधायक 
सुदर्शन बबलू ने पूर्व विधायक द्वारा 
लगाए गए आरोपों को पूरी तरह 
निराधार और राजनीति से प्रेरित बताते 
हुए कहा कि यह केवल मीडिया और 
सोशल मीडिया में चर्चा में बने रहने 
का प्रयास है।
   विधायक ने कहा कि यदि वास्तव 
में शिलान्यास पट्टिका को नुकसान 
पहुंचाया गया है तो इसकी शिकायत 
पुलिस में दर्ज करवाई जानी चाहिए। 
उन्होंने बताया कि संबंधित स्थान 
पर सीसीटीवी कैमरे लगे हुए हैं और 
फुटेज से स्पष्ट हो जाएगा कि घटना 
के पीछे कौन जिम्मेदार है। उन्होंने 
आरोप लगाया कि बिना तथ्यों के 
जनता को भ्रमित करने की कोशिश की 

जा रही है। विकास कार्यों का उल्लेख 
करते हुए विधायक ने कहा कि उनकी 
सरकार बिना किसी भेदभाव के पूरे 
विधानसभा क्षेत्र में विकास को गति 
दे रही है। 
  शहीद कैप्टन अमोल कालिया मार्ग 
सहित कई प्रमुख सड़कों का निर्माण 
करोड़ों रुपये की लागत से पूरा किया 
जा चुका है या अंतिम चरण में है। 
इसके अलावा विभिन्न गांवों को जोड़ने 
वाली सड़क परियोजनाओं पर भी 
तेजी से कार्य चल रहा है।उन्होंने कहा 
कि क्षेत्र में पुल निर्माण के कई प्रोजेक्ट 
भी प्रगति पर हैं। बैरियां में पुल का 
निर्माण जारी है, अंब बस अड्डा के 
समीप पुल बनकर तैयार हो चुका है, 
जबकि लोहारा स्कूल के पास नए पुल 
का निर्माण जल्द शुरू होगा। 

विधायक सुदर्शन बबलू बोले- 
राजनीति से प्रेरित हैं सब आरोप

अरविंद | हमीरपुर
समर न्यूज 

प्रदेश सरकार की चिल्ड्रन ऑफ द 
स्टेट केयर योजना के तहत अनाथ 
एवं जरूरतमंद बच्चों के लिए हमीरपुर 
जिला मुख्यालय के समीप तरोपका में 
अत्याधुनिक सुविधाओं से युक्त नया 
चाइल्ड केयर इंस्टीट्यूट स्थापित किया 
जाएगा।  जिला प्रशासन ने इसके लिए 
उपयुक्त भूमि का चयन कर लिया है। 
  आवश्यक औपचारिकताएं पूरी 
होने के बाद निर्माण कार्य शुरू किया 
जाएगा। वर्तमान में यह संस्थान 
सुजानपुर में संचालित हो रहा है, 
लेकिन बच्चों को बेहतर शिक्षा, 
स्वास्थ्य, सुरक्षा और अन्य आवश्यक 
सुविधाएं उपलब्ध कराने के उद्देश्य 
से इसे जिला मुख्यालय के नजदीक 
स्थानांतरित करने की योजना बनाई 
गई है। नए संस्थान में बच्चों के समग्र 
विकास के लिए आधुनिक आधारभूत 
सुविधाएं विकसित की जाएंगी। 

उपायुक्त हमीरपुर गंधर्व राठौड़ ने 
बताया कि चाइल्ड केयर इंस्टीट्यूट के 
लिए तरोपका क्षेत्र में जमीन का चयन 
किया जा चुका है। भूमि से संबंधित 
औपचारिकताएं पूरी करने की प्रक्रिया 
जारी है और इसके बाद परियोजना पर 
तेजी से काम शुरू किया जाएगा। 
    उन्होंने कहा कि सरकार का 
उद्देश्य चिल्ड्रन ऑफ द स्टेट 
घोषित बच्चों को गुणवत्तापूर्ण शिक्षा, 
सुरक्षित आवास और बेहतर भविष्य 
के अवसर उपलब्ध कराना है। 
उन्होंने बताया कि जिला मुख्यालय 
के पास संस्थान स्थापित होने 
से बच्चों को शैक्षणिक संस्थानों, 
स्वास्थ्य सेवाओं और अन्य सरकारी 
सुविधाओं का लाभ आसानी से 
मिल सकेगा। 

तरोपका में बनेगा आधुनिक 
चाइल्ड केयर इंस्टीट्यूट

राहुल चावला | धर्मशाला
समर न्यूज 

कांगड़ा घाटी में मानसून के 
दौरान भी पर्यटकों की आवाजाही 
लगातार बनी हुई है। मैकलोडगंज, 
धर्मकोट, पालमपुर और बीड़ जैसे 
प्रमुख पर्यटन स्थलों पर हर दिन 
बड़ी संख्या में सैलानी पहुंच रहे 
हैं। हालांकि बारिश के मौसम में 
भूस्खलन, नदी-नालों का जलस्तर 
बढ़ने और अचानक मौसम बदलने 
की घटनाओं को देखते हुए जिला 
पर्यटन विभाग ने पर्यटकों और 
होटल कारोबारियों के लिए विशेष 
एडवाइजरी जारी की है।
   जिला पर्यटन अधिकारी विनय 
धीमान ने बताया कि जून की तुलना 
में पर्यटकों की संख्या कुछ कम हुई 
है, लेकिन पिछले वर्षों के मुकाबले 
इस बार मानसून सीजन में बेहतर 
फुटफॉल दर्ज किया जा रहा है। 
उन्होंने कहा कि पर्यटक प्राकृतिक 
सौंदर्य का आनंद लें, लेकिन सुरक्षा 

को सर्वोच्च प्राथमिकता दें। पर्यटन 
विभाग ने पर्यटकों से अपील की है 
कि खराब मौसम के दौरान नदी-
नालों, खड्डों और भूस्खलन संभावित 
क्षेत्रों से दूर रहें। यदि किसी आवश्यक 
कारण से ऐसे क्षेत्रों में जाना पड़े तो 
पहले मौसम की ताजा जानकारी 
अवश्य लें और प्रशासन द्वारा 
जारी दिशा-निर्देशों का पालन करें। 
विनय धीमान ने पर्यावरण संरक्षण 
का संदेश देते हुए कहा कि पर्यटक 
पर्यटन स्थलों पर कचरा न फैलाएं। 
प्लास्टिक और अन्य अपशिष्ट अपने 

साथ वापस लाकर निर्धारित स्थानों 
पर ही निस्तारित करें, ताकि प्राकृतिक 
वातावरण और जल स्रोत सुरक्षित 
रह सकें। उन्होंने बताया कि सरकार 
की ओर से जारी मानसून सुरक्षा 
दिशा-निर्देश होटलियर एसोसिएशनों 
के माध्यम से होटल संचालकों तक 
पहुंचा दिए गए हैं। 
  जल्द ही होटल संचालकों के साथ 
बैठक आयोजित कर उन्हें पर्यटकों 
को सुरक्षा नियमों की जानकारी देने 
और उनका पालन सुनिश्चित कराने 
के निर्देश दिए जाएंगे।

मानसून में कांगड़ा आने वाले पर्यटक रहें सतर्क 
पर्यटन विभाग ने जारी की एडवाइजरी, अलर्ट

अरविंद | हमीरपुर
समर न्यूज 

हमीरपुर शहर के लोगों के लिए जल्द 
ही एक नई सौगात मिलने जा रही 
है। हीरानगर स्थित चिल्ड्रन पार्क में 
आधुनिक सुविधाओं से लैस स्ट्रीट 
फूड हब विकसित किया जा रहा 
है, जहां स्थानीय लोगों के साथ-
साथ पर्यटक भी हिमाचली पारंपरिक 
व्यंजनों और विभिन्न प्रकार के फास्ट 
फूड का आनंद उठा सकेंगे। 
   वन विभाग की देखरेख में तैयार 
हो रहे इस प्रोजेक्ट का कार्य तेजी से 
आगे बढ़ रहा है और अगले माह 
तक इसे शुरू करने की योजना है। 
स्ट्रीट फूड हब के पहले चरण में 
छह कियोस्क मॉडल की दुकानों की 
स्थापना की जाएगी। इनमें से तीन 
कियोस्क लगाए जा चुके हैं, जबकि 
शेष का कार्य भी जल्द पूरा कर लिया 
जाएगा। दुकानों के संचालन के लिए 
शीघ्र ही टेंडर प्रक्रिया शुरू होगी। 

यहां हिमाचली धाम, सिड्डू, मक्की 
की रोटी, सरसों का साग और पराठों 
जैसे पारंपरिक व्यंजनों के अलावा 
डोसा, इडली, समोसा, टिक्की, चाट 
और अन्य लोकप्रिय फास्ट फूड भी 
उपलब्ध होंगे। बच्चों और परिवारों 
को ध्यान में रखते हुए पार्क के 
किड्स प्ले जोन का भी नवीनीकरण 
पूरा कर लिया गया है। लंबे समय 
से खराब पड़े झूलों और अन्य खेल 
उपकरणों की मरम्मत कर उन्हें फिर 
से उपयोग के लिए तैयार किया गया 

है, जिससे बच्चों को सुरक्षित और 
बेहतर मनोरंजन की सुविधा मिल 
सके। वन विभाग पार्क के मुख्य 
प्रवेश द्वार को भी नया स्वरूप देने जा 
रहा है। इसे फॉरेस्ट थीम पर विकसित 
किया जाएगा। पूरे प्रोजेक्ट पर लगभग 
एक करोड़ रुपये की लागत आने का 
अनुमान है। डीएफओ अंकित कुमार 
सिंह ने बताया कि स्ट्रीट फूड हब के 
लिए कियोस्क स्थापित किए जा रहे 
हैं और जल्द ही इनके संचालन के 
लिए टेंडर जारी किया जाएगा। 

हमीरपुर के चिल्ड्रन पार्क में 
बनेगा आधुनिक स्ट्रीट फूड हब

समर न्यूज | सिरमौर

जिला भाजपा प्रवक्ता मेला राम शर्मा 
ने हिमाचल प्रदेश की सुक्खू सरकार 
पर हरिपुरधार डिग्री कॉलेज को 
कथित रूप से बंद करने की साजिश 
रचने का आरोप लगाया है। 
   उन्होंने कहा कि सरकार ने पहले 
कॉलेज में संचालित चार विषय 
बंद किए और अब 31 जुलाई को 
जारी आदेश के तहत चार सहायक 
प्रोफेसरों का तबादला संगड़ाह 
कॉलेज कर दिया गया। उनके स्थान 
पर हरिपुरधार में किसी नए प्राध्यापक 
की नियुक्ति नहीं की गई।
   मेला राम शर्मा के अनुसार, 
कॉलेज में कुल सात स्वीकृत पद 
हैं। चार शिक्षकों के तबादले के 
बाद अब केवल तीन प्राध्यापक ही 
शेष रह गए हैं। उन्होंने कहा कि इस 
महाविद्यालय में दूरदराज क्षेत्रों के 

सैकड़ों विद्यार्थी, विशेषकर छात्राएं, 
अपने घर के पास उच्च शिक्षा प्राप्त 
कर रही हैं। शिक्षकों की कमी के 
कारण विद्यार्थियों को नाहन या 
सोलन के कॉलेजों की ओर पलायन 
करना पड़ सकता है। 
   उन्होंने आशंका जताई कि 
विद्यार्थियों की संख्या घटने पर 
सरकार कम दाखिलों का हवाला 
देकर कॉलेज बंद कर सकती है। 

शर्मा ने कहा कि यह कॉलेज पूर्व 
मुख्यमंत्री प्रेम कुमार धूमल की 
सरकार के समय क्षेत्र की कठिन 
भौगोलिक परिस्थितियों को देखते 
हुए खोला गया था। भाजपा प्रवक्ता 
ने आरोप लगाया कि वर्तमान सरकार 
सत्ता में आने के बाद हरिपुरधार 
सिविल अस्पताल, संगड़ाह विद्युत 
मंडल, विद्युत उपमंडल, पटवार 
वृत्त और स्वास्थ्य उपकेंद्र सहित कई 
संस्थान बंद कर चुकी है। 
   उन्होंने स्थानीय कांग्रेस नेताओं से 
आग्रह किया कि वे क्षेत्र के विधायक 
और प्रदेश कांग्रेस अध्यक्ष के 
समक्ष मामला उठाकर स्थानांतरित 
प्राध्यापकों के स्थान पर नए शिक्षक 
तैनात करवाएं। शर्मा ने चेतावनी 
दी कि विद्यार्थियों के भविष्य से 
खिलवाड़ जारी रहा तो कांग्रेस 
को आगामी चुनाव में राजनीतिक 
नुकसान उठाना पड़ सकता है।

हरिपुरधार कॉलेज को बंद करने का 
षड्यंत्र रच रही सरकार: मेला राम शर्मा

मनमिंदर अरोड़ा | कुल्लू
समर न्यूज

मनाली के ओल्ड मनाली क्षेत्र में 
शुक्रवार देर रात एक दर्दनाक सड़क 
हादसे में दो लोगों की मौत हो गई, 
जबकि तीन अन्य घायल हो गए। 
हादसा क्लब हाउस के समीप उस 
समय हुआ जब एक जिम्नी वाहन 
अनियंत्रित होकर लगभग 20 फीट 
गहरे मनालसु नाले में जा गिरा। 
घटना की सूचना मिलते ही पुलिस 
और स्थानीय लोगों ने मौके पर 
पहुंचकर राहत एवं बचाव अभियान 
चलाया तथा सभी घायलों को 
तत्काल अस्पताल पहुंचाया।
   पुलिस के अनुसार काले रंग 
की जिम्नी (एचपी-26ए-0011) 
वशिष्ठ से मनाली की ओर आ रही 
थी। प्रारंभिक जांच में सामने आया है 
कि चालक ने वाहन से नियंत्रण खो 
दिया, जिसके कारण वाहन सड़क 

से नीचे नाले में जा गिरा। वाहन में 
कुल पांच लोग सवार थे। हादसे 
में चालक रोहित कुमार (32), 
निवासी जिला मंडी तथा करूण 
बौद्ध (35), निवासी बजौरा, जिला 
कुल्लू गंभीर रूप से घायल हो गए। 
दोनों को उपचार के लिए अस्पताल 
ले जाया गया, जहां चिकित्सकों ने 
उन्हें मृत घोषित कर दिया। 
  वहीं विवेक (30), नरेश कुमार 
(28) और उर्मिला (22) घायल 
हुए हैं। तीनों का अस्पताल में 
उपचार जारी है और उनकी हालत 
पर चिकित्सकों की निगरानी बनी 
हुई है।पुलिस ने दोनों मृतकों के शवों 
का पोस्टमार्टम करवाकर परिजनों 

को सौंप दिया है। थाना मनाली में 
एफआईआर संख्या 112/2026 के 
तहत भारतीय न्याय संहिता की धारा 
281 और 125(क) के अंतर्गत 
मामला दर्ज किया गया है। प्रारंभिक 
जांच में दुर्घटना का कारण चालक 
की लापरवाही और वाहन पर 
नियंत्रण खोना माना गया है। 
  पुलिस मामले की विस्तृत जांच 
कर रही है। जिला पुलिस कुल्लू ने 
वाहन चालकों से विशेषकर पर्वतीय 
एवं घुमावदार सड़कों पर सतर्कता 
बरतने, निर्धारित गति सीमा का 
पालन करने और यातायात नियमों 
का कड़ाई से पालन करने की 
अपील की है।

मनाली में सड़क हादसा: नाले में गिरी 
जिम्नी, दो युवकों की मौत, तीन घायल

समर न्यूज | सरकाघाट

हिमाचल प्रदेश कांग्रेस कमेटी के 
प्रदेश महासचिव यदोपती ठाकुर 
ने कहा कि सरकाघाट विधानसभा 
क्षेत्र की विभिन्न सड़कों की मरम्मत 
और रखरखाव के लिए सरकार ने 
पीडीएनए के माध्यम से आवश्यक 
धनराशि स्वीकृत कर दी है। 
   उन्होंने कहा कि लोक निर्माण विभाग 
जल्द ही निविदा प्रक्रिया शुरू करेगा, 
जिसके बाद कार्यों को प्राथमिकता 
के आधार पर आरंभ किया जाएगा। 
यदोपती ठाकुर ने बताया कि क्षेत्र की 
छोटी और बड़ी सड़कों की जर्जर 
स्थिति को लेकर स्थानीय जनता, 
पंचायत प्रतिनिधियों और अन्य 
जनप्रतिनिधियों की ओर से लगातार 
मांग उठाई जा रही थी। इन मांगों 

को प्रदेश सरकार तक पहुंचाने के 
बाद लोक निर्माण विभाग सरकाघाट 
के अधिकारियों के साथ प्रभावित 
सड़कों का निरीक्षण किया गया। 
उन्होंने कहा कि निरीक्षण के बाद 
सड़कों के सुधार, मरम्मत और 
रखरखाव के लिए प्रस्ताव तैयार कर 
विभाग के माध्यम से सरकार को भेजे 
गए थे। अब इन प्रस्तावों के आधार 
पर धनराशि स्वीकृत होने से क्षेत्र की 

सड़कों की स्थिति में सुधार होगा। 
यदोपती ठाकुर ने कहा कि सड़कें 
किसी भी क्षेत्र के विकास की रीढ़ 
होती हैं। प्रदेश सरकार लोगों को 
सुरक्षित, बेहतर और सुविधाजनक 
सड़कें उपलब्ध कराने के लिए 
लगातार काम कर रही है।
   उन्होंने क्षेत्रवासियों से अपील 
की कि सड़क निर्माण या मरम्मत 
कार्य शुरू होने पर उसकी गुणवत्ता, 
निर्धारित मानकों और इस्तेमाल की 
जा रही सामग्री पर नजर रखें। जनता 
की सक्रिय भागीदारी से विकास कार्य 
अधिक पारदर्शी और टिकाऊ बनेंगे। 
उन्होंने मुख्यमंत्री सुखविंदर 
सिंह सुक्खू, लोक निर्माण मंत्री 
विक्रमादित्य सिंह, विभागीय 
अधिकारियों और प्रदेश सरकार का 
आभार व्यक्त किया।

सरकाघाट की सड़कों के रखरखाव क े
लिए धनराशि स्वीकृत : यदोपती ठाकुर

समर न्यूज | धर्मशाला

धर्मशाला के सरकारी डिग्री कॉलेज 
में उस समय अफरा-तफरी का 
माहौल बन गया जब परिसर में 
जहरीले रसल वाइपर सांप दिखाई 
दिए। कॉलेज प्रशासन ने बिना देर 
किए वन विभाग (वाइल्डलाइफ) 
को इसकी जानकारी दी। 
   सूचना मिलते ही विभाग की रैपिड 
रिस्पॉन्स टीम घटनास्थल पर पहुंची 
और पूरे क्षेत्र की गहन तलाशी लेकर 
एक मादा रसल वाइपर तथा उसके 
19 बच्चों को सुरक्षित रेस्क्यू कर 
लिया। वन विभाग के अधिकारियों ने 
बताया कि रेस्क्यू के बाद सभी सांपों 
को मानव आबादी से दूर सुरक्षित 
वन क्षेत्र में छोड़ दिया गया, ताकि 
किसी व्यक्ति या वन्यजीव को कोई 
नुकसान न पहुंचे। विभाग के अनुसार 
समय पर सूचना मिलने से पूरी 
कार्रवाई बिना किसी अप्रिय घटना 
के सफलतापूर्वक पूरी हुई। डीएफओ 

(वाइल्डलाइफ) धर्मशाला संजीव 
सिंह ने बताया कि बारिश के मौसम 
में सांप अक्सर अपने बिलों से बाहर 
निकलकर सुरक्षित स्थानों की तलाश 
करते हैं, इसलिए लोगों को विशेष 
सतर्क रहने की जरूरत है। 
  उन्होंने कहा कि प्रदेश में सांपों की 
20 से अधिक प्रजातियां पाई जाती 
हैं, जिनमें केवल चार प्रजातियां 
अत्यधिक विषैली हैं। ऐसे में किसी 
भी सांप को देखकर घबराने या उसे 
मारने की बजाय वन विभाग को 
सूचना देना सबसे सुरक्षित उपाय 
है।उन्होंने बताया कि विभाग की 
रैपिड रिस्पॉन्स टीम पिछले तीन वर्षों 
में लगभग 250 सांपों का सुरक्षित 
रेस्क्यू कर चुकी है। वहीं, इस वर्ष 
अब तक 68 सांपों को आबादी 

वाले क्षेत्रों से निकालकर सुरक्षित 
स्थानों पर छोड़ा जा चुका है। विभाग 
लगातार लोगों को वन्यजीव संरक्षण 
और सुरक्षा के प्रति जागरूक भी कर 
रहा है। रेस्क्यू टीम का नेतृत्व करने 
वाले डिप्टी रेंजर अजय भाटिया 
ने बताया कि एक साथ 20 रसल 
वाइपर को पकड़ना आसान नहीं था। 
पूरी टीम ने सुरक्षा उपकरणों और 
तय मानकों का पालन करते हुए 
अभियान को सफल बनाया। 
  उन्होंने कहा कि यदि किसी क्षेत्र 
में सांप या अन्य वन्यजीव दिखाई दें 
तो लोग स्वयं पकड़ने की कोशिश न 
करें, बल्कि तुरंत वन विभाग की रैपिड 
रिस्पॉन्स टीम को 9817373148 
पर सूचना दें।वन विभाग ने लोगों से 
अपने घरों और आसपास के क्षेत्रों की 
नियमित सफाई रखने, झाड़ियों और 
कूड़े के ढेर को हटाने तथा सावधानी 
बरतने की अपील की है, ताकि सांपों 
के रिहायशी इलाकों में आने की 
संभावना कम हो सके।

कॉलेज परिसर में मिले 20 रसल वाइपर 
वन विभाग की मुस्तैदी से टल गया खतराकांग्रेस प्रभारी पाटिल की िरपोर्ट पर जयराम ठाकुर बोले-

कामकाज का तरीका बदलें या बदला जाए मुख्यमंत्री

चार सहायक प्रोफेसरों के तबादले पर भाजपा ने जताया विरोध, नए शिक्षकों की तैनाती की मांग

फूलों से सजी कार में नवजात का हुआ भव्य स्वागत, परिवार ने समाज को दिया सकारात्मक संदेशभरोसा

पूर्व मुख्यमंत्री का आरोप- विपक्ष के लोगों के खिलाफ जबरन बनाए जा रहे मुकदमे, फोन किए जा रहे टैप और ट्रैक की जा रही लोकेशन

पीडीएनए के माध्यम से मिली मंजूरी, जल्द शुरू होगी निविदा प्रक्रिया, लोगों को मिलेगी राहत

ग्रामीणों ने वीडियो बनाकर सोशल मीडिया पर किया वायरल, जांच की मांगचर्चा

गांव कूड़ावाला में फैक्ट्री पर दूषित पानी छोड़ने के आरोप
{फैक्ट्री मालिक ने आरोपों 
को बताया बेबुनियाद

गुरमीत सिंह | डेराबस्सी
समर न्यूज | मोहाली

बरवाला रोड स्थित गांव कूड़ावाला 
में संचालित गोयल स्टील फैक्ट्री पर 
कथित रूप से दूषित पानी छोड़ने के 
आरोपों को लेकर विवाद खड़ा हो 
गया है। इस मामले में ग्रामीणों ने एक 
वीडियो बनाकर सोशल मीडिया पर 
वायरल किया है और प्रशासन से पूरे 
प्रकरण की निष्पक्ष जांच कराने की 
मांग की है।
   वायरल वीडियो में ग्रामीण फैक्ट्री 
परिसर से बाहर निकलते पानी को 
दिखाते हुए दावा कर रहे हैं कि यह 
दूषित पानी आसपास की कृषि भूमि 
तक पहुंच रहा है। उनका आरोप है 
कि इससे फसलों, पर्यावरण और 
भूजल पर प्रतिकूल प्रभाव पड़ रहा 
है। वीडियो सामने आने के बाद 
गांव के लोगों ने प्रशासन से मौके 
पर पहुंचकर पानी के नमूने लेने और 

वैज्ञानिक जांच करवाने की मांग की 
है ताकि सच्चाई सामने आ सके। 
ग्रामीणों का कहना है कि फैक्ट्री 
परिसर में एक भूमिगत टैंक बनाया 
गया है, जहां से रात के समय तथा 
बारिश के दौरान दूषित पानी बाहर 
छोड़ा जाता है। उनका दावा है कि 
मौके पर इसके स्पष्ट निशान भी देखे 
जा सकते हैं। कुछ ग्रामीणों ने यह 
भी आरोप लगाया कि दूषित पानी के 
कारण उनके पशुओं की मौत तक 

हो चुकी है। ग्रामीणों ने कहा कि 
यदि प्रशासन मौके से पानी के नमूने 
लेकर प्रयोगशाला में जांच कराए तो 
पूरे मामले की वास्तविकता सामने 
आ जाएगी। 
  उन्होंने पर्यावरण विभाग और 
संबंधित प्रशासनिक अधिकारियों से 
शीघ्र कार्रवाई की मांग की है। वहीं, 
गोयल स्टील फैक्ट्री के मालिक 
अशोक गोयल ने सभी आरोपों को 
सिरे से खारिज किया है। उनका 

कहना है कि फैक्ट्री से किसी भी 
प्रकार का दूषित पानी बाहर नहीं 
छोड़ा जाता। उन्होंने बताया कि 
फैक्ट्री से निकलने वाले अपशिष्ट 
जल का नियमानुसार निस्तारण किया 
जाता है और एक अधिकृत कंपनी 
सप्ताह में एक बार टैंकर के माध्यम 
से उसे उठाकर ले जाती है। उन्होंने 
दावा किया कि उनकी फैक्ट्री सभी 
पर्यावरणीय नियमों और मानकों का 
पूरी तरह पालन कर रही है।

फैक्ट्री परिसर में बना भूमिगत टैंक, जहां से पानी बाहर निकलने का ग्रामीणों ने दावा किया। (दाएं) फैक्ट्री के बाहर सड़क 
पर जमा पानी दिखाते ग्रामीण।� - समर न्यूज

चंडीगढ़ की शास्त्री मार्केट 
में प्रॉपर्टी कारोबारी पर रॉड 
से हमला, पैसों का िववाद 

समर न्यूज | चंडीगढ़

सेक्टर-22 स्थित व्यस्त शास्त्री 
मार्केट में एक प्रॉपर्टी कारोबारी पर 
करीब एक दर्जन युवकों ने लोहे की 
रॉड, लाठी-डंडों और लात-घूंसों 
से हमला कर दिया। हमलावरों ने 
पहले उसकी कार को घेरा और गर्दन 
पकड़कर जबरन बाहर निकाला। 
इसके बाद बीच सड़क काफी देर 
तक उसके साथ मारपीट की गई। 
पूरी घटना का वीडियो सोशल 
मीडिया पर वायरल हो रहा है।
   जानकारी के अनुसार, पीड़ित की 
पहचान 27 वर्षीय आदित्य शर्मा के 
रूप में हुई है। बताया जा रहा है कि 
उसका कुछ लोगों से पैसों को लेकर 
विवाद चल रहा था।

निर्माणाधीन मकान से 
कॉपर पाइप चोरी करने 
का आरोपी गिरफ्तार

मुकुल शर्मा | पंचकूला
समर न्यूज 

संपत्ति संबंधी अपराधों पर अंकुश 
लगाने के लिए पंचकूला पुलिस की 
ओर से लगातार कार्रवाई की जा रही 
है। इसी क्रम में अमरावती चौकी 
पुलिस ने निर्माणाधीन मकान से एसी 
की कॉपर पाइप चोरी करने के मामले 
में एक आरोपी को गिरफ्तार किया है।
डीसीपी पंचकूला अदिति सिंह ने 
बताया कि 27 जुलाई 2026 को 
अमरावती एन्क्लेव निवासी एक 
व्यक्ति ने शिकायत दी थी कि उसके 
निर्माणाधीन मकान से एसी की 
कॉपर पाइप चोरी हो गई है।
   अमरावती चौकी इंचार्ज प्रीतम सिंह 
की टीम ने 29 जुलाई को आरोपी 
राजेश कुमार उर्फ चिंटू, निवासी 
पिंजौर, को गिरफ्तार कर लिया। 
अदालत से पुलिस रिमांड मिलने 
के बाद आरोपी की निशानदेही पर 
वारदात में इस्तेमाल की गई स्प्लेंडर 
प्लस मोटरसाइकिल भी बरामद कर 
कब्जे में ले ली गई।

एसएसपी के निर्देश पर फेज-11 की आम साहब कॉलोनी में पुलिस का सर्च ऑपरेशन
सागर पाहवा | मोहाली

समर न्यूज 

वरिष्ठ पुलिस अधीक्षक 
(एसएसपी) हरमंदीप सिंह के 
निर्देशानुसार मोहाली पुलिस ने 
शनिवार को फेज-11 स्थित आम 
साहब कॉलोनी में विशेष सर्च एवं 
कॉर्डन ऑपरेशन चलाया। अभियान 
का नेतृत्व डीएसपी हरसिमरन सिंह 
बल ने किया। इस दौरान पुलिस ने 

पूरे इलाके की घेराबंदी कर संदिग्ध 
व्यक्तियों और वाहनों की गहन जांच 
की। डीएसपी हरसिमरन सिंह बल 
ने बताया कि मोहाली पुलिस द्वारा 

प्रत्येक 15 दिन के अंतराल पर 
जिले के चिन्हित हॉटस्पॉट क्षेत्रों में 
विशेष अभियान चलाया जाता है। 
इस अभियान का उद्देश्य अपराध 

पर अंकुश लगाना, असामाजिक 
तत्वों पर नजर रखना तथा कानून-
व्यवस्था को और अधिक मजबूत 
बनाना है। 
  उन्होंने बताया कि अभियान शुरू 
होने से पहले पुलिस टीमों ने क्षेत्र की 
चारों ओर से नाकाबंदी की। इसके 
बाद करीब 150 पुलिस कर्मियों 
ने आम साहब कॉलोनी में घर-
घर और गली-गली जाकर तलाशी 
अभियान चलाया। इस दौरान संदिग्ध 

गतिविधियों पर विशेष नजर रखी 
गई और लोगों से भी पूछताछ की 
गई। डीएसपी हरसिमरन सिंह बल 
ने बताया कि अभियान के दौरान 
पांच संदिग्ध व्यक्तियों को राउंडअप 
किया गया है, जिनसे पूछताछ की 
जा रही है। इसके अलावा दस्तावेज 
पूरे न होने अथवा अन्य नियमों के 
उल्लंघन पाए जाने पर 10 वाहनों को 
इंपाउंड किया गया है। पुलिस सभी 
मामलों की जांच कर रही है।

दो दिवसीय 21वीं जिला एथलेटिक्स 
चैंपियनशिप का शानदार आगाज

सागर पाहवा | मोहाली
समर न्यूज 

गवर्नमेंट कॉलेज फेज-6, मोहाली 
में जिला एथलेटिक्स एसोसिएशन 
एसएएस नगर की ओर से आयोजित 
दो दिवसीय 21वीं जिला एथलेटिक्स 
चैंपियनशिप का शुक्रवार को शुभारंभ 
हुआ। एक और दो अगस्त तक चलने 
वाली इस प्रतियोगिता के पहले दिन 
विभिन्न आयु वर्गों के खिलाड़ियों 
ने उत्साह के साथ भाग लिया और 

शानदार प्रदर्शन किया। इस अवसर 
पर पंजाब प्रदेश कांग्रेस कमेटी के 
सदस्य, जिला कांग्रेस मोहाली के 
उपाध्यक्ष एवं वार्ड नंबर-18 के 
पार्षद एडवोकेट नरपिंदर सिंह रंगी ने 
एसोसिएशन के पदाधिकारियों के साथ 
विजेता खिलाड़ियों को पदक और 
स्मृति चिह्न देकर सम्मानित किया।

माइनिंग विभाग की कार्रवाई पर सवाल, अज्ञात 
के खिलाफ केस दर्ज कर निभाई औपचारिकता

गुरमीत सिंह | डेराबस्सी
समर न्यूज

डेराबस्सी के निकट घग्गर नदी 
किनारे स्थित गांव ककराली में 
अवैध खनन को लेकर एक बार 
फिर माइनिंग विभाग की कार्रवाई 
सवालों के घेरे में आ गई है। विभाग 
द्वारा छापेमारी के दौरान ग्रेवल से भरी 
एक ट्रैक्टर-ट्रॉली बरामद किए जाने 
के बाद पुलिस में शिकायत तो दी 
गई, लेकिन मामला अज्ञात व्यक्तियों 
के खिलाफ दर्ज कराया गया। इसे 
लेकर स्थानीय लोगों ने कार्रवाई की 
निष्पक्षता पर सवाल उठाए हैं।
   हाल ही में माइनिंग विभाग के 
एक एसडीओ के रिश्वत मामले में 
गिरफ्तारी के बाद विभाग ने क्षेत्र में 
अवैध खनन के खिलाफ अभियान 
चलाया। इसी दौरान घग्गर नदी के 
आसपास कथित रूप से अवैध 
खनन में लगे कई ट्रैक्टर-ट्रॉली 
चालक मौके से भागने लगे। भागने 

के दौरान एक ट्रैक्टर-ट्रॉली गांव में 
खड़े एक कैंटर से टकरा गई। ट्रॉली 
वहीं फंस गई, जबकि चालक ट्रैक्टर 
लेकर मौके से फरार हो गया। बाद में 
विभाग ने भरी ट्रॉली को अपने कब्जे 
में ले लिया।
   घटना का वीडियो सोशल मीडिया 
पर भी वायरल हो रहा है। स्थानीय 
लोगों का दावा है कि वीडियो में 
ट्रॉली पर लिखे नाम के साथ-साथ 
मौके पर मौजूद कुछ लोगों के चेहरे 
भी स्पष्ट दिखाई दे रहे हैं। इसके 
बावजूद माइनिंग विभाग ने पुलिस 
को अज्ञात चालक के खिलाफ ही 
शिकायत दी, जिसके आधार पर 
पुलिस ने माइनिंग एक्ट तथा सरकारी 
कार्य में बाधा डालने सहित विभिन्न 
धाराओं के तहत मामला दर्ज कर 
जांच शुरू कर दी।
   आरोप है कि घग्गर नदी क्षेत्र में 
लंबे समय से बड़े पैमाने पर अवैध 
खनन होता रहा है। उनका कहना है 
कि रात के समय लगातार ट्रैक्टर-

ट्रॉलियों के जरिए बजरी और रेत 
का परिवहन किया जाता है, लेकिन 
प्रभावी कार्रवाई बहुत कम देखने को 
मिलती है। लोगों का कहना है कि 
यदि वायरल वीडियो में उपलब्ध 
तथ्यों के आधार पर संबंधित 
व्यक्तियों की पहचान संभव है, तो 
उनके खिलाफ नामजद कार्रवाई 
होनी चाहिए।
   एएसआई अवतार सिंह ने बताया 
कि माइनिंग इंस्पेक्टर शिवचरण की 
शिकायत पर अज्ञात ट्रैक्टर चालक 
के खिलाफ मामला दर्ज कर लिया 
गया है और जांच जारी है। वहीं, क्षेत्र 
के लोगों का कहना है कि वीडियो में 
कुछ व्यक्तियों द्वारा वीडियो बनाने 
वालों को कथित रूप से धमकाते हुए 
भी देखा जा सकता है। ऐसे में केवल 
अज्ञात आरोपियों के खिलाफ मामला 
दर्ज होना कई नए सवाल खड़े कर 
रहा है। लोगों ने पूरे प्रकरण की 
निष्पक्ष जांच कर दोषियों के खिलाफ 
सख्त कार्रवाई की मांग की है।

मोहाली शूटिंग रेंज में चोरी का खुलासा
सागर  पाहवा | मोहाली

समर न्यूज

शहर में लगातार हो रही चोरी की 
वारदातों पर अंकुश लगाने के लिए 
चलाए जा रहे विशेष अभियान 
के तहत मोहाली पुलिस ने बड़ी 
सफलता हासिल की है। फेज-1 
थाना पुलिस ने शूटिंग रेंज फेज-6 
से चोरी हुए सामान के मामले में 
एक आरोपी को गिरफ्तार कर उसके 

कब्जे से 8 लैपटॉप, 2 प्रिंटर और 
3 एलईडी बरामद की हैं। आरोपी 
को अदालत में पेश कर तीन दिन 
के पुलिस रिमांड पर लिया गया है।
एसएसपी हरमनदीप सिंह हंस के 
निर्देश और एसपी (सिटी) दिलप्रीत 
सिंह के मार्गदर्शन में चलाए जा रहे 

अभियान के तहत डीएसपी सिटी-1 
गुरचरण सिंह ने बताया कि जिला 
खेल अधिकारी उमेश्वरी शर्मा की 
शिकायत पर थाना फेज-1 में 30 
जुलाई 2026 को बीएनएस की 
धारा 305 और 331(4) के तहत 
एफआईआर नंबर 158 दर्ज की गई 
थी। जांच के दौरान पुलिस ने आरोपी 
युवराज सिंह निवासी गांव चहल, 
थाना भादसों, जिला पटियाला को 
गिरफ्तार कर लिया। 

एटीएस प्रील्यूड की आरडब्ल्यूए का कार्यकाल खत्म
{जिला प्रशासन से हस्तक्षेप की मांग

गुरमीत सिंह | डेराबस्सी
समर न्यूज

डेराबस्सी की नामी एटीएस प्रील्यूड 
सोसाइटी में रेजिडेंट्स वेलफेयर 
एसोसिएशन (आरडब्ल्यूए) की 
वर्तमान कार्यकारिणी को लेकर 
विवाद गहरा गया है। 
   सोसाइटी के अनेक निवासियों 
ने आरोप लगाया है कि कार्यकारिणी 
का वैध कार्यकाल समाप्त होने 
तथा सक्षम प्राधिकारी द्वारा चुनाव 
कराने के निर्देश जारी किए जाने 
के बावजूद भी वर्तमान पदाधिकारी 
अब तक अपने पदों पर बने हुए 
हैं। इससे सोसाइटी में असंतोष 

और अनिश्चितता का माहौल पैदा 
हो गया है। निवासियों का कहना है 
कि लोकतांत्रिक प्रक्रिया के तहत नई 
कार्यकारिणी का गठन होना चाहिए, 
लेकिन चुनाव नहीं कराए जाने के 
कारण सोसाइटी का संचालन बिना 
वैध जनादेश के किया जा रहा है। 
   उनका आरोप है कि इससे 
पारदर्शिता और जवाबदेही पर भी 
सवाल खड़े हो रहे हैं। सोसाइटी के 
निवासियों ने वर्तमान कार्यकारिणी 
पर कई गंभीर आरोप लगाए हैं। 
उनका कहना है कि वाहनों पर 
कथित रूप से अवैध तरीके से 
क्लैम्प लगाए जा रहे हैं, जिससे 
लोगों को अनावश्यक परेशानी का 
सामना करना पड़ रहा है। इसके 

अलावा जनरल बॉडी की मंजूरी के 
बिना एकतरफा नियम लागू किए जा 
रहे हैं तथा वित्तीय और प्रशासनिक 
मामलों में भी पर्याप्त पारदर्शिता नहीं 
बरती जा रही। निवासियों का यह भी 
आरोप है कि सक्षम प्राधिकारी के 
निर्देशों के बावजूद चुनाव कराने से 
बचा जा रहा है। 
   डेराबस्सी स्मॉल स्केल इंडस्ट्रीज़ 
एसोसिएशन के अध्यक्ष एवं एटीएस 
प्रील्यूड के निवासी गुरजीत सिंह 
कोहली ने जिला प्रशासन से इस 
मामले में तत्काल हस्तक्षेप करने 
की अपील की है। यदि वर्तमान 
कार्यकारिणी के पास वैध अधिकार 
नहीं हैं तो प्रशासन को कानून के 
अनुसार आवश्यक कदम उठाने 

चाहिए। उन्होंने मांग की कि पूरे मामले 
की निष्पक्ष जांच कराई जाए और 
आवश्यकता पड़ने पर सोसाइटी का 
संचालन अस्थायी रूप से अधिकृत 
प्रशासक के माध्यम से कराया जाए। 
  उन्होंने मांग की है कि सक्षम 
प्राधिकारी के आदेशों का तत्काल 
पालन सुनिश्चित किया जाए, नई 
आरडब्ल्यूए के गठन के लिए निष्पक्ष 
एवं समयबद्ध चुनाव कराए जाएं तथा 
नई कार्यकारिणी के गठन तक किसी 
भी विवादित या एकतरफा कार्रवाई 
पर रोक लगाई जाए। निवासियों ने 
उम्मीद जताई कि जिला प्रशासन शीघ्र 
हस्तक्षेप कर सोसाइटी में लोकतांत्रिक 
व्यवस्था, पारदर्शिता और कानून के 
शासन को बहाल करेगा।

वार्ड-26 में विकास कार्यों ने पकड़ी रफ्तार
{पार्षद सतविंदर सिंह मिट्ठू ने 
सेक्टर-80 एन-चो के किनारे 
जाली लगाने का काम शुरू कराया
{सड़क, सीवर, ट्यूबवेल, पार्क 
और स्ट्रीट लाइटों पर भी होगा काम
सुरिंदर सिंह अंकुश/गुरशरण सिंह 

समर न्यूज | मोहाली

वार्ड संख्या 26 के पार्षद सतविंदर 
सिंह मिट्ठू ने सेक्टर-80 और गांव 
मौली बैदवान में विकास कार्य शुरू 
करवा दिए हैं। पार्षद के अनुसार वार्ड 
के अलग-अलग क्षेत्रों में सड़क, 
सीवर, पेवर ब्लॉक, ट्यूबवेल, पार्क, 
खेल उपकरण और एलईडी स्ट्रीट 
लाइटों से संबंधित लगभग 2 करोड़ 
60 लाख 55 हजार रुपये 
के कार्य मंजूर करवाए 
गए हैं।
   सतविंदर सिंह मिट्ठू 
ने बताया कि सबसे 
पहले सेक्टर-80 में 
मकान संख्या 1932 से 
1960 तक एन-चो के साथ 
बनी दीवार पर लोहे की जाली लगाने 
का काम शुरू किया गया है। इस क्षेत्र 
में एन-चो के किनारे दीवार पहले ही 
बनाई जा चुकी थी, लेकिन जाली नहीं 
होने के कारण लोगों के अंदर जाने 
और वहां कूड़ा फेंकने की समस्या 
बनी रहती थी। उन्होंने कहा कि 
जाली लगने के बाद कोई भी व्यक्ति 
आसानी से एन-चो के अंदर नहीं जा 
सकेगा और वहां कूड़ा फेंकने पर भी 
रोक लगेगी। 
   इससे क्षेत्र में सफाई व्यवस्था 
बेहतर होगी और आसपास रहने वाले 
लोगों को गंदगी तथा दुर्गंध की समस्या 
से राहत मिलेगी। पार्षद ने बताया कि 
सेक्टर-80 के शोरूमों के पीछे स्थित 
सड़क की हालत काफी खराब है। 

सड़क पर कई स्थानों पर 
गड्ढे बने हुए हैं, जिससे 
वाहन चालकों और 
स्थानीय दुकानदारों 
को परेशानी का 
सामना करना पड़ 

रहा है। इस सड़क के 
पैचवर्क का कार्य भी मंजूर 

करवा दिया गया है और जल्द ही इसे 
शुरू कराया जाएगा। 
   उन्होंने कहा कि गांव मौली बैदवान 
की फिरनी सड़क को भी नए सिरे 
से बनाया जाएगा। इस सड़क के 
पुनर्निर्माण का प्रस्ताव पास हो चुका 
है। सड़क बनने से गांव के लोगों, 
किसानों और रोजाना यहां से गुजरने 
वाले वाहन चालकों को बड़ी राहत 
मिलेगी। इसके अलावा वार्ड में विभिन्न 
पार्कों के आसपास पेवर ब्लॉक लगाने 
का काम भी करवाया जाएगा। गांव 
मौली बैदवान के अलग-अलग क्षेत्रों 
में पेवर ब्लॉक लगाने के लिए 55.01 
लाख रुपये मंजूर किए गए हैं। गांव 
में पानी की सुविधा को बेहतर बनाने 
के लिए एक नया ट्यूबवेल लगाया 

जाएगा, जिस पर 57 लाख रुपये खर्च 
होंगे। सीवर लाइनों की मरम्मत और 
उन्नयन के लिए 66 लाख रुपये का 
प्रावधान किया गया है। इससे सीवर 
जाम और गंदे पानी की निकासी से 
संबंधित समस्याओं के समाधान में 
मदद मिलने की उम्मीद है।
   मौली बैदवान के विभिन्न पार्कों 
में जिम उपकरण और खेल सामग्री 
लगाने के लिए 12.54 लाख रुपये 
मंजूर किए गए हैं। इससे बच्चों, 
युवाओं और बुजुर्गों को पार्कों 
में व्यायाम तथा खेल की बेहतर 
सुविधाएं मिल सकेंगी। गांव में 
एलईडी स्ट्रीट लाइटें लगाने और 
खराब लाइटों की मरम्मत के लिए 
70 लाख रुपये का कार्य मंजूर किया 
गया है। पार्षद ने कहा कि वार्ड के 
सभी मंजूर विकास कार्य चरणबद्ध 
तरीके से पूरे करवाए जाएंगे। उन्होंने 
भरोसा दिलाया कि क्षेत्रवासियों की 
समस्याओं को प्राथमिकता के आधार 
पर हल किया जाएगा और विकास 
कार्यों की गुणवत्ता पर भी विशेष ध्यान 
दिया जाएगा।

बीमार हथिनी को बचाकर इलाज के 
लिए छत्तबीड़ चिड़ियाघर भेजा गया
{जय राम, कबीरदास, बाली 
और सिरताज अली के खिलाफ 
पशुओं के प्रति क्रूरता निवारण 
तहत मामला दर्ज

गुरमीत सिंह | जीरकपुर
समर न्यूज 

वन विभाग ने 55 वर्षीय बीमार 
हथिनी को रेस्क्यू कर उपचार के 
लिए छत्तबीड़ चिड़ियाघर भेज 
दिया है। हथिनी की एक आंख की 
रोशनी लगभग जा चुकी है और वह 
डिहाइड्रेशन तथा कुपोषण की शिकार 
पाई गई। विभाग को 28 जुलाई को 
सूचना मिली थी कि बरनाला में एक 
बुजुर्ग हथिनी को घुमाया जा रहा है, 
जिसकी हालत बेहद खराब है।
   सूचना मिलने के बाद डीएफओ 
संगरूर के नेतृत्व में वन विभाग 
की टीम ने हंडियाया चौक के पास 
हथिनी को अपने कब्जे में लेकर 
उसका तत्काल चिकित्सकीय 
परीक्षण कराया। जांच में पता चला 
कि हथिनी का स्वामित्व लुधियाना 

निवासी जय राम के नाम दर्ज 
है, लेकिन उसे मुख्य वन्यजीव 
प्रतिपालक की अनुमति के बिना 
लुधियाना से बरनाला लाया गया 
था, जो वन्यजीव संरक्षण कानून 

का उल्लंघन है। 29 जुलाई को 
हाथियों के विशेषज्ञों और वरिष्ठ पशु 
चिकित्सा अधिकारियों की टीम ने 
हथिनी की जांच के बाद उसे तत्काल 
विशेष उपचार और लगातार निगरानी 
की आवश्यकता बताई। इसके बाद 
मुख्य वन्यजीव प्रतिपालक बसंत 
राज कुमार ने हथिनी को छत्तबीड़ 
चिड़ियाघर भेजने के आदेश जारी 
किए। साथ ही स्वामित्व प्रमाणपत्र 
रद्द करने की प्रक्रिया शुरू करते हुए 
संबंधित व्यक्तियों के खिलाफ सख्त 
कार्रवाई के निर्देश भी दिए।
   पुलिस ने जय राम, कबीरदास, 
बाली और सिरताज अली के 
खिलाफ भारतीय न्याय संहिता की 
धारा 325 तथा पशुओं के प्रति 
क्रूरता निवारण अधिनियम की धारा 
11 के तहत एफआईआर दर्ज की है। 
वन विभाग के अनुसार बचाई गई 
हथिनी ‘लक्ष्मी’ इस समय छत्तबीड़ 
चिड़ियाघर में विशेषज्ञों की निगरानी 
में उपचाराधीन है और उसकी सेहत 
में धीरे-धीरे सुधार हो रहा है।

मौली बैदवान में 2.60 करोड़ रुपये के काम मंजूर

सेक्टर-42 में बेदखली की कार्रवाई के दौरान वारदात, पुलिस की मौजूदगी में लाइसेंसी दुनाली से बालकनी से गोली चलाने का आरोप

दोबारा चुनाव करवाने की मांग, जनरल बॉडी की मंजूरी के बिना एकतरफा नियम लागू किए जाने का आरोप

मौली बैदवान के सरपंच भी रह चुके हैं 
पार्षद सतविंदर सिंह मिट्ठू

वार्ड-26 के पार्षद सतविंदर सिंह मिट्ठू इससे 
पहले गांव मौली बैदवान के सरपंच भी रह चुके 
हैं। उनका कहना है कि सरपंच रहते हुए भी 
उन्होंने गांव के लोगों की सेवा की और अब 
गांव के नगर निगम में शामिल होने के बाद 
वह इसे पहले से अधिक विकसित और बेहतर 
बनाने के लिए काम करेंगे।

आरएमसी-13 को हटवाकर खेल मैदान बनाने का लक्ष्य
पार्षद सतविंदर सिंह मिट्ठू ने कहा कि आरएमसी-13 को दूसरी जगह 
स्थानांतरित करवाना उनका प्रमुख लक्ष्य है। यहां कूड़ा जमा होने के कारण 
सेक्टर और गांव के लोग बदबू तथा गंदगी से परेशान रहते हैं। उन्होंने कहा 
कि आरएमसी केंद्र हटने के बाद इस स्थान को बच्चों और युवाओं के लिए 
खेल मैदान के रूप में विकसित किया जाएगा।

ट्राॅली कि टक्कर से हादसाग्रस्त कैंटर। (दाएं) वायरल वीडियो में दिखाई देता ट्राली पर लिखा नाम और व्यक्तियों के चेहरे।� - समर न्यूज

चंडीगढ़ में मकान के कब्जे को लेकर 
विवाद, वकील ने महिला को गोली मारी

शगुन कश्यप | चंडीगढ़
समर न्यूज 

चंडीगढ़ के सेक्टर-42 में मकान के 
कब्जे को लेकर चल रही कार्रवाई 
के दौरान शनिवार को एक वकील ने 
महिला को गोली मार दी। पुलिस के 
अनुसार, 57 वर्षीय महिला मनविंदर 

कौर को गोली लगी और उसे उपचार 
के लिए अस्पताल ले जाया गया। 
घटना के बाद इलाके में हड़कंप मच 
गया। महिला संपत्ति से जुड़े विवाद 
के सिलसिले में मकान का कब्जा 
लेने पहुंची थी।
  प्रत्यक्षदर्शियों और प्रारंभिक 
जानकारी के अनुसार, मौके पर 

मौजूद उच्च न्यायालय के वकील 
जेपीएस चड्ढा ने अपनी लाइसेंसी 
दुनाली बंदूक से बालकनी से 
फायरिंग की। 
   बताया गया कि घटना के समय 
पुलिस की टीम भी मौके पर मौजूद 
थी। गोली महिला के माथे पर लगी। 
घटना के तुरंत बाद पुलिस ने आरोपी 

एडवोकेट जेपीएस चड्ढा को मौके से 
गिरफ्तार कर लिया। घायल मनजिंदर 
कौर को इलाज के लिए अस्पताल 
में भर्ती कराया गया है। पुलिस 
मामले की आगे की जांच कर रही 
है। मकान के कब्जे को लेकर दोनों 
पक्षों के बीच विवाद चल रहा था। 
इसी विवाद के तहत बेदखली की 

कार्रवाई के दौरान तनाव बढ़ गया। 
पुलिस अब यह पता लगाने में जुटी है 
कि फायरिंग किन परिस्थितियों में हुई 
और गोली चलाने के पीछे आरोपी 
की क्या मंशा थी। घटना से जुड़े 
सीसीटीवी फुटेज और प्रत्यक्षदर्शियों 
के बयान भी जांच का हिस्सा बनाए 
जा सकते हैं।

हथियारों के इस्तेमाल को लेकर भी गंभीर सवाल
पुलिस ने मामले की जांच शुरू कर दी है। महिला की चिकित्सकीय स्थिति 
और आरोपी के खिलाफ की जाने वाली कानूनी कार्रवाई के संबंध में विस्तृत 
जानकारी जांच आगे बढ़ने के बाद सामने आएगी। पुलिस यह भी जांच कर 
रही है कि लाइसेंसी हथियार का इस्तेमाल किन परिस्थितियों में किया गया 
और क्या फायरिंग के संबंध में हथियार संबंधी कानूनों के तहत अतिरिक्त 
कार्रवाई बनती है। घटना ने संपत्ति विवादों के दौरान बढ़ते तनाव और 
हथियारों के इस्तेमाल को लेकर भी गंभीर सवाल खड़े किए हैं। पुलिस का 
कहना है कि जांच में सामने आने वाले तथ्यों के आधार पर आगे की कार्रवाई 
की जाएगी।

वीडियो में ट्रॉली और लोगों की पहचान होने के दावों के बावजूद नामजद कार्रवाई नहीं

तीन दिन के रिमांड पर आरोपी, 8 लैपटॉप, 2 प्रिंटर और 3 एलईडी बरामद



एजेंसी। मोहाली
 

राष्ट्रीय उपभोक्ता विवाद निवारण 
आयोग ने पिंजौर निवासी 43 
वर्षीय ऋषि गुप्ता की मौत से जुड़े 
मामले में मैक्स सुपर स्पेशियलिटी 
अस्पताल, मोहाली और उसके 
सलाहकार डॉ. सुधीर सक्सेना को 
चिकित्सकीय लापरवाही तथा सेवा 
में कमी का दोषी ठहराने वाले पंजाब 
राज्य आयोग के आदेश को बरकरार 
रखा है। 
  ऋषि गुप्ता की वर्ष 2013 में 
पेसमेकर लगाने के चार दिन बाद 
मौत हो गई थी। इलाज के लिए 
करीब साढ़े पांच लाख रुपये का 
पैकेज तय किया गया था। राष्ट्रीय 
आयोग ने अस्पताल की अपील 
खारिज करते हुए कहा कि राज्य 
आयोग का आदेश उपलब्ध साक्ष्यों 

और कानून की सही व्याख्या पर 
आधारित है तथा उसमें हस्तक्षेप 
करने का कोई आधार नहीं है। 
शिकायतकर्ता पूजा गुप्ता के अनुसार, 
उनके पति ऋषि गुप्ता को लंबे समय 
से सीने में दर्द की शिकायत के 
बाद 17 सितंबर 2013 को मैक्स 
अस्पताल की गहन चिकित्सा इकाई 
में भर्ती कराया गया था। वह पहले से 
गंभीर हृदय रोग से पीड़ित थे और 
27 वर्ष की उम्र में उनकी बाइपास 
शल्य चिकित्सा हो चुकी थी। 
   डॉ. सुधीर सक्सेना ने उन्हें 
पेसमेकर लगाने की सलाह दी थी। 
शिकायत में आरोप लगाया गया 
कि तीन लाख रुपये जमा कराने 
के बाद 20 सितंबर को शल्य 
चिकित्सा की गई, लेकिन पूरी किट 
उपलब्ध नहीं होने के कारण प्रक्रिया 
अधूरी छोड़ दी गई। बिल में करीब 

45 हजार रुपये मूल्य का दो कक्ष 
वाला पेसमेकर दर्ज किया गया था। 
इसके बाद 22 सितंबर को दूसरी 
शल्य चिकित्सा कर करीब 4.47 
लाख रुपये मूल्य का वास्तविक 
बाइवेंट्रिकुलर पेसमेकर लगाया गया। 
   शिकायतकर्ता का आरोप 
था कि पहले गलत पेसमेकर 
लगाने के कारण उसे बदलना 
पड़ा। मरीज को दर्द के बावजूद 
24 सितंबर को जल्दबाजी में 
अस्पताल से छुट्टी दे दी गई। 27 
सितंबर को गंभीर हृदयाघात के 
बाद उन्हें दोबारा अस्पताल लाया 
गया, जहां उनकी मौत हो गई। 
पूजा गुप्ता ने चिकित्सकीय 
लापरवाही, धोखाधड़ी और अनुचित 
व्यापार व्यवहार का आरोप लगाते 
हुए करीब 84.73 लाख रुपये के 
मुआवजे की मांग की थी।

मैक्स अस्पताल व डॉक्टर दोषी, आदेश बरकरार

मोहसिन नकवी ने जेन-जी को बताया बदलाव की ताकत, कहा- एकजुट होने पर व्यवस्था को बदल सकते हैं युवा, टिप्पणी पर छिड़ी बहस

पार्षद अमरजीत के नेतृत्व में प्रतिनिधिमंडल ने विधायक कुलवंत सिंह से की मुलाकात

एजेंसी। वाशिंगटन
 

अमेरिका में मरीन कॉर्प्स का एफ-
35बी लड़ाकू विमान प्रशिक्षण 
उड़ान के दौरान दुर्घटनाग्रस्त हो 
गया। हादसा कैलिफोर्निया में हुआ। 
विमान में सवार पायलट समय 
रहते बाहर निकलने में सफल रहा 
और उसे सुरक्षित बताया गया है।  
दुर्घटना के बाद विमान के मलबे 
वाले क्षेत्र को सुरक्षित कर जांच शुरू 
कर दी गई है।
   दुर्घटना के कारणों का तत्काल 
पता नहीं चल सका है। तकनीकी 
खराबी, उड़ान के दौरान आई किसी 
समस्या या अन्य कारणों की जांच 
की जा रही है। एफ-35बी अमेरिकी 
मरीन कॉर्प्स का उन्नत लड़ाकू विमान 
है, जो कम दूरी से उड़ान भरने और 
सीमित जगह पर उतरने की क्षमता 
के लिए जाना जाता है। हादसे में 
पायलट के सुरक्षित बच निकलने से 
बड़ी जनहानि टल गई। 

अमेरिका में एफ-35बी 
लड़ाकू विमान दुर्घटनाग्रस्त, 
पायलट सुरक्षित निकला

{कीव समेत कई शहरों को 
बनाया निशाना; आवासीय 
इमारतों और बुनियादी ढांचे को 
नुकसान, बचाव अभियान जारी

एजेंसी। कीव

रूस ने यूक्रेन पर बड़े पैमाने पर 
हवाई हमला करते हुए बैलिस्टिक 
और क्रूज मिसाइलों के साथ सैकड़ों 
ड्रोन दागे। हमले में कीव समेत कई 
क्षेत्रों को निशाना बनाया गया। यूक्रेनी 
अधिकारियों के अनुसार, हमले में 
कई लोगों की मौत हुई और दर्जनों 
लोग घायल हुए हैं। सबसे ज्यादा 
नुकसान कीव, द्नीप्रोपेत्रोव्स्क और 
ल्वीव क्षेत्रों में सामने आया है।
    यूक्रेनी वायुसेना के अनुसार, रूस 
ने विभिन्न दिशाओं से बड़ी संख्या में 
हवाई हथियारों का इस्तेमाल किया। 
हमले के दौरान बैलिस्टिक मिसाइलों 
के साथ ड्रोन भी भेजे गए। कीव और 

आसपास के इलाकों में कई इमारतों 
में आग लग गई। आपातकालीन 
दल मलबे में फंसे लोगों की तलाश 
और राहत कार्य में जुटे रहे। हमले 
के कारण कई स्थानों पर नागरिक 
बुनियादी ढांचे को भी नुकसान 
पहुंचा है।
   द्नीप्रोपेत्रोव्स्क क्षेत्र में एक 
औद्योगिक प्रतिष्ठान समेत कई 
स्थानों पर हमले की सूचना मिली। 
ल्वीव में भी मिसाइल और ड्रोन 
हमलों से इमारतें क्षतिग्रस्त हुईं और 
कई लोग घायल हुए। अधिकारियों ने 
नागरिकों से हवाई हमले की चेतावनी 
के दौरान सुरक्षित स्थानों पर रहने 
की अपील की है। रूस की ओर से 
इन हमलों पर तत्काल कोई विस्तृत 
प्रतिक्रिया सामने नहीं आई है।
   हवाई रक्षा पर सवाल: लगातार 
हो रहे रूसी मिसाइल हमलों के बीच 
यूक्रेन की हवाई रक्षा क्षमता को 

लेकर चिंता बढ़ रही है। विशेष रूप 
से बैलिस्टिक मिसाइलों को रोकना 
यूक्रेन के लिए बड़ी चुनौती बना 
हुआ है। हालिया हमलों में अमेरिकी 
निर्मित पैट्रियट मिसाइलों की कमी 
का मुद्दा भी सामने आया है। यूक्रेन 
लगातार अपने पश्चिमी सहयोगियों 
से अतिरिक्त वायु रक्षा प्रणालियां 
और इंटरसेप्टर मिसाइल उपलब्ध 
कराने की मांग कर रहा है।
  युद्ध में बढ़ता हवाई दबाव: 
रूस और यूक्रेन के बीच जारी संघर्ष 
में हाल के दिनों में हवाई हमले 
और तेज हुए हैं। रूस की ओर से 
मिसाइलों और ड्रोन के बड़े संयुक्त 
हमले किए जा रहे हैं, जबकि यूक्रेन 
भी रूस के सैन्य और ऊर्जा ठिकानों 
को ड्रोन से निशाना बना रहा है। दोनों 
देशों के बीच बढ़ते हमलों से शांति 
वार्ता की संभावनाओं पर भी दबाव 
बढ़ रहा है।

रूस ने यूक्रेन पर फिर बरसाए बैलिस्टिक 
मिसाइल और ड्रोन, कई लोगों की मौत

मुकुल शर्मा | समर न्यूज 
पंचकूला

 
सेक्टर-3 स्थित शनि मंदिर, घग्गर 
ब्रिज के समीप और गोल्फ क्लब के 
पीछे श्री भैरो बाबा के आशीर्वाद से 
विशाल भंडारे का आयोजन श्रद्धा, 
भक्ति और सेवा भाव के साथ किया 
गया। सुबह से ही मंदिर परिसर में 
श्रद्धालुओं का तांता लगा रहा। लोगों 
ने बाबा के दर्शन कर पूजा-अर्चना की 
और भंडारे का प्रसाद ग्रहण किया।
   कार्यक्रम में हरियाणा के मुख्यमंत्री 
के राजनीतिक सचिव तरुण भंडारी 
मुख्य अतिथि तथा पंचकूला के 
महापौर श्याम लाल बंसल विशिष्ट 
अतिथि के रूप में उपस्थित रहे। 
दोनों अतिथियों ने बाबा के चरणों 
में मत्था टेककर देश और प्रदेश की 
सुख-समृद्धि, शांति और खुशहाली 
की कामना की। इसके बाद उन्होंने 

श्रद्धालुओं को प्रसाद वितरित किया। 
तरुण भंडारी ने कहा कि पंचकूला 
धार्मिक और सामाजिक गतिविधियों 
के कारण धर्मनगरी के रूप में 
पहचान बना रहा है। उन्होंने कहा 
कि लंगर, भंडारे, सत्संग और 
सेवा कार्य समाज में प्रेम, सद्भाव 
और भाईचारे को मजबूत करते हैं। 
महापौर श्याम लाल बंसल ने 
कहा कि निस्वार्थ सेवा ही सच्ची 

ईश्वर भक्ति है। ऐसे आयोजन 
सामाजिक समरसता और सहयोग 
की भावना को बढ़ावा देते हैं। 
इस अवसर पर मुकेश सिंगला, नरेश 
सांवरा, दीपक बंसल, नीरज चौधरी, 
ईशान निजाम और सुदर्शन सिंगला 
सहित अन्य गणमान्य लोग मौजूद 
रहे। आयोजन समिति ने अतिथियों, 
स्वयंसेवकों और श्रद्धालुओं का 
आभार व्यक्त किया।

श्री भैरो बाबा के विशाल भंडारे में उमड़ा श्रद्धा का सैलाब, हजारों 
श्रद्धालुओं ने ग्रहण किया प्रसाद, भजन-कीर्तन में लिया भाग

शगुन कश्यप।  चंडीगढ़
समर न्यूज

 
स्वतंत्रता दिवस समारोह और 
मौजूदा सुरक्षा परिस्थितियों को देखते 
हुए चंडीगढ़ पुलिस की ऑपरेशंस 
सेल ने औद्योगिक क्षेत्र फेज-
1 स्थित हयात होटल में व्यापक 
मॉक ड्रिल आयोजित की। अभ्यास 
का उद्देश्य पुलिस और चंडीगढ़ 
प्रशासन की विभिन्न आपातकालीन  
एजेंसियों की तैयारियों, प्रतिक्रिया 
क्षमता और आपसी समन्वय का 
आकलन करना था।
   मॉक ड्रिल पुलिस अधीक्षक 
ऑपरेशंस गीतांजलि खंडेलवाल 
के निर्देशन और पुलिस उपाधीक्षक 
ऑपरेशंस रणजोध सिंह की देखरेख 
में की गई। अभ्यास की शुरुआत 
होटल परिसर में संदिग्ध विस्फोटक 
उपकरण होने की काल्पनिक 

सूचना से हुई। सूचना मिलते ही 
ऑपरेशंस सेल के कमांडो ने होटल 
की घेराबंदी कर परिसर को खाली 
कराया। इसके साथ ही एचआईटी 
टीम, बम निरोधक दस्ता और डॉग 
स्क्वॉड ने संयुक्त तलाशी अभियान  
शुरू किया। 
  तलाशी के दौरान आरबीआर भवन 
के पास खुले क्षेत्र में रखा गया नकली 
आईईडी बरामद किया गया। इसके 
बाद आसपास के पूरे क्षेत्र की दोबारा 
जांच की गई। अभ्यास में क्यूआरटी, 
पीसीआर, डायल-112, अग्निशमन 

विभाग, नागरिक सुरक्षा, मोबाइल 
फोरेंसिक टीम, जिला अपराध शाखा, 
अपराध शाखा, औद्योगिक क्षेत्र 
थाना तथा एम्बुलेंस सेवाओं सहित 
कई एजेंसियों ने भाग लिया। बरामद 
नकली आईईडी को निर्धारित मानक 
प्रक्रिया के अनुसार रेत से भरे विशेष 
वाहन में पुलिस लाइन सेक्टर-26 
के खुले मैदान में ले जाकर सुरक्षित 
निस्तारण किया गया। अंतिम तलाशी 
के बाद मॉक ड्रिल सफलतापूर्वक 
संपन्न हुई। ऐसे अभ्यास नियमित रूप 
से आयोजित किए जा रहे हैं।

स्वतंत्रता दिवस से पहले हयात होटल 
में चंडीगढ़ पुलिस ने की मॉक ड्रिल

{10 पर्वतारोहियों से टूटा संपर्क, 
चार शव मिले; खराब मौसम के 
बीच बचाव अभियान जारी

एजेंसी। इस्लामाबाद
 

पाकिस्तान की 8,047 मीटर ऊंची 
ब्रॉड पीक पर भीषण हिमस्खलन 
के बाद नेपाल के मशहूर पर्वतारोही 
निर्मल ‘निम्सदाई’ पुर्जा समेत 10 
पर्वतारोहियों के लापता होने की 
सूचना है। बचाव दल ने चार शव 
बरामद कर लिए हैं, जबकि पुर्जा 
समेत छह पर्वतारोहियों की तलाश 
जारी है। हिमस्खलन के बाद पर्वत 
पर मौसम खराब होने से राहत और 
बचाव अभियान में मुश्किलें आ 

रही हैं। पुर्जा को दुनिया के सबसे 
अनुभवी पर्वतारोहियों में गिना जाता 
है और वह आठ हजार मीटर से 
अधिक ऊंची चोटियों पर कई रिकॉर्ड 
बना चुके हैं।
   पाकिस्तानी सेना और स्थानीय 
बचाव दल हेलीकॉप्टर तथा जमीनी 
टीमों की मदद से लापता पर्वतारोहियों 
की तलाश कर रहे हैं। खराब मौसम 
और बर्फबारी के कारण अभियान 
को बीच-बीच में रोकना पड़ रहा 
है। अधिकारियों का कहना है कि 
मौसम में सुधार होते ही तलाशी  
अभियान तेज किया जाएगा। चार 
बरामद शवों में से कुछ की पहचान 
की प्रक्रिया जारी है।

ब्रॉड पीक पर हिमस्खलन, मशहूर 
पर्वतारोही निर्मल पुर्जा लापता

एजेंसी। रोम
 

इटली और एसी मिलान के महान 
फुटबॉलर फ्रांको बारेसी का 66 वर्ष 
की उम्र में निधन हो गया। उनके 
निधन से विश्व फुटबॉल में शोक 
की लहर है। बारेसी को इतिहास के 
सर्वश्रेष्ठ डिफेंडरों में गिना जाता था। 
उन्होंने अपने पूरे 20 साल के पेशेवर 
करियर में केवल एसी मिलान का 
प्रतिनिधित्व किया और 15 साल 
तक क्लब की कप्तानी की।
   बारेसी 1982 में विश्व कप 
जीतने वाली इटली टीम का हिस्सा 
थे। 1990 विश्व कप में इटली ने 
तीसरा स्थान हासिल किया और 
1994 में बारेसी की कप्तानी में टीम 
फाइनल तक पहुंची, जहां ब्राजील 
से पेनल्टी शूटआउट में हार मिली। 
इस तरह वह विश्व कप में स्वर्ण, 
कांस्य और रजत पदक जीतने वाले 

चुनिंदा खिलाड़ियों में शामिल रहे। 
बारेसी ने एसी मिलान के लिए 700 
से अधिक मुकाबले खेले और क्लब 
को छह सीरी ए तथा तीन यूरोपीय 
कप खिताब दिलाने में अहम भूमिका 
निभाई। क्लब ने उनके सम्मान में 
छह नंबर की जर्सी को हमेशा के 
लिए रिटायर कर दिया था। उनके 
निधन पर एसी मिलान ने उन्हें क्लब 
के इतिहास का अमिट हिस्सा बताते 
हुए श्रद्धांजलि दी।

इटली के दिग्गज फुटबॉलर 
फ्रांको बारेसी का निधन

सागर पाहवा | मोहाली
एजेंसी

 
मुख्यमंत्री तीर्थ यात्रा योजना के 
तहत मोहाली विधानसभा क्षेत्र से 
श्री अमृतसर साहिब के लिए तीन 
बसों को विधायक कुलवंत सिंह ने 
हरी झंडी दिखाकर रवाना किया। 
इन बसों में गांव शामपुर, नोगियारी 
और चाऊ माजरा की संगतों से जुड़े 
श्रद्धालु शामिल थे। 
   विधायक कुलवंत सिंह ने कहा कि 
योजना को लेकर लोगों, विशेषकर 
वरिष्ठ नागरिकों में लगातार उत्साह 
बढ़ रहा है। श्रद्धालुओं की मांग 
को देखते हुए पहले एक, फिर दो 
और अब प्रतिदिन तीन बसें मोहाली 
विधानसभा क्षेत्र से रवाना की जा 
रही हैं। उन्होंने कहा कि कई वरिष्ठ 
नागरिकों के लिए अकेले तीर्थ यात्रा 

करना संभव नहीं होता, लेकिन जब 
गांव, वार्ड या मोहल्ले के लोग संगत 
के रूप में एक साथ यात्रा करते 
हैं। एक-दो दिनों में श्री सालासर, 
हरिद्वार और ऋषिकेश के लिए भी 
अतिरिक्त बसें रवाना की जाएंगी। 
हलका कोऑर्डिनेटर एवं स्टेट 
अवॉर्डी फूलराज सिंह ने बताया कि 
पंजीकरण के लिए वरिष्ठ नागरिकों 
में भारी उत्साह है। इस अवसर पर 
कुलदीप सिंह समाना, आरपी शर्मा, 
डॉ. कुलदीप सिंह, अमरजीत सिंह 
सिद्धू और अन्य गणमान्य लोग 
उपस्थित रहे।

मुख्यमंत्री तीर्थ यात्रा योजना: 
अमृतसर के लिए 3 बसें रवाना

सुरिंदर सिंह अंकुश / गुरशरण सिंह  
समर न्यूज | मोहाली

 
फेज-11 स्थित बंद पड़े सुविधा 
केंद्र को दोबारा शुरू करने की मांग 
को लेकर पार्षद अमरजीत सिंह के 
नेतृत्व में स्थानीय निवासियों के एक 
प्रतिनिधिमंडल ने विधायक कुलवंत 
सिंह से मुलाकात की। प्रतिनिधिमंडल 
ने कहा कि सुविधा केंद्र बंद होने के 
कारण लोगों को सरकारी सेवाओं से 
संबंधित कार्य करवाने के लिए दूर 
जाना पड़ रहा है।
   प्रतिनिधिमंडल के सदस्यों ने 
बताया कि कुछ वर्ष पहले फेज-11 
की सिविल डिस्पेंसरी के पास यह 
सुविधा केंद्र स्थापित किया गया था। 
इससे फेज-10, फेज-11, सेक्टर-
66, सेक्टर-48-सी और आसपास 
के क्षेत्रों के हजारों निवासियों को 
लाभ मिलता था। लोग अपने घरों के 

नजदीक ही विभिन्न सरकारी विभागों 
से जुड़े जरूरी काम करवा लेते थे। 
उन्होंने बताया कि केंद्र में करीब 28 
सरकारी विभागों से संबंधित 300 
से अधिक सेवाएं उपलब्ध थीं। इनमें 
निवास प्रमाण पत्र, जाति प्रमाण पत्र, 
पेंशन से जुड़े दस्तावेज, पासपोर्ट 
सेवाएं, आधार कार्ड सेवाएं, शपथ 
पत्र और अन्य नागरिक सुविधाएं 
शामिल थीं।
   प्रतिनिधिमंडल ने कहा कि 
वर्तमान में पूरे शहर में केवल तीन 
सुविधा केंद्र संचालित हो रहे हैं। 
इससे इन केंद्रों पर भीड़ बढ़ रही है 
और लोगों को लंबी दूरी तय करने 

के साथ समय और धन दोनों खर्च 
करने पड़ रहे हैं। विधायक कुलवंत 
सिंह ने प्रतिनिधिमंडल की मांग को 
गंभीरता से सुना और भरोसा दिलाया 
कि जनता की सुविधा को देखते हुए 
फेज-11 के सुविधा केंद्र को दोबारा 
शुरू करवाने के लिए आवश्यक 
कदम उठाए जाएंगे।
  प्रतिनिधिमंडल में चरणजीत सिंह, 
आरपीएस सैनी, सुरेश भनोट, 
हाकम सिंह, उमराव सिंह, सुरिंदर 
सिंह, करम सिंह, दिनेश कुमार, 
हरदेव सिंह, गुलजार सिंह, अरविंदर 
पाल सिंह और नरेंद्र पाल सिंह आदि 
गण्यमान्य शामिल थे।

फेज-11 का सुविधा केंद्र दोबारा खोलने की मांग

ईरान पर फिर हमले की आशंका, अमेरिका-
इजराइल के निशाने पर आए ऊर्जा प्रतिष्ठान

पाक के गृह मंत्री बोले- कॉकरोच सब पलट सकते हैं 

एजेंसी। वाशिंगटन

अमेरिका और इजराइल के बीच 
ईरान को लेकर तनाव एक बार 
फिर बढ़ता दिख रहा है। अमेरिकी 
राष्ट्रपति डोनाल्ड ट्रंप के ईरान पर 
भरोसा खत्म होने के संकेतों के बीच 
इस बात की अटकलें तेज हैं कि 
आने वाले दिनों में ईरान के खिलाफ 
सैन्य कार्रवाई फिर शुरू हो सकती 
है। संभावित हमलों में ईरान के 
बिजली संयंत्रों और तेल रिफाइनरियों 
जैसे ऊर्जा प्रतिष्ठानों को निशाना 
बनाए जाने की चर्चा है। 
   हालांकि, अमेरिकी प्रशासन या 
इजराइल की ओर से इस सप्ताह 
हमले की कोई औपचारिक घोषणा 
नहीं की गई है। ट्रंप की ओर से 
ईरान को लेकर सख्त बयान ऐसे 
समय आए हैं, जब दोनों पक्षों के 
बीच तनाव कम करने और क्षेत्रीय 
संकट को नियंत्रित करने की कोशिशें 
भी चल रही हैं। अमेरिकी रुख में 

किसी भी बदलाव से पश्चिम एशिया 
में संघर्ष फिर भड़क सकता है। 
ऊर्जा प्रतिष्ठानों पर हमला होने की 
स्थिति में कच्चे तेल की आपूर्ति और 
वैश्विक बाजारों पर भी असर पड़ने 
की आशंका है।
  ट्रंप ने ईरान के साथ किसी भी 
संभावित समझौते को लेकर संदेह 
जताते हुए कहा है कि तेहरान पर 
उनका भरोसा लगातार कम हो रहा 
है। अमेरिका का आरोप है कि ईरान 
अपने परमाणु कार्यक्रम और क्षेत्रीय 
गतिविधियों को लेकर स्पष्ट रुख 
नहीं अपना रहा। दूसरी ओर, ईरान 
लगातार अमेरिकी और इजराइली 
दबाव का विरोध करता रहा है।
  संभावित सैन्य विकल्पों को 
लेकर सबसे बड़ी चिंता यह है कि 
यदि ऊर्जा प्रतिष्ठानों को निशाना 
बनाया गया तो ईरान की प्रतिक्रिया 
क्षेत्रीय स्तर पर हो सकती है। इससे 
खाड़ी देशों में मौजूद अमेरिकी सैन्य 
ठिकानों और ऊर्जा ढांचे पर भी 

खतरा बढ़ सकता है।
{सात राज्यों में साइबर हमला
इसी बीच अमेरिका में जल और 
अपशिष्ट जल प्रणालियों पर साइबर 
हमलों की एक नई लहर ने सुरक्षा 
एजेंसियों की चिंता बढ़ा दी है। रिपोर्टों 
के अनुसार कम से कम सात राज्यों 
में जल तंत्रों को निशाना बनाया 
गया है। कुछ मामलों में हमलावरों 
ने पासवर्ड, नेटवर्क सेटिंग और 
औद्योगिक नियंत्रण प्रणालियों में 

बदलाव करने की कोशिश की। 
कई संस्थानों को संचालन के लिए 
मैनुअल व्यवस्था पर निर्भर होना 
पड़ा। अमेरिकी अधिकारियों ने पहले 
ईरान से जुड़े साइबर समूहों द्वारा जल 
और अन्य महत्वपूर्ण बुनियादी ढांचे 
को निशाना बनाए जाने की चेतावनी 
दी थी। हालांकि, हालिया हमलों के 
सभी मामलों के पीछे ईरान का हाथ 
होने की आधिकारिक पुष्टि अभी नहीं 
हुई है। जांच एजेंसियां हमलों के स्रोत 

और नेटवर्क की पड़ताल कर रही हैं। 
अमेरिकी अधिकारियों के मुताबिक 
पेयजल की सुरक्षा से समझौता होने 
का कोई व्यापक प्रमाण सामने नहीं 
आया है।
  {मिसाइल रक्षा पर बढ़ता 
दबाव: अमेरिका और इजराइल के 
लिए एक और बड़ी चुनौती मिसाइल 
रक्षा प्रणालियों पर बढ़ता दबाव 
है। लंबे समय तक चले संघर्ष में 
बड़ी संख्या में इंटरसेप्टर मिसाइलों 
के इस्तेमाल से भंडार पर दबाव 
पड़ने की आशंका जताई जा रही 
है। हालांकि, अमेरिकी सरकार ने 
यह नहीं कहा है कि उसका मिसाइल 
रक्षा भंडार खत्म हो गया है। इसलिए 
फिलहाल इसे रणनीतिक चिंता के 
रूप में देखा जा रहा है, न कि पुष्ट 
संकट के रूप में।
  {ऊर्जा ठिकानों पर हमले का 
खतरा: यदि अमेरिका और इजराइल 
ईरान के ऊर्जा ढांचे को निशाना बनाते 
हैं तो संघर्ष का असर सैन्य क्षेत्र से 

आगे बढ़कर वैश्विक अर्थव्यवस्था 
तक पहुंच सकता है। तेल उत्पादन, 
रिफाइनिंग और बिजली आपूर्ति 
प्रभावित होने पर कच्चे तेल की 
कीमतों में तेजी आ सकती है। इससे 
भारत समेत तेल आयात पर निर्भर 
देशों में महंगाई का दबाव बढ़ने की 
आशंका रहेगी।
  साइबर मोर्चा भी सक्रिय: ईरान 
और अमेरिका के बीच टकराव 
अब केवल मिसाइल और ड्रोन तक 
सीमित नहीं रह गया है। जल, ऊर्जा 
और औद्योगिक नियंत्रण प्रणालियों 
पर साइबर हमले संघर्ष का नया मोर्चा 
बनते जा रहे हैं। अमेरिकी एजेंसियां 
जल संस्थानों को इंटरनेट से जुड़े 
संवेदनशील नियंत्रण उपकरणों की 
सुरक्षा मजबूत करने और साइबर 
हमलों के लिए तैयार रहने की सलाह 
दे रही हैं। ऐसे में आने वाले दिनों में 
सैन्य कार्रवाई के साथ साइबर हमलों 
का खतरा भी अमेरिका के लिए बड़ी 
चुनौती बन सकता है।

एजेंसी। इस्लामाबाद

पाकिस्तान के गृह मंत्री मोहसिन 
नकवी की युवाओं को लेकर की 
गई एक टिप्पणी सोशल मीडिया पर 
चर्चा का विषय बन गई है। नकवी 
ने देश में शासन व्यवस्था की स्थिति 
पर चिंता जताते हुए कहा कि यदि 
युवाओं को लगातार नजरअंदाज 
किया गया और वे एकजुट हो गए 
तो वे मौजूदा व्यवस्था को पूरी तरह 
बदल सकते हैं। 
   इसी दौरान उन्होंने युवाओं के 
लिए ‘कॉकरोच’ शब्द का इस्तेमाल 
किया, जिस पर सोशल मीडिया पर 
तीखी प्रतिक्रियाएं सामने आईं। नकवी 
ने पाकिस्तान में शासन व्यवस्था 
और राजनीतिक ढांचे में सुधार की 
जरूरत पर जोर देते हुए कहा कि देश 
को मौजूदा अस्थिरता और आर्थिक 
संकट से बाहर निकालने के लिए 
व्यापक राजनीतिक सहमति जरूरी 
है। उन्होंने नई प्रशासनिक इकाइयों 

या प्रांतों के गठन जैसे विकल्पों पर 
भी विचार की बात कही। उनका 
कहना था कि आज का युवा रोजगार 
और अवसर चाहता है, उसे केवल 
सहायता या दान की जरूरत नहीं है।
  {बयान का अलग-अलग 
अर्थ: नकवी की टिप्पणी के बाद 
सोशल मीडिया पर कुछ लोगों ने इसे 
युवाओं का अपमान बताया, जबकि 
अन्य ने इसे इस अर्थ में लिया कि 
सत्ता और व्यवस्था जिन युवाओं को 

कमजोर या महत्वहीन समझती है, 
वही एकजुट होकर बड़ा बदलाव 
ला सकते हैं। खासकर जेन-जी 
के संदर्भ में उनकी टिप्पणी को 
पाकिस्तान की बेरोजगारी, आर्थिक 
संकट और राजनीतिक असंतोष से 
जोड़कर देखा जा रहा है।
  {युवाओं की ताकत पर जोर: 
नकवी की टिप्पणी ऐसे समय आई 
है जब पाकिस्तान में युवा आबादी 
रोजगार, शिक्षा और बेहतर अवसरों 

की कमी जैसे मुद्दों से जूझ रही है। 
उनके बयान ने इस बात को लेकर 
बहस छेड़ दी है कि क्या सरकारें 
युवाओं की बढ़ती आकांक्षाओं को 
पर्याप्त महत्व दे रही हैं। सोशल 
मीडिया पर ‘कॉकरोच’ शब्द को 
लेकर बहस के साथ-साथ नकवी के 
उस संदेश पर भी चर्चा हो रही है कि 
संगठित युवा किसी भी राजनीतिक 
व्यवस्था को चुनौती देने की क्षमता 
रखते हैं।

राष्ट्रीय उपभोक्ता आयोग ने पिंजौर निवासी की मौत मामले में सुनाया फैसलासंन्यास

ट्रंप बोले- ईरान पर भरोसा लगातार कम हो रहा; सात अमेरिकी राज्यों के जल तंत्र साइबर हमले की चपेट में, मिसाइल रक्षा भंडार पर भी सवाल



^इस संबंध में एसीपी ट्रैफिक जतिन बांसल ने बताया कि स्कूलों को पहले ही निर्देश जारी किए जा चुके हैं कि स्कूल लगने और 
छुट्टी के समय प्रत्येक गेट पर स्कूल का स्वयंसेवक (वॉलंटियर) तैनात होना चाहिए, ताकि यातायात व्यवस्था बनाए रखने में 
सहयोग मिल सके। उन्होंने कहा कि ट्रैफिक पुलिस समय-समय पर अंडरएज वाहन चालकों के खिलाफ विशेष अभियान चलाकर 
चालान भी करती है। प्रशासन का उद्देश्य विद्यार्थियों की सुरक्षा सुनिश्चित करना और सड़क दुर्घटनाओं पर अंकुश लगाना है।

अशवनी पाहवा | लुधियाना   
समर न्यूज 

महानगर में ट्रैफिक व्यवस्था को लेकर 
प्रशासन भले ही बड़े-बड़े दावे कर 
रहा हो और शहर के विभिन्न क्षेत्रों में 
नियमित रूप से नाके लगाकर यातायात 
व्यवस्था सुचारु रखने की बात कही 
जा रही हो, लेकिन जमीनी हकीकत 
कुछ और ही तस्वीर बयां कर रही है। 
इसका ताजा उदाहरण शास्त्री नगर 
क्षेत्र में देखने को मिला, जहां स्कूलों 
की छुट्टी के समय सड़क पर वाहनों 
की लंबी कतारें लग गईं और कुछ देर 
के लिए यातायात पूरी तरह प्रभावित 
हो गया। इस दौरान स्कूली बच्चों, 
अभिभावकों और राहगीरों को भारी 
परेशानी का सामना करना पड़ा।
   समर एक्सप्रेस की ओर से शहर 
की ट्रैफिक व्यवस्था को लेकर लगातार 
जागरूकता अभियान चलाया जा रहा 
है, ताकि संबंधित विभाग का ध्यान 
आम लोगों की रोजमर्रा की समस्याओं 
और स्कूली बच्चों की सुरक्षा की ओर 
आकर्षित किया जा सके। पड़ताल के 
दौरान सामने आया कि छुट्टी के समय 
बड़ी संख्या में छात्र निजी स्कूटर और 
मोटरसाइकिल पर स्कूल से निकलते 
दिखाई दिए। इसके अलावा स्कूल 
बसें, ऑटो, अभिभावकों के वाहन 
और अन्य यातायात साधन एक साथ 
सड़क पर आने से जाम की स्थिति 
बन गई।

स्कूलों की असली परीक्षा: साड्ढी रीस कौन करलू, असीं हां राइसजादें।

यदि हादसा हुआ तो क्या स्कूल और ट्रैफिक 
प्रशासन या फिर अभिभावक होंगे जिम्मेदार?

समर एक्सप्रेस अभियान पहला दिन महानगर के स्कूलों में प्रशासन के दावों की अंडरएज स्कूली स्टूडेंट्स उड़ा रहे धज्जियां

दलजीत विक्की | लुधियाना   
समर न्यूज 

विधानसभा क्षेत्र पूर्वी से विधायक 
दलजीत सिंह ग्रेवाल (भोला) ने 
आज वार्ड नंबर 16 के अंतर्गत 
जगदीशपुरा क्षेत्र में लगभग 31 
लाख रुपये की लागत से बनने 
वाली नई गलियों के निर्माण कार्यों 
का उद्घाटन किया। 
  इस अवसर पर क्षेत्रवासियों को 
संबोधित करते हुए विधायक दलजीत 
सिंह ग्रेवाल ने कहा कि मुख्यमंत्री 
सरदार भगवंत सिंह मान के नेतृत्व 
वाली सरकार ने प्रदेशवासियों से 
किए गए सभी वादों और गारंटियों को 
शत-प्रतिशत पूरा कर राज्य में एक 
नया इतिहास रचा है। उन्होंने कहा कि 
आज पूरे पंजाब के हर गांव और हर 
शहर में विकास कार्य तेज़ी से चल 
रहे हैं। उन्होंने कहा कि इसी क्रम में 
विधानसभा क्षेत्र पूर्वी में भी विकास 
कार्य युद्ध स्तर पर किए जा रहे हैं। 
   क्षेत्र के प्रत्येक वार्ड में आम 
आदमी क्लीनिंग व्यवस्था, स्ट्रीट 
लाइटें, बेहतर पार्क, सीवरेज सिस्टम 
तथा पेयजल की नई पाइपलाइनें 
बिछाई गई हैं। इसके अलावा क्षेत्र 
के लगभग सभी मोहल्लों में नई 
गलियों का निर्माण कराया जा चुका 

है। विधायक ग्रेवाल ने बताया कि 
विकास कार्यों की इसी कड़ी को आगे 
बढ़ाते हुए आज वार्ड नंबर 16 में नई 
गलियों के निर्माण कार्यों की शुरुआत 
की गई है, जिन पर लगभग 31 लाख 
रुपये की लागत आएगी। उन्होंने कहा 
कि इन कार्यों को आने वाले दिनों में 
शीघ्र पूरा कर लिया जाएगा। 
   उन्होंने कहा कि विधानसभा क्षेत्र 
में विकास कार्यों की किसी प्रकार 
की कोई कमी नहीं रहने दी जाएगी 
और आने वाले समय में कई अन्य 
नए विकास परियोजनाओं की भी 
शुरुआत की जाएगी। इस मौके पर 
उपस्थित क्षेत्रवासियों ने विधायक 
ग्रेवाल का धन्यवाद करते हुए 
कहा कि पिछले कई वर्षों से उनके 
इलाके की गलियों का निर्माण नहीं 
हुआ था। उन्होंने समय-समय पर 

विभिन्न सरकारों से कई बार गुहार 
लगाई, लेकिन किसी ने उनकी 
बात नहीं सुनी। उन्होंने बताया कि 
जब उन्होंने क्षेत्रवासियों के साथ 
मिलकर विधायक ग्रेवाल से अनुरोध 
किया तो उन्होंने तुरंत कार्रवाई करते 
हुए निर्माण कार्य शुरू करवा दिए, 
जिससे क्षेत्र के लोगों को बड़ी  
राहत मिली। इसके लिए उन्होंने 
विधायक ग्रेवाल का आभार  
व्यक्त किया। 
   इस अवसर  पर पार्षद अश्विनी 
शर्मा, विपन वैद, पवन कुमार, कृष्ण 
अवतार, रीटा शर्मा, कृष्णा, जय राम 
शर्मा, जगजीत ग्रेवाल, अरुण कुमार, 
विंसू, तरुण कुमार, अंशु शर्मा, 
मनप्रीत, अर्जुन जोशी, प्रमिला सहित 
बड़ी संख्या में क्षेत्रवासी और अन्य 
गणमान्य व्यक्ति उपस्थित रहे।

लक्की मेहता | लुधियाना   
समर न्यूज 

भारत विकास परिषद की शहीद सुखदेव 
शाखा, लुधियाना की ओर से गुरु पूर्णिमा 
के उपलक्ष्य में आयोजित ‘गुरु वंदन-
छात्र अभिनंदन 2026’ समारोह में 
डीसीएम प्रेसिडेंसी स्कूल के 22 वरिष्ठ 
शिक्षकों और 22 मेधावी विद्यार्थियों 
को सम्मानित किया गया। कार्यक्रम का 
शुभारंभ दीप प्रज्ज्वलन एवं वंदे मातरम् 

के गायन के साथ हुआ। समारोह में 
शिक्षकों को उनके समर्पण और शिक्षा 
के क्षेत्र में योगदान के लिए स्मृति चिह्न 
व शॉल भेंट कर सम्मानित किया गया, 
जबकि विद्यार्थियों को शैक्षणिक एवं 

अन्य उल्लेखनीय उपलब्धियों के लिए 
सम्मान प्रदान किया गया। समारोह में 
परिषद के अध्यक्ष अनिल गुप्ता, सचिव 
तरुण अग्रवाल, संरक्षक अश्वनी गोयल 
एवं बृजभूषण बंसल मौजूद रहे।

लक्की मेहता | लुधियाना   
समर न्यूज 

दयानंद मेडिकल कॉलेज एवं 
अस्पताल (डीएमसी एंड एच) में 7 
अगस्त को मेडिकल कॉलेज परिसर 
के मुख्य सभागार में इंस्टीट्यूशनल 
रिसर्च डे का आयोजन किया जाएगा। 
कार्यक्रम का उद्देश्य स्नातक (यूजी) 
एवं स्नातकोत्तर (पीजी) विद्यार्थियों में 
अनुसंधान और वैज्ञानिक नवाचार की 
संस्कृति को बढ़ावा देना है। 
   उद्घाटन समारोह में भारतीय 
आयुर्विज्ञान अनुसंधान परिषद 
(आईसीएमआर) के महानिदेशक 
डॉ. राजीव बहल मुख्य अतिथि के 
रूप में शामिल होंगे। डीएमसी एंड 
एच मैनेजिंग सोसायटी के सचिव 
बिपिन गुप्ता ने कहा कि अनुसंधान 
स्वास्थ्य सेवाओं और चिकित्सा 
शिक्षा की प्रगति का आधार है। उन्होंने 
कहा कि संस्थान विद्यार्थियों और 
शिक्षकों में शोध के प्रति सकारात्मक 
सोच विकसित करने के लिए निरंतर 

प्रयासरत है, ताकि वैज्ञानिक प्रमाणों 
पर आधारित अनुसंधान के माध्यम 
से मरीजों की बेहतर देखभाल और 
समाज के कल्याण में योगदान दिया 
जा सके। डीएमसी एंड एच के 
प्राचार्य डॉ. जी.एस. वांडर ने कहा 
कि इंस्टीट्यूशनल रिसर्च डे युवा 
शोधकर्ताओं को अपने वैज्ञानिक कार्य 
प्रस्तुत करने, विचारों का आदान-
प्रदान करने और वैज्ञानिक एवं 
विश्लेषणात्मक सोच विकसित करने 
का प्रभावी मंच उपलब्ध कराता है। 
   विद्यार्थियों और रेजिडेंट डॉक्टरों 
को शोध गतिविधियों में सक्रिय 
भागीदारी के लिए लगातार प्रोत्साहित 
किया जाता है, क्योंकि अनुसंधान 
चिकित्सा विज्ञान को आगे बढ़ाने 
और उपचार की गुणवत्ता में सुधार 
लाने में महत्वपूर्ण भूमिका निभाता 
है। कार्यक्रम के दौरान एमबीबीएस 
विद्यार्थियों, एमडी/एमएस रेजिडेंट्स 
तथा डीएम/एमसीएच फेलोज़ के 
लिए बेस्ट एब्स्ट्रैक्ट और ई-पोस्टर 
प्रतियोगिता आयोजित की जाएगी।

सहजप्रीत सिंह/दीपक कुमार | 
माछीवाड़ा साहिब | समर न्यूज 

माछीवाड़ा साहिब में सामने आए एक 
चौंकाने वाले मामले ने पूरे समाज 
को सोचने पर मजबूर कर दिया है। 
मामला माछीवाड़ा साहिब में एक 
घर से 15 लाख की चोरी का था। 
जिस पर परिवार ने शक के आधार 
पर एक व्यक्ति के खिलाफ पुलिस में 
शिकायत दर्ज कराई थी। 
   चोरी का यह मामला अखबारों में 
सुर्खियां बनने के बाद पुलिस हरकत 
में आई और मामले की डिटेल में 
जांच के बाद चौंकाने वाला खुलासा 
हुआ। समराला के डीएसपी प्रितपाल 
सिंह ने बताया कि इस चोरी के मामले 
में परिवार का सबसे छोटा बेटा योगेश 
जैन, जो 8वीं क्लास का स्टूडेंट है, 
इस घटना का मास्टरमाइंड निकला। 
8वीं क्लास में पढ़ने वाले 13 साल 
के लड़के द्वारा अपने ही घर से करीब 

15 लाख रुपये के कैश और सोने के 
गहने चोरी करने का मामला सामने 
आया है। इस घटना ने बच्चों में महंगे 
शौक और दिखावे की बढ़ती आदत 
पर गंभीर सवाल खड़े कर दिए हैं।
   जांच में पता चला कि नाबालिग 
किसी क्रिमिनल गैंग से जुड़ा नहीं 
था। महंगे मोबाइल फोन, वीडियो 
गेम और लग्जरी लाइफस्टाइल की 
चाहत ने उसे अपने ही घर में चोरी 
करने के लिए मोटिवेट किया। पुलिस 
के मुताबिक, चोरी के पैसों से उसने 
अपने पिता से लिए गए पैसों में करीब 
1.5 लाख रुपये जोड़कर करीब 2.50 
रुपये की बुलेट मोटरसाइकिल, दो-
तीन महंगे मोबाइल फोन और एक 
वीडियो गेम भी खरीदी।
   परिवार को गुमराह करने के लिए 
उसने झूठ बोला कि विदेश में रहने 
वाले एक अमीर दोस्त ने उसे ये 
सब चीजें गिफ्ट में दी हैं। चोरी का 
राज छिपाने के लिए उसने पुलिस 

को यह भी बताया कि दो  लोगों ने 
उसे नशीला पदार्थ सुंघाकर बेहोश 
कर दिया और घर से कैश और गहने 
लेकर भाग गए। लेकिन सीसीटीवी 
फुटेज और पुलिस की पूरी जांच में 
सच सामने आ गया और नाबालिग ने 
अपना जुर्म कबूल कर लिया। पुलिस 
ने पिता अभय जैन और बेटे योगेश 
जैन के खिलाफ केस दर्ज कर लिया 
है। लेकिन आरोपी पुलिस की गिरफ्त 
से बाहर बताए जा रहे हैं।
  {शहर के कुछ लोग मामले 
को दबाने की कोशिश कर रहे 
थे: सूत्रों के मुताबिक, मामले का 
खुलासा होने के बाद शहर के कुछ 
रसूखदार लोगों ने भी मामले को 
दबाने की कोशिश की। लेकिन, 
पुलिस ने जांच पर असर नहीं पड़ने 
दिया और कानूनी कार्रवाई को 
तरजीह दी। सूत्रों के मुताबिक, पुलिस 
का मानना था कि ऐसे मामलों को 
छिपाने के बजाय समाज के सामने 

लाना जरूरी है ताकि बच्चों और 
माता-पिता में कानून के प्रति सम्मान 
और अपराध के नतीजों के बारे में 
जागरूकता पैदा हो।
  {क्या आरोपियों का पुलिस की 
गिरफ्त से बाहर होना सवालिया 
निशान है: हालांकि पुलिस ने केस 
दर्ज कर लिया है, लेकिन आरोपियों 
का पुलिस की गिरफ्त से बाहर होना 
पुलिस की कार्रवाई पर सवालिया 
निशान लगा रहा है, क्योंकि चोरी के 
मामले को लेकर पूरा परिवार दिन भर 
पुलिस स्टेशन पर मौजूद था, लेकिन 
केस दर्ज होने के बाद भी उन्हें 
गिरफ्तार न करना पुलिस की कार्रवाई 
पर सवालिया निशान लगा रहा है।
  {कहां बेचा गया सोना: पुलिस 
की जांच का विषय यह भी रहेगा कि 
लड़के द्वारा जो सोना चोरी किया गया 
वो कहां पर बेचा गया और जो भी 
वस्तुएं उसने चोरी के पैसों से खरीदी 
थी वो कहां से खरीदी गई।

शुभम शर्मा/फिल्लौर|समर न्यूज|  पंजाब के फिल्लौर शहर के लिए गर्व का क्षण 
है। फिल्लौर में जन्मी और पली-बढ़ी निर्मल सहगल (77) ब्रिटेन के पोंटलैंड 
टाउन काउंसिल की पहली पंजाबी मेयर चुनी गई हैं। यह उपलब्धि न केवल 

फिल्लौर बल्कि पूरे पंजाब और भारतीय समुदाय के लिए सम्मान 
की बात मानी जा रही है। निर्मल सहगल ने बताया कि उनके पिता 
लाला ईश्वर दास वढ़ेरा फिल्लौर में सब-रजिस्ट्रार थे। उन्होंने 
अपनी प्रारंभिक शिक्षा फिल्लौर के सरकारी गर्ल्स हायर सेकेंडरी 
स्कूल से प्राप्त की। इसके बाद लुधियाना के गवर्नमेंट कॉलेज 

फॉर वूमेन से स्नातक की पढ़ाई की और फिर डीएवी कॉलेज, जालंधर में अंग्रेजी 
विषय में एमए शुरू किया। विवाह तय होने के कारण उनकी पढ़ाई अधूरी रह गई। 
मार्च 1969 में वह अपने पति पुरुषोत्तम डी. सहगल के साथ ब्रिटेन चली गईं। 
वहां उन्होंने सबसे पहले लाइब्रेरियन के रूप में कार्य किया। उन्होंने भारतीय और 
विशेष रूप से पंजाबी प्रवासियों की जरूरी प्रक्रियाओं में मदद की।

शुभम शर्मा/फिल्लौर|समर न्यूज|  शहीद ऊधम सिंह की बरसी पर गवर्नमेंट 
सीनियर सेकेंडरी स्कूल मेहसमपुर में सालाना इवेंट किया गया। इवेंट के दौरान 
होनहार स्टूडेंट्स को सम्मानित किया गया। यह पहल श्री गुरबचन सिंह मान 
एजुकेशनल ट्रस्ट ने की थी। स्कूल में श्री गुरु ग्रंथ साहिब का अखंड पाठ किया 
गया और दरबार साहिब श्री अमृतसर के हजूरी रागी भाई गुरबचन सिंह के रागी 
जत्थे ने गुरबानी कीर्तन किया। स्कूल के आंगन में लगी शहीद उधम सिंह की 
मूर्ति पर फूलमालाएं चढ़ाई गईं। स्कूल के निर्माण में अहम योगदान देने वाले 
महिंदर सिंह मेहसमपुर ने लोगों को साझा काम में योगदान देने के लिए प्रेरित 
किया। स्कूल के प्रिंसिपल धर्मपाल ने आए हुए लोगों का स्वागत किया। इस 
मौके पर दीवान टोडर मल हेरिटेज फाउंडेशन पंजाब के प्रेसिडेंट लखविंदर सिंह 
काहने ने शहीद उधम सिंह के देशभक्ति के संघर्ष पर रोशनी डाली। स्पीकर्स ने 
शहीद उधम सिंह की जीवन यात्रा से जुड़े गांव मेहसमपुर के मान परिवार को भी 
याद किया। स्कूल से सम्मानित होने वाले स्टूडेंट्स में अंकुश झामट, क्लास 5, 
सिमरदीप कौर, क्लास 8, रितिका रानी, क्लास 10, नेहा, क्लास 12 शामिल 
थे, जिन्होंने पहला स्थान हासिल किया।

विधायक ग्रेवाल ने वार्ड नंबर 16 में गलियों 
के निर्माण कार्यों का किया गया उद्घघाटन

छोटी उम्र में बड़ा जुर्म: नाबालिग ने की 15 लाख की चोरी, माता-पिता को दी चेतावनी

महंगे शौक ने बच्चे को बना दिया चोर: 13 साल क े
नाबालिग की करतूत ने समाज को दी बड़ी सीख

फिल्लौर की बेटी बनी ब्रिटेन के पोंटलैंड 
टाउन काउंसिल की पहली पंजाबी मेयर

डीएमसी एंड एच में सात अगस्त 
को होगा इंस्टीट्यूशनल रिसर्च डे
{आईसीएमआर महानिदेशक होंगे मुख्य अतिथि

शहीद ऊधम सिंह की बरसी पर मेहसमपुर 
में होनहार स्टूडेंट्स को सम्मानित किया

डीसीएम प्रेसिडेंसी स्कूल के 22 शिक्षक व 22 विद्यार्थी सम्मानित वार्ड नंबर 16 में हुए विकास कार्यों से क्षेत्रवासियों में खुशी की लहर

^विकास का कहना है कि स्कूलों की छुट्टी के समय ट्रैफिक व्यवस्था 
संभालने के लिए पर्याप्त पुलिस बल या अन्य प्रबंध नजर नहीं आते। 
लोगों ने चिंता जताई कि यदि इस भीड़भाड़ के दौरान किसी छात्र के 
साथ सड़क हादसा हो जाए, तो इसकी जिम्मेदारी कौन लेगा। यह 
सवाल अभिभावकों के साथ-साथ प्रशासन के सामने भी खड़ा है। 

^पवन चावला का कहना है कि स्कूलों की छुट्टी के समय कई 
स्कूली छात्र निजी दोपहिया वाहनों पर आते-जाते नजर आते हैं, 
इनमें कुछ नाबालिग भी शामिल होने की आशंका जताई गई। 
इसे लेकर लोगों ने अंडरएज वाहन चालकों के खिलाफ नियमित 
कार्रवाई करने की मांग की।

शिवपुरी रोड पर माता की विशाल चौकी और भंडारे का होगा भव्य आयोजन
12 अगस्त को श्री रामानंद रामवती शिव मंदिर का 18वां मूर्ति स्थापना दिवस 

मूर्ति स्थापना दिवस

लक्की मेहता | लुधियाना  
 समर न्यूज 

शिवपुरी रोड स्थित वल्लभ नगर 
के निकट श्री रामानंद रामवती शिव 
मंदिर का 18वां मूर्ति स्थापना दिवस 
12 अगस्त को श्रद्धा और उत्साह के 
साथ मनाया जाएगा। इस अवसर पर 
माता की विशाल चौकी एवं भंडारे का 
आयोजन किया जाएगा। समारोह की 
प्रचार सामग्री का विमोचन सनातन 
धर्म गुरु पंडित अजय वशिष्ठ ने 
अखिल भारतीय क्षत्रिय महासभा के 
अध्यक्ष डिंपल राणा के कार्यालय में 
किया। पंडित अजय वशिष्ठ ने बताया 
कि गोलोकवासी सोमनाथ वशिष्ठ 
के आशीर्वाद से स्थापना दिवस के 
उपलक्ष्य में सुबह 8 से 10 बजे तक 

देव पूजन एवं यजमान परिवारों द्वारा 
हवन-यज्ञ कराया जाएगा। इसके बाद 
शाम 7 बजे से माता की विशाल चौकी 
का आयोजन होगा, जिसमें विश्व 
प्रसिद्ध भजन गायक वरुण मदान 
माता रानी का गुणगान करेंगे। रात्रि 
9 बजे से श्रद्धालुओं के लिए भंडारे 
का आयोजन रहेगा। उन्होंने बताया 
कि कार्यक्रम में विभिन्न राजनीतिक, 
सामाजिक एवं धार्मिक संगठनों के 

प्रतिनिधि भी शामिल होकर माता 
रानी का आशीर्वाद प्राप्त करेंगे। पार्षद 
अमन बग्गा ने मंदिर संचालक एवं 
परमाध्यक्ष पंडित अजय वशिष्ठ को 
स्थापना दिवस की शुभकामनाएं देते 
हुए कहा कि ऐसे धार्मिक आयोजन 
समाज में एकता, सद्भाव और भाईचारे 
को मजबूत करते हैं। भाजपा महिला 
मोर्चा की उपाध्यक्ष लीना टपारिया ने 
कहा कि पंडित अजय वशिष्ठ द्वारा 

धर्म प्रचार-प्रसार के लिए किए जा रहे 
प्रयास सराहनीय हैं। उन्होंने कहा कि 
युवा पीढ़ी को अपनी संस्कृति और 
धर्म से जोड़ने के लिए इस प्रकार के 
आयोजन समय की आवश्यकता हैं।
अखिल भारतीय क्षत्रिय महासभा 
के अध्यक्ष डिंपल राणा ने कहा कि 
माता रानी अपने भक्तों की सभी 
मनोकामनाएं पूर्ण करती हैं। उन्होंने 
अधिक से अधिक श्रद्धालुओं से 

समारोह में शामिल होकर पुण्य 
लाभ अर्जित करने की अपील की। 
कार्यक्रम के अंत में डिंपल राणा 
ने सभी अतिथियों एवं उपस्थित 
गणमान्य लोगों का आभार व्यक्त 
किया। इस अवसर पर पार्षद अमन 
बग्गा, डिंपल राणा, लीना टपारिया, 
राशि अग्रवाल, बिंदिया मदान, संदीप 
बजाज निटी, जौनी महेंद्रू, के.के. सूरी, 
जे.के. डाबर, अरुणा टपारिया, हरीश 
दुआ, कुलदीप शर्मा, तेजिंद्र चहल, 
अजय सचदेवा, आशू राणा, सोनू 
भारद्वाज, प्रदीप गुंबर, अमित डडिच, 
समीर शर्मा, वरुण शर्मा, रजनीश 
सूद, विक्की गाबा, मिंटू राणा, पंकज 
चौधरी, विकास, विनय मल्होत्रा, अणू 
शर्मा, रजनी सहित अन्य गणमान्य 
उपस्थित रहे।

लक्की मेहता | लुधियाना  
 समर न्यूज 

बरनाला में सफाई कर्मचारियों पर 
हुए लाठीचार्ज के विरोध में चल रही 
हड़ताल शनिवार देर शाम समाप्त हो 
गई। लोकल बॉडी मंत्री हरजोत सिंह 
बैंस के साथ पीएयू स्थित बचत भवन 
में हुई बैठक के बाद संघर्ष कमेटी ने 
जनहित और बारिश के मौसम में 
बीमारियां फैलने की आशंका को 
देखते हुए हड़ताल वापस लेने का 
फैसला लिया। हालांकि संघर्ष कमेटी 
ने स्पष्ट किया है कि कर्मचारियों की 
मांगों को लेकर आंदोलन पूरी तरह 
समाप्त नहीं हुआ है और रविवार को 
नगर निगम जोन-ए स्थित माता रानी 
चौक के बाहर बैठक कर आगे की 
रणनीति तय की जाएगी।
नगर निगम सफाई कर्मचारी संघर्ष 
कमेटी के वरिष्ठ नेता नरेश धींगान 
और चौधरी यशपाल ने बताया कि 
लगातार बारिश के कारण शहर 
में कूड़े के ढेर लगने से संक्रामक 
बीमारियां फैलने का खतरा बढ़ 
गया था। आम जनता के स्वास्थ्य 
को ध्यान में रखते हुए कर्मचारियों 
ने फिलहाल हड़ताल समाप्त करने 
का निर्णय लिया है। उन्होंने कहा कि 
रविवार को सभी कर्मचारियों की 
बैठक बुलाई गई है, जिसमें मेयर, 
विधायकों और जिला प्रशासन को 
भी आमंत्रित किया जाएगा। बैठक 
में कर्मचारियों की लंबित मांगें रखी 
जाएंगी और उसके बाद धरना भी 
समाप्त कर दिया जाएगा। नेताओं ने 

कहा कि सरकार ने कर्मचारियों की 
मांगों पर सकारात्मक रुख अपनाने 
का भरोसा दिया है। संघर्ष कमेटी की 
प्रमुख मांगों में सफाई कर्मचारियों, 
सीवरमैन, ओवरएज कर्मचारियों, 
माली, बेलदार, ड्राइवर और कंप्यूटर 
ऑपरेटरों को नियमित करना, ठेका 
प्रथा समाप्त कर सीधी भर्ती करना 
तथा बरनाला लाठीचार्ज मामले में 
दोषी पुलिसकर्मियों पर एससी-
एसटी एक्ट के तहत कार्रवाई करना 
शामिल है। बैठक में लोकल बॉडी 
मंत्री हरजोत सिंह बैंस के अलावा 
लुधियाना की मेयर प्रिंसिपल इंद्रजीत 
कौर, सीनियर डिप्टी मेयर राकेश 
पराशर, विधायक चौधरी मदन 
लाल बग्गा, विधायक दलजीत सिंह 
भोला, विधायक अशोक पराशर 
पप्पी, डिप्टी कमिश्नर हिमांशु 
जैन और नगर निगम कमिश्नर 
ओजस्वी अलंकार भी मौजूद रहे। 
संघर्ष कमेटी की ओर से नरेश 
धींगान, चौधरी यशपाल, कामरेड 
विजय कुमार, दीपक हंस, आनंद 
राक्षस, सोनू, अजयपाल, विक्की 
सहोता, विपिन कल्याण सहित अन्य 

पदाधिकारियों ने बैठक में हिस्सा 
लिया। संघर्ष कमेटी ने कहा कि शहर 
और लोगों के हित को सर्वोपरि रखते 
हुए हड़ताल समाप्त की गई है। अब 
सरकार की ओर से मांगों को पूरा 
करने की दिशा में ठोस कार्रवाई का 
इंतजार रहेगा।

^मंत्री हरजोत बैंस ने कहा कि 
मुख्यमंत्री भगवंत मान सरकार 
ने सफाई सेवकों के हित में बड़ा 
फैसला लेते हुए 1 अगस्त 2026 
से तीन वर्ष की सेवा पूरी कर 
चुके आउटसोर्स सीवरमैन और 
सफाई कर्मचारियों को इनसोर्स 
कर दिया है। इससे उनकी मासिक 
सैलरी लगभग 10 हजार रुपये से 
बढ़कर 30,500 रुपये हो गई है। 
उन्होंने आरोप लगाया कि कुछ 
शरारती तत्व झूठी पर्चियां लगाकर 
अफवाहें फैला रहे हैं। इस पर 
पुलिस कमिश्नर को ऐसे तत्वों की 
पहचान कर सख्त कार्रवाई करने 
के निर्देश दिए गए हैं। उन्होंने कहा 
कि सोमवार को जल्द यूनियनों के 
साथ भी बैठक की जाएगी।

स्मार्ट सिटी फिर होगी क्लीन, सफाई 
कर्मचारियों ने खत्म कर दी हड़ताल

सरकार ने एसोसिएशन की मांगों पर जल्द कार्रवाई का आश्वासन दिया


